
RƏY
Regional və qlobal qeyri-müəyyənliklər, yeni çağrışlar uzun müddət dünya arenasında dominat görsənən proseslərə fərqli yanaşmaları gündəmə gətirib. İstər COVİD-19 pandemiyası, istərsə də Rusiya-Ukrayna müharibəsi qlobal proseslərin konyukturasında ciddi dəyişikliklərə səbəb oldu. Dünya heç zaman siyasi baxımdan unik olmadığı kimi, qloballaşma və onun nəticələrinə vahid baxış da yoxdur. Bütün bunlar, qloballaşma prosesinin yalnız praktik deyil, eyni zamanda elmi təhlil edilməsi və məhz əldə edilən tapıntılara uyğun xüsusən də inkişaf etməkdə olan dövlətlər üçün yeni strategiyaların təklif olunması çox vacibdir.

Aydındır ki, artıq “Bir ölçü hamı üçün eynidir” (One size fits all) konsepti real mənada işləmir. Fərqli regionlar, o cümlədən müxtəlif siyasətlər həyata keçirən dövlətlər var. Bütün bunlar isə, qlobal qaydalar çərçivəsində ölkələrin milli siyasətlərinin və eləcə də prioritetlərinin formalaşdırması və implimentasiyasını daha aktuallaşdırır. Bu baxımdan, peşəkar tədqiqatçı Namiq Əliyev  “Qloballaşma: yeni çağırışlar və həllər” kitabı kifayət qədər vacib mövzuya həsr olunub. 

Vətən Müharibəsindən sonra regionda formalaşan yeni düzən və reallıqları da nəzərə aldıqda tədqiqat kifayət qədər əhəmiyyətə malikdir. Kitabda qloballaşma prosesinə elmi və praktik baxımdan yeni baxış təqdim edilir və bütövlükdə əsər qlobal prioritetlərinin müasir çağrışlar kontekstindən təhlili baxımdan dəyərlidir. Son qlobal dəyişikliklər qloballaşmanın mahiyyətini dəyişsə də bu heç də prosesin sonu anlamına gəlmir. Kitbanın ən vacib özəlliklərindən biri məhz qloballaşmaya yalnız tarixi dəyişikliklər konteksindən qiymət verilməyərək son proseslər fonunda fərqli ssenarilərin araşdırılmasıdır. Müəllif eyni zamanda qloballaşmaya elmi yanaşmanı da təhlil edərək uyğun sahə üzrə ədəbiyyatların təhlilini aparmışdır.

İstər ədəbiyyatların təhlili, istərsə də müəllfin tədqiqat nəticəsində gəldiyi qənaətlər təsdiq edir ki, qloballaşma prosesi müasir çağrışlara uyğun dəyişməkdədir. Qloballaşma heç də vahid dəyərləşmə anlamına gəlmir. Qloballaşma, həmçinin, milli dəyərlərdən imtina anlamına da gəlmir və gəlməyəcək də. Bununla yanaşı, qloballaşmanın spesifik xüsusiyyətləri və yanaşmaları prosesə mütəmadi redaktələrin edilməsinin zəruruliyini daha da artırmışdır. Bu heç də inkişaf etməkdə olan ölkələrin deyil, eləcə də inkişaf etmiş dövlətlərin də təcrübəsində müşahidə olunur. Bununla yanaşı, aparıcı tədqiqatçıların təhlilləri də göstərir ki, bir sıra inkişaf etmiş ölkələrdə qlobal maraqlar ilə milli yanaşmalar eyniləşdirirlir və ya yaxınlaşdırılır və bu da bəzi inkişaf etmiş ölkələr üçün olan prioritetlərin nəzərə alınmasına imkan vermir.

Tədqiqatçı Namiq Əliyevin tədqiqatı məhz qlobal dəyişikliklərin milli siyasətlərdə nəzərə alınması və eləcə də qloballaşma üçün risklər və həlli yollarının göstərilməsi baxımdan da vacibdir. Qloballaşma bir prosesdir. O dəyişikliklərə məruz qalsa da davam edəcək. Əlaqələrin virtuallaşması qlobal dəyərlərin əvvəlki dekadalar ilə müqayisə də daha qısa zamanda paylaşılmasına imkan yaradır. Bu isə, ölkələr üçün qloballaşmaya həmçinin öz milli prioritetləri çərçivəsində yanaşmasını daha da vacib edir.

Bütövlükdə, bu kitab alimlər, müavfiq profilli ali və orta ixtisas təhsilli məktəblərinin professor-müəllim heyəti, gənc tədqiqatçılar və qlobal prosesləri tədqiq edənlər üçün dəyərli bir mənbədir. Namiq Əliyevi  bu dəyərli iş üçün təbrik edir və peşəkar yeni-yeni uğurlar arzulayıram.

Vüqar Bayramov
Milli Məclisin deputatı
İqtisadiyyat üzrə fəlsəfə doktoru



Müəllifdən ön söz – Tarix sona çatmayıb....
Bizim bu vaxtadək bildiyimiz qloballaşma dəyişikliyə məruz qalmağa məcburdur... Son dövrlər qlobal miqyasda həm siyasi, həm iqtisadi, həm mədəni həm də sosial sferalarda baş verənlər, əmtəələrin qlobal təlabatı, sənaye istehsalında radikal irəliləyişlər, COVID - 19 pandemiyasının fəsadları və post pandemiya dövrü, dəniz daşımaçılığındakı ciddi problemlərin yaranması, Çin və onun əsas ticarət tərəfdaşları arasındakı gərginliyin artması, Rusiya–Ukrayna müharibəsi, bu fonda qlobal ərzaq təhcizatında yaranan qırılmalar – bütün bu qeyd edilən məsələlər bir daha qloballaşmaya yeni yanaşmanın ictimaiyyətə çatdırılmasını zəruri edir. Həqiqətənmi tarix başa çatıb və qloballaşma yekunlaşb?  Hələ 1992-ci ildə tanınmış amerikalı filosof Frensis Fukuyama da qeyd etmişdi ki, tarix artıq başa çatıb. Fukuyamanın 1992-ci ildə çap etdirdiyi, çox keçmədən dünyanın 20-dən artıq dilinə tərcümə edilərək beynəlxalq bestsellerə çevrilmiş “Tarixin sonu və sonuncu insan” əsəri təhlil edilərkən tarixin sonu heç də tarixi proseslərin dayanması və insanlığın inkişafının sona çatması kimi şərh edilmir, qeyd edilir ki, bu, sadəcə, insanların qarşılıqlı münasibətlərində, cəmiyyətdaxili və ölkələrarası əlaqələrdə, münaqişə və qanlı savaşlara gətirib çıxaran iqtisadi, siyasi, mənəvi amillərin aradan qalxması və öz yerini iqtisadi sahədə azad bazar münasibətlərinə əsaslanan kapitalizmə, idarəetmədə isə insanların universal bərabərliyi prinsipinə əsaslanan liberal demokratiyaya, respublika idarə üsuluna verməsidir. Fukuyama özünün tarix konsepsiyasını əsaslandırmaq üçün ən müxtəlif mənbələrdən, indiyədək mövcud olmuş aparıcı elmi-fəlsəfi cərəyanlardan söz açır və inandırıcı dəlillərlə oxucunu addım-addım “tarixin sonuna” yaxınlaşdırır. 
XXI əsrin 20-ci illərində baş verənlər isə göstərir ki, Fukuyama “tarixin sonu”nun çatdığını deməkdə tələsəib. Qloballaşma geri çəkilməyib, sadəcə qeyri-ənənəvi forma alıb... Bəs bu formanı necə adlandıraq?
 	Sayca üçüncü olan “Qloballaşma: yeni çağırışlar və həllər” kitabımda da mən qloballaşmaya retrospektiv nəzər salmaqla yanaşı eyni zamanda yeni dövrün qloballaşmasının mahiyyətini oxucularımın diqqətinə çatdırmağa çalışmışam. XXI-ci əsrin son on illiyində yaşananlar bu əsr insanını yeni qolabllaşma meyillərinin şahidi etdi. Məsələn, bu vaxtadək qloabllaşma qarşılıqlı əlaqələrin tərəfdarı olaraq çıxış edirdisə, qlobal iqtisadiyyatlar, qlobal miqyasda ərzaq təminatı bir sözlə dünyanın  qloballaşaraq vəhdət halında mövcudluğu barədə fikirlər yürüdülürdüsə COVID - 19 pandemiyası qlobal miqyasda insanlığı məsafə saxlamağa məcbur etdi. Deməli, Qloballşmanın özü  yeni formada qloballaşma yaratdı. Yeni dövrün reallıqları insanları ənənəvi ünsiyyətə deyil, virtual qloballığa yönəltdi.... Fukuyamanın da qeyd etdiyi kimi  “tarixin sonu” nun şahidi olan müasir dövrün insanları əgər bu vaxtadək  uzun müddətli planlar qururdusa, yeni dövrün reallıqları məhz bugünkü gün üçün planlar qurmağı diqtə etdi.  Yığım, investisiya, biznes münasibətləri qloballaşmanın yeni reallıqlarını nəzərə alınaraq formalaşdırılmağa başlanıldı. 
Həqiqətən də son 20-30 ildə qloballaşma iqtisadiyyatın inkişafını dəstəklədi. Lakin pandemiya və müharibələr məsələlərə qlobal yanaşmanın həssas olduğunu göstərdi. Bugünədək bütün dünya istehsal və logistik sxemlərinin hazırlanması üçün ölkə iqtisadiyyatlarının inteqrasiyasını bəyan edirdisə, 2022-ci ilin qış fəslinin sonu - bahar fəslinin əvvələrindən başlayaraq COVID -19 pandemiyasından sonra qloballaşmanın daha həssas dönəmə qədəm qoyduğunu bir daha təsdiqlədi. Qlobal miqyasda hadisələrin bu kontekstdə inkişafı Davos iqtisadi forumlarının şüarlarında da öz əksini tapdı: “Qloballaşma yekunlaşdı, fraqmentasiya başladı”  Nüfuzlu siyasətçilər, biznes nümayəndələrinin iştirak etdiyi forumda da qeyd edildi ki, qloballaşmanın yeni mərhələsi olan fraqmentasiya transsərhəd qarşlılıqlı əlaqələrin və investisiya fəaliyyətinin azaldılması və dayandırılmasını zəruri edir. Təbii ki, fraqmentasiya ilə iqtisadiyyatlar fors-major hallardan qoruna bilər, lakin bununla belə qlobal qarşılıqlı əlaqədə birgə fəaliyyətdən birdəfəlik imtinanın müxtəlif ölkələrin iqtisadi vəziyyətinə mənfi təsiri də qaçılmazdır. 
   “Qloballaşma: yeni çağırışlar və həllər” kitabımda mən öncə “Qloballaşma nədir?” sualına aydınlıq gətirərək “qloballaşma qatarı”ndan geri qalmamaq üçün qlobal “platforma”ların inşasının vacibliyini qeyd etmişəm. Bəli, müasir cəmiyyətlərdə  qlobal çağırışlara cavab vermək üçün sistemli düşüncə tərzinə uyğun addımlar atılmalıdır. Unutmayaq: Qloballaşmanın yeni mərhələsinin çağırışlarının sınağından divar hörməklə yox, vaxtında  dəyirman inşa etməklə qalib çıxmaq mümkündür... 
                                                                                                      
Namiq Əliyev

1.1.Qloballaşma nədir? 
Qloballaşma insanlar, şirkətlər, müxtəlif millətlərin hökumətləri arasında qarşılıqlı əlaqə və inteqrasiya prosesidir. Bu proses beynəlxalq ticarət və investisiyanı  informasiya texnologiyaları vasitəsi ilə idarə edir. Qloballaşma prosesinin ətraf mühitə, mədəniyyət, siyasi sistem, iqtisadi inkişaf və rifah, eləcə də insanların fiziki sağlamlığına təsiri qaçılmazdır.  
Qloballaşma termini son 20 ildə daha çox  işlədilməyə başlanılsa da əslində yeni termin deyil. Minilliklər boyu insanlar, cəmiyyətlər aralarında böyük məsafələrin olmasına baxmayaraq əlaqələr qurulub, ticarət dövriyyəsi aparılıb. Bunun ən bariz nümunəsi kimi biz orta əsrlərdə Mərkəzi Asiyanı Çin və Avropa ilə birləşdirən “İpək yolu”nu misal göstərə bilərik. Məhz bu nümunəyə əsasən biz əsrlər boyu insanların digər ölkələrə  investisiya yatırıdıqlarının şahidi oluruq. Həqiqətən də qloballaşmanın bir çox xüsusiyyətləri və hazırki dalğası 1914-cü il Birinci Dünya müharibəsindən əvvəlki dövrün qloballaşma xüsusiyyətlərinə çox bənzərdir. Lakin son bir neçə onilliyin  siyasi və texnoloji inkişafı ticarətdə sərhədləri aradan qaldırdı, investisiya yatırımlarını  stimullaşdıra bildi. Eyni zamanda son bir neçə onillikdə miqrasiya proseslərinin də genişlənməsi nəticəsində dünya iqtisadi inkişafın keyfiyyətcə yeni mərhələsinə daxil oldu. Məsələn, 1950-ci ildən bəri dünya ticarətinin həcmi 20 dəfə artdı. 1997-ci ildən 1999-cu ilədək isə qlobal miqyasda xarici investisiya axını 468 milyon dollardan ikidəfəyədək artaraq 827 milyon dollara çatdı. Bu qloballaşma dalğasını əvvəlki dalğalardan ayıran amerikalı jurnalist, Pulitserov mükafatının 3 qat laureatı Tomas Friedman bildirir ki, hazırki qloballşma əvvəlkilərdən daha  uzunmüddətli, daha sürətli, daha ucuz və daha dərindir. Çünki məhz qloballaşmanın hazırki dalğası iqtisadiyyatları həm daxili bazarlar, həm də xarici bazarlar üçün açıq elan edən siyasi çağırışlarla idarə edilir. İkinci Dünya Müharibəsindən sonrakı dövr ərzində, xüsusilə də ötən son iki onillikdə əksər dövlətlər açıq bazar iqtisadi sisteminə uyğunlaşdı. Nəticədə dövlətlərin istehsal potensialı əhəmiyyətli dərəcədə genişləndi, beynəlxalq ticarət və investisiya üçün geniş imkanlar yaradıldı. Dövlətlər həmçinin ticarət baryerlərində azalmaya nail olaraq ticarətdə əmtəə, xidmət və investisiyanın irəliləməsi üçün beynəlxalq razılıq əldə etdilər. Xarici bazarlarda yeni imkanların olması nəticədə korporasiyaların xarici fabriklər inşa etməsinə, xarici tərəfdaşları ilə istehsal və ticarət əlaqələri qurmasına səbəb oldu. Qloballaşmanın əsas  müəyyənedici aspektlərindən biri də məhz  beynəlxalq sənaye və maliyyə biznes strukturu hesab edilir. Texnologiya isə qloballaşmanın digər hərəkətverici qüvvəsidir. İnformasiya texnologiyalarının inkişafı nəticəsində iqtisadi həyat əhəmiyyətli dərəcədə dəyişdi. İnformasiya texnologiyaları, o cümlədən dünyadakı iqtisadi tendensiyaların daha sürətli və ətraflı təhlilləri, aktivlərin idarə edilməsi və geniş tərəfdaşlarla əməkdaşlıq fərdi iqtisadi iştirakçılar – istehlakçılar, investor və biznes subyektlərinə iqtisadi imkanları reallaşdırmaq üçün yeni alətlər verdi. Lakin “Qloballaşma”nı eyni zamanda dərin mübahisə mövzusu adlandıranlar da az deyil. Qloballaşmanın tərəfdarları iddia edir ki, məhz kürəsəlləşmə kasıb ölkələrə və onların əhalisinə iqtisadiyyatlarını inkişaf etdirməyə, rifah halını yüksəltməyə imkan verir. Qlobalaşamanın əleyhinə olanlar isə iddia edir ki, maneəsiz beynəlxalq azad bazarların yaradılmasından qərb dünyasında çoxmillətli korporasiyalar, yerli müəssisələr, yerli mədəniyyətlər və insan cəmiyyətləri faydalandı. Qloballaşma nəticəsində dövlət səviyyəsində insanlar və dövlətlər qloballaşmanın hazırki dalğasını təşkil edən, əmtəə, əmək, kapital, investisiya axınını idarə etməyə cəhd göstərir. Qloballaşmanın gəlir və xərcləri arasında düzgün balansı tapan bütün millətlərin nümayəndələri onun necə işləməsi, onların və cəmiyyətlərinin qarşısında hansı siyasi seçimin dayanmasını anlamağa çalışırlar. Qlobal miqyasda insanlığı yeni çağırışlarla üz-üzə qoyan COVID - 19 pandemiyası da bir daha sübut etdi ki, bu məsələdə seçim yalnız birdir – qloballaşmaya uyğunlaşmaq. Bəli, Qloballaşma insanlıq tarixində qaçılmaz haldır. Çünki yuxarıda da qeyd etdiyimiz kimi dünya əmtəə, məhsul, informasiya, bilik və mədəni dəyərlərin mübadiləsi nəticəsində daha çox qarşılıqlı əlaqəli olur.  
 1.2.Qloballaşmanın tarixi
İndi də gəlin qloballaşmanın yaxın tarixi barədə faktlara nəzər salaq. Yuxarıda biz tarixin müəyyən dövrlərində qloballaşmanın mövcud olması barədə azacıq da olsa məlumat vermişdik.  Elm və tərəqqi inkişaf etdikcə insanlar daha çox qarşılıqlı əlaqədə olmağa başladı. XXI əsr insanı “Dünya hər kəsə çatacaq qədər böyükdür” ifadəsini indi daha yaxşı anlayır, eyni zamanda həm də bu proseslərin birbaşa iştirakçısına çevrilir, İnformasiya Texnologiyaları vasitəsi ilə bilavasitə qlobal inteqrasiyanın istifadəçisi qismində çıxış edir.
1980-ci ildə ən son qloballaşma dalğasının da meydana gəlməsinə səbəb nəqliyyat texnologiyaları və kommunikasiya sahəsində nailiyyətlərin əldə edilməsi, eləcə də inkişaf etməkdə olan ölkələrin öz iqtisadiyyatlarını beynəlxalq ticarət üçün açıq elan etməsi və bu yolla investisiya cəlb etməsi idi. Faktiki olaraq bu hələ 1870-ci ildə başlayan qloballaşmanın üçüncü dalğası sayıla bilər. Belə ki, ilk qloballaşma dalğası 1870-ci ildən Birinci Dünya müharibəsinədək davam edib. Bu dalğanın stimulu nəqliyyat sektorunda nailiyyətlərin əldə edilməsi və ticarət baryerlərinin endirilməsi idi. Dünya ticarətinin çiçəklənməsi nəticəsində dünya gəlirlərinin həcmində ixracın həcmi iki dəfə artaraq 8% təşkil etmişdi. Bu isə öz növbəsində yaxşı iş yeri axtaran insanların kütləvi miqrasiyası ilə nəticələnmiş, dünya əhalisinin təqribən 10% - i digər ölkələrə köçmüşdü. Məsələn, qloballaşmanın ilk dalğası nəticəsində Avropanın 60 milyon əhalisi Şimali Amerikaya, eyni zamanda əhalinin sıx yerləşdiyi, Çin, Hindistandan, daha az məskunlaşan yerlərə - Şri-Lanka, Birma, Tailand, Flippin və Vyetnama miqrasiyalar geniş vüsət almışdı. Birinci Dünya Müharibəsinin bitməsi [footnoteRef:1]proteksionizm əsrinin başlanğıcının əsasını qoydu. Ticarətdə, tariflər kimi baryerlər yaradıldı. Dünya iqtisadi artımı dayandı və dünya gəlirində ixracın payı 1870-ci ildəki səviyyəyə endi. İkinci Dünya Müharibəsindən Sonra isə qloballaşmanın ikinci dalğası müşahidə edilməyə başlandı. Bu dalğa 1950-1980-ci illəri əhatə edir. Qloballaşmanın tarixini araşdırarkən məlum olur ki, ikinci dalğa Avropa, Şimali Amerika və Yaponiya kimi inkişaf etmiş, çoxtərəfli ticarəti liberallaşdırmaq yolu ilə ticari münasibətlər quran ölkələrdə meydana gəldi. Bu dövr ərzində İqtisadi Əməkdaşlıq və İnkişaf  təşkilatının üzv dövlətlərinin iqtisadi inkişafı baş verdi ki, məhz bu inkişaf ticarət bumunun əsas səbəblərindən biri idi.  Lakin inkişaf etməkdə olan ölkələr xammalın əsas növləri ilə ticarət etdikləri üçün bu dalğanın onlara  heç bir təsiri olmadı. [1:  Proteksionizm — bu terminin xüsusi şərti odur ki, dövlətin yerli istehsalçılara inhisar hakimiyyəti üçün maliyyə dəstəyi verməsi ilə milli rifah yüksəlir. Proteksionizm çiçəklənmə yox, yoxsulluq yaradır. Proteksionizm heç yerli iş imkanlarını və sənaye sahələrini də "qorumur", əksinə ixrac olunan sənaye məhsullarına və öz məhsullarının istehsalı üçün idxala arxalanan sənaye sahələrinə zərər vurmaqla, onları dağıdır] 


1.3.Qloballaşma müasir dövrün siyasi çağırışı kimi

Qlobal siyasi çağırışlar - siyasi qloballaşmanın ziddiyyətli inkişaf poroseslərinin nəticəsidir. Məhz bu çağırışlar, xəbərdarlıqların edilməsi üçün siyasi bifurkasiya[footnoteRef:2] nöqtələrini müəyyən edir. Cavabsız qalan qlobal siyasi çağırışlar, qlobal siyasi problemə, qlobal riskə çevirlə bilər. Əksər hallarda qlobal siyasi çağırışları “doğulacaq” qlobal siyasi problemlərin “embrional” vəziyyəti adlandırırlar. Ümumilkdə isə iki növ qlobal siyasi çağırış mövcuddur:  [2:  kritik vəziyyət] 

· Lokal növ qlobal çağırış  - bu növ çağırış dəqiq coğrafi lokallığa malik olur və baş verdiyi yerdə daha kəskin formada özünü biruzə verir. 
· Qlobal xarakterli çağırış  -  bu növ çağırışlar isə lokal çağırışların əksi olaraq konkret coğrafi nöqtəyə aid edilmir, bütünlükdə insanlığın taleyini əhatə edir.
Qlobal siyasi çağırışların dinamikası obyektiv və subyektiv səbəblərdən, eyni zamanda, qlobal iqtisadiyyatın inkişaf tempi və xarakterindən, qlobal ticarətin həcmindən, investisiya və qlobal maliyyə axınlarının həcmindən, siyasi liderlər və digər qlobal  iştirakçıların fəaliyyətindən və onlar tərəfindən qəbul edilən siyasi qərarlardan çox asılıdır. Qlobal çağırışların cavabsız qalması isə deqloballaşma ənənəsinin formalaşmasına gətirib çıxara bilər. 
İndi isə gəlin ictimaiyyətin qlobal çağırışlara reaksiyasından asılı olaraq dünya siyasi sisteminin inkişaf ssenarilərini dəqiqləşdirək. 
I ssenaridə qlobal siyasi çağırışlara cavab verilmir;
II ssenaridə siyasi elita qlobal çağırışlara cavab vermək istəmir və ya  bu çağırışlara cavab vermək iqtidarında deyil;
III ssenaridə dünya ictimaiyyəti bu qlobal çağırışlara cavab vermək üçün səylərini birləşdirir. 
Ümumilikdə isə qeyd edək ki, qlobal çağırışlara cavabın axtarılması bu çağırışların gələcək inkişafını stimullaşdıra və ya bu çağırışların deqradasiyaya uğramasına, hətta onların mövcudluğunun da təhlükə altına qoyulmasına səbəb ola bilər. Bəli, hazırda “Qlobal çağırışlar” alim, siyasətçi və jurnalistlərin böyük həvəslə işlətdiyi məşhur ifadələrdən biridir. Lakin elmdə əksər alimlər tərəfindən təhlillərin predmeti olan “Qlobal problemlər”dən fərqli olaraq “Qlobal çağırışlar” termini hələki dəqiq müəyyənləşməyib. Uzun müddət “problem” və “çağırış” anlayışı bir-birindən ayrırılmırdı. “Challenge” ingilis dilindən tərcümədə “Çağırış” - qarşıda duran vəzifələrin icrası üçün çoxlu bilik, enerji və qərar vermək bacarığı tələb edir. Lakin  “Çağırış” və “Problem”i bir-birindən ayırmaq da ümumi işin xeyrinə olar. Belə ki, qlobal problem artıq mövcud olan problemdir, qlobal çağırış isə bu problemin mövcud olmaması üçün addımların atılması, qərarların qəbul edilməsi üçün çağırış, həyəcan təbilidir. Qlobal siyasi çağırışlar dünya siyasətinin beynəlxalq münasibətlər sistemində mövcud olur, bu çağırışlara cavab verilməsə onlar ayrı-ayrı insanların da həyatına təsir edə, eyni zamanda gələcək nəsillərin də həyatı təhlükə risk qrupuna düşə bilər. Son vaxtlar qlobal inkişafın tərəqqisinin daha çox dünya siyasətindən asılı olduğunun şahidi oluruq. Beynəlxalq münasibətlər sistemində çətin kritik vəziyyət, qeyri-stabilliyin artması, konfliktlər, qlobal inkişafı dondura, hətta onu yenidən başlanğıc nöqtəyə gətirə, bir sözlə deqloballaşmanı sürətləndirə bilər. Odur ki, qloballaşmanın gələcəyə təsiri də sual altına düşməsin deyə qlobal çağırışlara vaxtında, düzgün analitik təhlil nəticəsində cavab verilməlidir. Sonuncu cümləni diqqətlə təkrar oxuyaq! Qlobal çağırışlara düzgün və vaxtında, yubanmadan cavab verilməlidir! Çünki, qlobal dünya böyük sürətlə inkişaf edir. Öz inkişaf prosesində isə yeni, daha kəskin qlobal siyasi çağırışlar da yaradır. Son vaxtlar iqtisadi, mədəni və informasiya qloballaşmasının  olduqca dinamik inkişaf etdiyini, siyasi qloballaşmanın isə qlobal dünyanın siyasi fraqmentləşdirmə və qapalı siyasi cəmiyyətlərin formalaşması ənənəsini yaratdığını (məsələn, Avropa Birliyi – bu birlik də qapalıdır və genişlənmənin son həddinə çatıb) müşahidə etmiş oluruq. Qloballaşmanın təsiri ilə dünya siyasi sistemində baş verən qlobal struktur dəyişiklikləri ümumilikdə qlobal inkişafın tərkibi, istiqaməti və məqsədlərinin dəyişikliyinə səbəb olur. Bu dəyişikliklərin əksəriyyəti birqütblü dünyadan çoxqütblü dünyaya (hal-hazrıda) eləcə də siyasi mərkəzləşmiş dünyaya (gələcəkdə) keçid prosesinin çağırışlarıdır. 
1.4.Qloballaşmaya iqtisadi-nəzəri məktəblərin baxışı
Qloballaşma tarixi prosesdir. Sonuncu iki əsrə diqqət etsək görərik ki, 1870-1914-cü illərdə Birinci Dünya Müharibəsindən əvvəlki dövrdə ticarət axınları, kapitalın hərəkəti və insanların miqrasiyası baxımından iqtisadiyyatların sürətli inteqrasiyası baş vermişdir. Qloballaşmanın artması əsasən nəqliyyat və rabitə sahələrində texnoloji qüvvələr tərəfindən edilirdi. Həqiqətən də pasportlar və viza tələbləri yox idi və maliyyə axınına çox az sayda qeyri-tarif maneələri və məhdudiyyətlər var idi. Birinci və İkinci Dünya Müharibəsi arasında qloballaşma prosesi ləng gedirdi. İkinci Dünya Müharibəsindən sonra bütün aparıcı ölkələr əvvəllər buraxdıqları səhvləri təkrarlamamaq qərarına gələrək məhdudlaşdırmaq yolunu seçdilər. Baxmayaraq ki, 1945-ci ildən sonra inteqrasiyanı artırmaq həvəsi var idi, lakin Birinci Dünya Müharibəsindən əvvəlki səviyyəyə çatmaq üçün çox vaxt lazım idi.
İxrac və idxalın ümumi istehsala nisbəti baxımından ABŞ yalnız 1970-ci ildə Dünya Müharibəsindən əvvəlki 11 faiz səviyyəsinə çata bildi. İkinci Dünya Müharibəsindən dərhal sonrakı dövrdə müstəmləkə hakimiyyətindən müstəqillik əldə etmiş Hindistan, Pakistan, Banqladeş və Şri-Lanka kimi inkişaf etməkdə olan ölkələrin əksəriyyəti idxalı əvəz edən sənayeləşmə rejimini izlədi. Sovet bloku ölkələri də qlobal iqtisadi inteqrasiya prosesindən qorunurdular. Bununla belə, zaman dəyişib. Son iki onillikdə qloballaşma prosesi daha böyük sürətlə davam etmişdir. Keçmiş sovet bloku ölkələri qlobal iqtisadiyyata inteqrasiya olunur. Getdikcə daha çox inkişaf etməkdə olan ölkələr xaricə yönəlmiş böyümə siyasətinə üz tuturlar. Bununla belə, tədqiqatlar göstərir ki, ticarət və kapital bazarları bu gün 19-cu əsrin sonunda olduğundan daha artıq qloballaşmır. Buna baxmayaraq, transformasiyanın xarakteri və sürətinə görə indi qloballaşma ilə bağlı narahatlıqlar əvvəlkindən daha çoxdur.
Qloballaşma prosesi ilə rəqabət qabiliyyəti bir-birləri ilə sıx ayrılmaz şəkildə bağlıdır. Qlobal iqtisadiyyatda milli rəqabətə davamlılıq səyləri qlobal sistemə uyğun olaraq artır və bu nəzəri perspektivi cari tendensiyaları təhlil etmək üçün imtiyazlı mövqeyə qoyur. Qloballaşma prosesləri qlobal iqtisadiyyatın sürətli inkişafı ilə sosial bərabərsizliyin artan qütbləşməsi arasında ziddiyyətli nəticələr verir. Beynəlxalq Valyuta Fondu və Dünya Bankı kimi beynəlxalq qurumlar tərəfindən qəbul edilən qlobal iqtisadiyyat modeli demokratik inkişafı və ya şirkətlər üçün ədalətli şərtləri mütləq şəkildə təşviq etmir. İrlandiya və Hitt (1999) iddia edirlər ki, qlobal iqtisadiyyatın təsirlərinin inanılmaz genişliyi və dərinliyinin göstəriciləri onları milli dövlətlərin XXI əsrdə öz suverenliklərini itirəcəklərini proqnozlaşdırmağa vadar edir.
Qloballaşma iqtisadi səmərəliliyə və artıma nail olmaq üçün iqtisadi liberallaşma, azad ticarət, derequlyasiya, özəlləşdirmə və maliyyə qənaətinə yönəlmiş siyasətlərin həyata keçirilməsi ilə dünya iqtisadiyyatlarının inteqrasiyasını təşviq edir (Saad-Filho, 2004). Litonjua-ya (2008) görə neoliberalizm qlobal bazar cəmiyyətinin tənzimlənməsinin aradan qaldırılması vasitəsilə qloballaşmanı təşviq edir. Neoliberalizm ideologiyasını Fridrix fon Hayek, Ceyms Buchanan və Milton Fridmanın müxtəlif yazılarında izləmək olar, o həmçinin Çikaqo və Avstriya düşüncə məktəbi ilə əlaqələndirilə bilər. 1960-1970-ci illər arasında yaşanan iqtisadi böhranlar 70-80-ci illərdə Marqaret Tetçer və Ronald Reqan tərəfindən irəli sürülən neoliberal iqtisadi siyasətlərin qəti bir forma alması ilə Keynsçi və liberal iqtisadi ideologiyanı sıradan çıxardı. Neoliberal ideyaların və siyasətlərin bütün dünyaya ötürülməsi Amerika Birləşmiş Ştatları kimi güclü dövlətlər tərəfindən çoxsaylı ölkələrin inandırılması və ya məcbur edilməsi, Beynəlxalq Valyuta Fondu tərəfindən struktur düzəliş proqramının təşviqi və Vaşinqton Konsensusu (Kotz (2002) və Litonjua (2008)) tərəfindən müəyyən edildilmiş inkişaf siyasətlərinin təşviqi ilə baş verdi.
Avropa Komissiyası qloballaşmanı ticarət, əmtəə və xidmətlərin dinamikası, kapital və texnologiya axını səbəbindən müxtəlif ölkələrdə bazarların və istehsalın getdikcə bir-birindən asılı olduğu bir proses kimi müəyyən etmişdir.
Ram Mohan Verma “İnkişaf və qloballaşmanın çağırışları” adlı kitabında qloballaşmanın inkişaf etməkdə olan ölkələrə təsirini vurğulamışdır. O, miqrasiyanın üstünlükləri və mənfi cəhətləri haqqında danışıb. Müsbət cəhətlərə miqrantların pullarını vətənlərinə geri göndərməkləri, sənayeləşmiş ölkələrdə işləmək imkanı əldə etməklə dəyərli bacarıq və təcrübə toplamalarıdır. Yüksək səviyyəli texniki bacarıqlara malik olanlar üçün zəngin ölkələrin rəqabət mühitində aparıcı tədqiqatçılarla qarşılıqlı əlaqə məhsuldarlığı və innovasiyanı artırır, Ümumdünya Şəbəkə (World Wide Web) ilə birləşən kompüterləşdirmə kimi yeni texnologiyalara çıxış artır.
Bu əsrdə indiyə qədər baş verən iki böyük iqtisadi pozulmaya - 2008-ci ildə başlayan qlobal maliyyə böhranına və 2020-ci ildə başlayan COVID-19 pandemiyasına iqtisadçıların öncədən yanaşmaları əsasən yanlış idi. Belə ki, maliyyə böhranına gəlincə, onların əksəriyyəti maliyyə qloballaşması risklərini lazımi səviyyədə qiymətləndirmədilər, pandemiyaya gəldikdə isə əksəriyyəti genişlənmə, mürəkkəb istehsal şəbəkələri və ticarətin qloballaşması risklərini yüksək qiymətləndirmədilər. Məhz buna görə də gələcəkdə qloballaşmanın hansı miqyasda olması və onun nə dərəcədə effektivliyi ilə bağlı proqnozlar vermək olduqca çətindir.

II FƏSİL. QLOBALLAŞMANIN İQTİSADİ TƏSİRLƏRİ
[bookmark: OLE_LINK11][bookmark: OLE_LINK10]2.1.Qloballaşma və iqtisadi inteqrasiya
Qloballaşmanın iqtisadiyyata inteqrasiyası - bu məsələ, mövzuya dair daha çox tənqidi fikirlərin meydana çıxmasına səbəb oldu. Çünki qloballaşmanın nəticələrini tənqid edənlər daha çox iqtisadi inteqrasiyaya istinad edirdilər. Belə ki, qlobal proseslərin iqtisadiyyata inteqrasiyası, idxal tariflərinə qoyulan məhdudiyyətlər yumuşaldılan zaman, iqtisadiyyatlar investisiyalara, eləcə də qlobal miqyasda ticarətə açıq olarkən baş verir. Qloballaşmanın tənqidçiləri isə qeyd edir ki, hazırki qlobal ticarət sistemindəki qeyri-bərabərlik inkişaf etmiş ölkələrə zərər verməklə yanaşı, inkişaf etməkdə olan ölkələrə də mənfi təsir göstərəcək. Lakin qloballaşmanın tərəfdarları  hesab edir ki, Vyetnam, Hindistan, Çin və Uqanda kimi ölkələrdə açıq iqtisadi siyasətin həyata keçirilməsi nəticəsində kasıblığın miqyasını əhəmiyyətli dərəcədə azaltmağa nail olunub. Buna cavab olaraq isə tənqidçilər bildirir ki, bu proses inkişaf etməkdə olan ölkələrdə insanların istismarına, ciddi qeyri-stabilliyə səbəb olaraq bu ölkələrə heç bir fayda verməyib. Tənqidçilərin qənaətinə görə qloballaşmadan bütün ölkələrin fayda götürməsi üçün beynəlxalq ictimaiyyət inkişaf etmiş ölkələrin maraqlarına cavab verərək beynəlxalq ticarətdə disproporsiyanın likvidliyi üçün iş aparmalıdır. Onlar hesab edir ki, məhz bu yanaşma daha ədalətli sistemin qurulmasına gətirib çıxara bilər. 
Qloballaşma nəticəsində ölkə iqtisadiyyatlarının bütövlükdə dünya iqtisadiyyatının bir hissəsi olması özündə müsbət cəhətlərlə yanaşı mənfi cəhətləri də ehtiva edir. Məsələyə tənqidi nöqteyi-nəzərdən yanaşsaq hesab edirəm ki, qloballaşma və iqtisadi inteqrasiyanın mənfi nəticələrini 4 qrupa bölmək olar:
· Qloballaşma       -     İNFLYASİYA, İQTİSADİ ARTIMIN AZALMASI
· Qloballaşma       -     ƏRZAQ MƏHSULARI İNFLYASİYASI
· Qloballaşma       -      MƏRKƏZİ BANKLARIN ANTİİNFLYASİYA TƏDBİRLƏRİ
· [bookmark: OLE_LINK12]Qloballaşma       -       ORTAMÜDDƏTLİ DÖVR ÜZRƏ İNFLYASİYA PROQNOZLARI 
2.2.Qloballaşma – İNFLYASİYA, İQTİSADİ ARTIMIN AZALMASI
Dünya iqtisadiyyatının qloballaşma şəraitində milli iqtisadiyyatların bütün sahələrində inflyasiyanın dəyişməsi və iqtisadi artım günün vacib məsələlərindən biri hesab edilir. Yekdil yanaşma ondan ibarətdir ki, qlobal səviyyədə yüksək inflyasiya əsasən təklifin – bərpa olunan tələbə adekvat reaksiya verə bilməməsinin nəticəsidir. Buna səbəb olan bir neçə vacib amili qeyd edə bilərik.
Hər şeydən əvvəl, təchizat zəncirindəki problemlər. Pandemiyadan sonra bir çox məhdudiyyətlərin aradan qaldırılması nəticəsində iqtisadiyyatın bərpası, son istehlak mallarına və aralıq məhsullara tələbin artımı, stokların artırılması və s. təczihat zəncirindəki qırılmalar səbəbindən müxtəlif tədarük problemlərinə və gecikmələrə səbəb olmuşdur. İstehlakçıların alışlarında əhəmiyyətli dəyişiklik baş verdi və qeyri-ərzaq məhsulları və xidmətlərə olan ertələnmiş tələb istehakı xeyli artırdı. Bu halda istehsalçıların artan xərcləri qiymətlərə ötürüldü. 
İkincisi, dünyanın aparıcı iqtisadiyyatlarında iri həcmli fiskal stimul və post-pandemiya istehlakın artması. Pandemiya ilə mübarizə aparmaq üçün dünya miqyasında əsasən inkişaf etmiş ölkələrdə təxminən 16.9 trilyon dollarlıq fiskal tədbirlər həyata keçirilib. Təkcə Birləşmiş Ştatlarda 1.9 trilyon fiskal stimul proqramı həyata keçirilib (Amerika Qurtuluş Planı). Böyük fiskal stimul proqramlarının yumşaq monetar siyasət ilə kombinasiyasının yüksək və davamlı inflyasiyaya səbəb olacağı barədə ekspertlər də xəbərdarlıq edirdilər. 
Üçüncüsü, bərpa nəticəsində enerji məhsullarına tələbin artması və əmək bazarında bərpa prosesləri.Gözlənildiyi kimi pandemiyadan sonra istehsalın bərpası enerji məhsullarına da tələbi artırdı və bu da stokların azalmasına və qiymətlərin yuxarıya doğru hərəkətinə səbəb oldu. Eyni zamanda işsizlik hələ də pandemiyadan əvvəlki səviyyədən yuxarıda olsa da, bir çox ölkələrdə əmək bazarında iştirak səviyyəsinin sürətlə bərpası inkişaf etmiş ölkələrdə istehlakın artımına səbəb olmuşdur.
Dördüncüsü, Geosiyasi gərginliyin pik həddə çatması, xüsusən də regionda müharibə nəticəsində enerji və ərzaq tədarükündə çətinliklər, qarşılıqlı sanksiya, enerji və ərzaq qiymətlərinin bahalaşmasına gətirib çıxardı ki, bu da istər-istəməz qlobal miqyasda inflyasiyanı daha da sürətləndirmişdir.
Dünya Bankının açıqlamasında da bildirilir ki, dünya inflyasiyası 2022-ci ilin ortalarında  öz pik həddinə çatacaq. Daha sonra isə qlobal artımın azalması fonunda və tələbin əmtəədən xidmətlərə yönəlməsinə keçməsi ilə tədricən inflyasiya da azalacaq.  Dünya Bankının ekspertləri  bildirir ki, ilin əvvəlindən ÜDM – in qlobal artımı kəskin olaraq zəifləyib. Ekspertlər hesab edir ki, ÜDM 2010-cu ilin ortalama səviyysinə də enə bilər. Qlobal təhcizat qırılmaları səbəbindən isə inflyasiyanın bundan sonra da yüksək olaraq qalma riski hələ də var. Beynəlxalq Valyuta Fondunun 2022-ci il Oktyabr hesabatında da qeyd edilir ki, ( World Economic Outlook, October 2022) qlobal iqtisadi fəaliyyət geniş miqyaslı və gözləniləndən daha kəskin yavaşlama yaşayır, inflyasiya bir neçə onillikdə müşahidə ediləndən daha yüksəkdir. Yaşayış xərcləri böhranı, əksər bölgələrdə maliyyə şərtlərinin sərtləşməsi, Rusiyanın Ukraynaya təcavüzü və uzun müddət davam edən COVID-19 pandemiyası bütün dünyagörüşünə böyük təsir göstərir. Qlobal artımın 2021-ci ildəki 6,0 faizdən 2022-ci ildə 3,2 faizə və 2023-cü ildə 2,7 faizədək azalacağı proqnozlaşdırılır. Bu, qlobal maliyyə böhranı və COVID-19 pandemiyasının kəskin mərhələsi istisna olmaqla, 2001-ci ildən bəri ən zəif artım profilidir. Qlobal inflyasiyanın 2021-ci ildəki 4,7 faizdən 2022-ci ildə 8,8 faizə yüksələcəyi, lakin 2023-cü ildə 6,5 faizə, 2024-cü ildə isə 4,1 faizə enəcəyi proqnozlaşdırılır.
 Mütəxəssislər 1970 – ci il staqflyasiyasının təkrarlanmasından ehtiyat edir. O zaman neft qiymətləri kəskin qalxmış, inflyasiya 10,3 %-ə sıçramışdı. Ekpertlər o illər ərzində toplanan təcrübəyə də ümid edir. Eyni zamanda qeyd olunur ki, 2022-ci il səviyyəsində dünya iqtisadiyyatının inkişaf templəri  hələ növbəti iki il ərzində də davam edəcək.  
    Görünən odur ki, iqtisadi problemlər qlobal miqyasda baş verir, və ya başqa formada ifadə etsək, qlobal miqyasda baş verən problemlər qlobal iqtisadiyyatı da əhatə edir. Buvaxtadək tənqidçilər qloballaşmanın inkişaf etmiş və inkişaf etməkdə olan ölkələrə zərərindən danışırdısa, hazırki dönəmdə ölkələr inkişaf tempindən asılı olmayaraq qloballaşmanın təsir dairəsinə düşürlər.  
Qloballaşma dünya inflyasiyasının son qırx ilin rekord səviyyəsinə çatmasının əsas səbələrindən biridir.
Bəli, hazırda dünya iqtisadiyyatı qeyri-adi dövrünü yaşayır: artıq qırx ilə yaxındır ki, inkişaf etmiş ölkələr belə yüksək inflyasiyanın şahidi olmurdu. Dünya inflyasiyasının sürətlənməsinin əsas səbələrindən biri pandemiya sonrası inkişaf etmiş iqtisadiyyatlarda genişmiqyaslı anti-böhran tədbirlərinin həyata keçirilməsi oldu. ABŞ Federal Ehtiyatlar Sistemi və Avropa Mərkəzi Bankı iki il ərzində öz balanslarını iki dəfəyədək artırdılar. Mərkəzi Banklar tərəfindən sıfır və mənfi faiz dərəcələri  kəmiyyət yumuşaldılmasına dair aktiv proqramlar 2008-ci ildə tətbiq edilisə də, real sektorda inflyasiyanın sürətlənməsinə səbəb olmamışdı. Lakin bu dəfə bir neçə fakt üst-üstə düşdü. Yuxarıda qeyd etdiyim kimi, pandemiya ilə mübarizə aparmaq üçün dünya üzrə 16,9 trillion dollarlıq vəsait fiskal stimullaşdırma tədbirlərinə yönəldilib. Bu pullar isə birbaşa istehlak mallarına xərclənib. Pandemiya sınağı bir növ qloballaşmanı tənqid və təbliğ edənlər üçün bütün gizlin və aşkarları eyni masada yanaşı düzdü. İndi tənqidçi və təbliğatçılar üçün də qloballaşma və iqtisadi inteqrasiyanın müsbət və mənfi tərəflərini daha düzgün qiymətləndiməyə əla bir fürsət yarandı. Belə ki, qlobal miqyasda pandemiya səbəbindən tətbiq edilən lokdaun və məhdudlaşdırıcı tədbirlər, iş rejimlərinin, təhsil sistemlərinin dəyişdirilməsi nəticəsində kompüter və telekommunikasiya avadanlıqlarına tələb əhəmiyyətli dərəcədə artdı.Digər tərəfdən bugünədək qloballaşan, vəhdət şəkildə fəaliyyətdə olan istehsal – nəqliyyat zəncirləri pandemiya və lokdaun səbəbindən qırıldı. Artıq dünya qlobal dünya ticarətindəki qeyri-bərabərliyi deyil, tələb və təklifin balanslaşdırılmasını düşünməlidir.


2.3.Qloballaşma – ƏRZAQ MƏHSULLARI İNFLYASİYASI
Burada da pandemiya zamanı təxirə salınmış tələbin rolu olsa da, proses daha çox son geosiyasi gərginliyin artması ilə bağlıdır. Rusiya ən böyük neft və qaz tədarükçülərindən biri olduğuna görə yanacaq məhsullarının qiyməti qlobal miqyasda yüksəldi və bu daha çox yanacaq idxal edən İnkişaf Etmiş Ölkələrdə inflyasiyanı yüksəltdi. Həm Rusiya, həm də Ukrayna eyni zamanda əsas ərzaq ixracatçılarıdır, bu səbəblə müharibədən və sanksiyalardan yaranan tədarük zəncirinin qırılması halları qlobal ərzaq qiymətlərinin bir az da bahalaşması ilə nəticələndi. Məlumat üçün qeyd edək ki, Ukrayna və Rusiyanın dünya buğda ixracında payı 30 %-dir, buna görə də buğdanın qiyməti rekord həddə çatmışdır. Bundan əlavə, region üzrə logistika xətlərinin qırılması digər məhsulların da tədarükündə problemlərə və dolayısıyla bahalaşmaya səbəb olmuşdur.
Ərzaq və enerjinin istehlakda daha çox paya malik olduğu (Afrikada 50 %-ə qədər) aşağı gəlirli ölkələr və inkişaf etməkdə olan bazarlar üçün təsir çox güman ki, daha böyük və uzunmüddətli ola bilər. Aşağı gəlirli ölkələrdəki insanlar yüksək qiymətlərə daha çox həssasdırlar, çünki ərzaq istehlakın orta hesabla 44 %-ni təşkil edir. İnkişaf etmiş iqtisadiyyatlarda bu göstərici 16 %-dir. Kəskin artan neft və qaz qiymətləri həm yanacaq, həm də mineral gübrələrin qiymətlərini artıraraq kənd təsərrüfatı və təzə ərzaq istehsalını da bahalaşdırır.
2.4.Qloballaşma - MƏRKƏZİ BANKLARIN ANTİİNFLYASİYA TƏDBİRLƏRİ

İnflyasiyanın azaldılmasına yönəlmiş effektiv dezinflyasiya siyasəti inflyasiyanın səbəblərindən asılıdır. İqtisadiyyat həddindən artıq hərarətləndikdə, mərkəzi banklar - adətən faiz dərəcələrini artırmaqla məcmu tələbi cilovlayan daralma siyasəti həyata keçirə bilərlər. Bəzi mərkəzi bankirlər məzənnəni sabit saxlamaq, monetar intizam tətbiq etməklə inflyasiyanın idxalını bir qədər neytrallaşdırmaq yolunu seçmişlər. Bununla belə, inflyasiya daxili proseslərdən daha çox qlobal mühitdən irəli gəldiyi üçün əlavə dəstəkləyici tədbirlərin effekti artır.
Mərkəzi bankirlər inflyasiyanın azaldılması vasitəsi kimi inflyasiya gözləntilərinə təsir etmək imkanlarına getdikcə daha çox etibar edirlər. Siyasətçilər, gözləntilərə və daxili inflyasiya komponentlərinə təsir edəcəyinə ümid edərək, inflyasiyanı aşağı salmaq üçün faizləri yüksəltməklə iqtisadi fəallığı müvəqqəti olaraq aşağı saxlamaq niyyətlərini bildirirlər. Sorğu aparılmış 134 ölkənin yarısından çoxu yüksək enerji və ərzaq qiymətlərinə cavab olaraq ən azı bir siyasət tədbiri elan etmişdir. 
İnflyasiyanın təklif xarakterini nəzərə alaraq yalnız pul siyasəti tədbirləri kifayət etməyə bilər. Buna görə də fərdi qaydada ölkə şərtlərinə uyğunlaşdırılmış bəzi çevik fiskal tədbirlər də tövsiyə edilir. Məsələn, artımın yüksək olduğu, inflyasiya təzyiqlərinin artdığı, yüksək dövlət borcu olan inkişaf etməkdə olan və aşağı gəlirli ölkələrdə hökumətlər fiskal siyasəti normallaşdırmağa başlamalıdırlar.
Hökumətlərin beynəlxalq əmtəə qiymətlərindəki artıma reaksiyaları ən həssas təbəqənin qorunmasına üstünlük verməlidir. Burada kritik məqsəd sosial rifahı qoruyaraq ərzaq böhranının qarşısını almaqdır. İnkişaf etmiş sosial təhlükəsizlik şəbəkələrinə malik olan ölkələr daxili qiymətlərin qalxmasına imkan verməməklə yanaşı, həssas qruplara ünvanlı və müvəqqəti sosial yardım tətbiq etməlidir. 

2.5.Qloballaşma - ORTAMÜDDƏTLİ DÖVR ÜZRƏ İNFLYASİYA PROQNOZLARI 

Cari inflyasiyanın davametmə müddəti əmək bazarının bərpası, təchizat zəncirindəki maneələr, mərkəzi bankların reaksiyası, geosiyasi gərginliyin davametmə müddəti və onun enerji və ərzaq qiymətlərinə, eləcədə qlobal iqtisadi aktivliyə təsirindən asılı olacaqdır. 
BVF-nın aprel hesabatının proqnozlarına görə 2022-ci ilin sonuna qlobal inflyasiya 7.4%, o cümlədən inkişaf etmiş ölkələrdə 5.7%, inkişaf etməkdə olan ölkələrdə isə 8.7% səviyyəsində gözlənilir. 2023-cü ildə İnkişaf Etmiş Ölkələrdə inflyasiya proqnozu azaldılsa da, inkişaf etməkdə olan ölkələr üzrə daha qalıcı və yüksək olacağı proqnozlaşdırılır. Habelə ərzaq inflyasiyasının ilin sonuna qədər yüksək qalacağı – təxminən 14% ətrafında olacağı gözlənilir. 
Mütəxəssilərin gözləntiləri inflyasiyanın 2024-cü ildən sonra normallaşma trayektoriyasına qayıdacağını deməyə əsas verir. Geoiqtisadi və geosiyasi gərginliyin azalması daxil olmaqla, qlobal tələb-təklifin balanslaşması, tədarük və logistika kanallarının bərpası, eyni zamanda yüksək baza effekti buna imkan verə bilər. 
Ortamüddətli dövrdə ölkələr üçün əsas siyasət prioritetləri, inflyasiya ilə mübarizə, iqtisadi aktivliyi qorumaq, ərzaq təchizatını gücləndirmək, dayanıqlı məşğulluğu təmin etməkdir.


III FƏSİL. QLOBALLAŞMADA MALİYYƏ SİSTEMİ
3.1.Qlobal Maliyyə sistemi
Qlobal Maliyyə sistemi bütün dünyada formal və qeyri-formal iqtisadi subyektlərin   hüquqi razılaşmalarının, bütövlükdə investisiya və ticarətin maliyyələşdirilməsi məqsədilə maliyyə kapitalı axını üçün böyük əhəmiyyətə malik olan çərçivə hesab edilir. 19-cu əsrin sonlarından etibarən iqtisadi qloballaşmanın müasir dalğasının yaranmağa başlandığı vaxtdan onun təkamül prosesi, beynəlxalq bazarların tənzimlənməsinə və effektivliyinin artırılmasına, şəffaflığa istiqamətlənən mərkəzi bankların, çoxtərəfli müqavilələrin, hökümətlərarası təşkilatların yaradılması ilə fərqləndi. 1800-cü illərin sonunda dünya miqrasiyası və kommunikasiya texnologiyaları beynəlxalq ticarət və investisiyaların presedentsiz artımına töhvə verdi. Pul likvidliyinin çatşızmazlığı səbəbindən valyuta bazarları iflic vəziyyətə düşdüyü üçün  birinci dünya müharibəsinin başlanğıcında  ticarət də xeyli azalmışdı. Ölkələr xarici təsirlərdən qorunmaq üçün proteksionist siyasətə üstünlük verirdilər ki,  bu da nəticə etibarı ilə dünyada “Böyük depressiya” ilə nəticələndi. İkinci Dünya müharibəsindən sonra valyuta sisteminin modernləşdirilməsi istiqamətində səylərin artırılması, məzənnə siyasətinin stabilliyi eləcə də dünya maliyyəsinin rekord həddə yüksəlişi ilə müşaiyət olundu. 1970-ci illərin valyuta və neft böhranları silsiləsi əksər ölkələri öz valyutalarının məzənnəsindən imtina etməyə məcbur etdi. Əməliyyat hesablarının liberallaşdırılması, kapital və maliyyə tənzimlənmələri ilə 1980 və 1990-cı illərdə  dünya iqtisadiyyatı maliyyə cəhətdən daha çox inteqrasiya olunmuş oldu. Bunun ardınca isə Avropa, Asiya və Latın Amerikasında kapital axınının volatilliyinin həssaslığı səbəbindən silsilə maliyyə böhranları baş verdi. 2007-ci ildə Birləşmiş Ştatlarda baş verən maliyyə böhranı tezliklə digər ölkələrə də yayıldı. Bu böhranı Böyük ressesiyanın katalizatoru da adlandırırlar. İqtisadi və valyuta birliyinin şərtlərinə əməl etməməsi səbəbindən bazarın korrektə edilməsi 2009-cu ildə Avropa ölkələri arasında suveren borc böhranının yaranmasını təhrik etdi ki, bu böhran da Avropa böhranı adı ilə qlobal maliyyə tarixinə düşdü. Ölkələrin açıq iqtisadiyyat həyata keçirmək və öz maliyyə kapitallarını qloballaşdırmaq qərarları isə ödəniş balansını əks etdirən pul-kredit effektinə səbəb oldu. Qloballaşan dünyada baş verən proseslər – siyasi-normativ dəyişikliklər, valyuta nəzarəti,  mülkiyyət və investisiyaya hüquqi münasibətdə  hüquqi qeyri-müəyyənlik təbii ki, qlobal maliyyə sistemi üçün də müəyyən risklər yaradır. İstehlakçılar və beynəlxalq biznes istehlakı, istehsalı və investisiyanı öz üzərinə götürür. Hökumət və hökumətlərarası orqanlar isə beynəlxalq ticarətin, iqtisadi inkişafın və böhran idarəetməsinin təchizatçısı qismində çıxış edir. Tənzimləyici orqanlar, maliyyə qaydaları və hüquqi prosedurlar hazırlayır, müstəqil orqanlar isə sahəvi nəzarəti yüngülləşdirir. Tədqiqat insititutları və digər assosiasiyalar məlumatları təhlil edir, hesabat və analitik icmalları nəşr edir, eləcə də qlobal maliyyə məsələlərinə dair diskusiyalar keçirirlər. Qlobal maliyyə sistemi böyük stabilliyə can atdığı bir dönəmdə, hökumətlər müxtəlif regional və milli təlabatların ödənilməsi istiqamətində iş aparmalı olur. Əksər ölkələr bərpa prosesinin stimulaşdırılması üçün yaradılan qeyri-ənənəvi pul-kredit siyasətindən sistematik olaraq imtina edir, digərləri isə öz imkan və miqyaslarını genişləndirir. İnkişaf etməkdə olan ölkələr dəqiqlik problemi ilə qarşılaşır. Onlar bazarın fövqəladə həssas şəraitində dayanıqlı makroiqtisadi siyasət istiqamətləri hazırlamalıdırlar. Məhz bu siyasətin həyata keçirilməsi investorların öz kapitallarını daha güclü bazarlara yönəldilməsinin qarşısının alınması ilə nəticələnərsə effektiv hesab edilə bilər. 
3.2.Maliyyə sektorunun yeni dünya düzəninə təsir imkanları
Maliyyə sektorunun yeni dünya düzəninə təsir imkanları, vahid maliyyə məkanının  formalaşması və bunun qloballaşmanın lokomativi  hesab edilməsi artıq çoxdan  müzakirələr  üçün yeni mövzu deyil.  Son illər dünya iqtisadiyyatının yüksəliş və innovativ inkişaf imkanları maliyyə sektoruna da öz təsirini göstərir. Bəli, maliyyə qloballaşması əksər hallarda dağıdıcı iqtisadi böhranların səbəbi kimi göstərilən beynəlxalq maliyyə axınlarının inkişafını xarakterizə edən fenomen də adlandırılır. Bazar silkələnmələri və nəticə olaraq baş verən müflisləşmələr, inkişaf etməkdə olan ölkələrin kapitala nəzarət mexanizmini daha sürətlə ləğv etməsi fikrini inadla dəstəkləyənlər tərəfindən geniş ittiham edildi. Bəzi araşdırmaçılar  beynəlxalq təşkilatları açıq-aydın ittiham edərərk hesab edirlər ki, kapital əməliyyatlarının liberallaşması ideyası ilə çıxış edən bu təşkilatlar, böhran dövrlərində bazarların tənzimlənməsi üçün tələb olunan güclü inistitutlar yaratmayıb. Bu isə öz növbəsində maliyyə böhranlarının nəticələrinin aradan qaldırılmasında çətinliklərlə qarşılandı. Əksər iqtisadçılar hesab edirlər ki, heç bir məhdudiyyəti olmayan kapital axınları qlobal maliyyə stabilliyini sarsıldaraq kapitala nəzarət və digər beynəlxalq ticarət aktivlərinin məhdudlaşdırılmasını zəruri edir. Digərləri, məsələn Stenli Fişer və Lorens Sammers kimi iqtisadçılar təcrübəyə əsaslanaraq təsdiq edir ki, kapital axınlarının açıqlığı ümumilikdə öz gəlirlərini aşağı səviyyədən orta səviyyəyə qaldırmaq istəyən ölkələr üçün vacibdir və bu sənaye baxımından inkişaf etmiş ölkələrdə stabilliyin möhkəmlənməsinə xidmət edir. 
3.3.Qloballaşma ilə maliyyə sistemi arasında qarşılıqlı əlaqə
[bookmark: OLE_LINK72][bookmark: OLE_LINK73]Bu bölmədə ilkin olaraq qloballaşmanın maliyyə sisteminə göstərdiyi təsir, daha sonra isə maliyyə sisteminin qloballaşmaya verdiyi töhfələr barədə ətraflı məlumat veriləcəkdir. 
[bookmark: OLE_LINK74]Qlobal bazarlar coğrafi mövqedən və yerli şəraitdən asılı olmayaraq eyni qiymətə məhsul almaq və ya satmaq mümkün olması mənasında bir qiymət qanununun tətbiq olunduğu bazarlardır. Məhsullar milli sərhədlərdən kənarda alındıqda və satıldıqda, milli sərhədlər daxilində mübadilədən fərqli olaraq, transsərhəd mübadilə ilə bağlı xərclər olduğu müddətcə qiymət fərqləri qala bilər. Deməli, maliyyə bazarlarının beynəlmiləlləşməsi prosesi qlobal maliyyə bazarlarına doğru yalnız bir addımdır. Qloballaşma və beynəlmiləlləşmə arasındakı bu fərq maliyyə bazarlarına, eləcə də məhsul və qeyri-maliyyə xidmətləri bazarlarına şamil edilir. Son onilliklər ərzində maliyyə bazarları aydın transsərhəd oriyentasiya qazanıb, lakin ümumilikdə onların hələ də həqiqətən qlobal olmadığını iddia etmək olar. Regional birliklərin və transmilli korporasiyaların yaradılması və onların səmərəli fəaliyyəti maliyyə sisteminin qloballaşmasına və daha geniş bazarda fəaliyyət göstərməsinə səbəb olur. Nümunə olaraq Avropa Birliyini və Dünya Bankı, Beynəlxalq Valyuta Fondu, Avropa Yenidən Qurma və İnkişaf Bankını göstərmək olar. Avropa Birliyi demək olar ki, Birlik daxilində qloballaşmanın maksimallaşdırılması və sərhədlərarası məhdudiyyətlərin aradan qaldırılması istiqamətində pik nöqtəyə çatmışdır. Bu isə maliyyə sisteminin artıq yalnız bir ölkədə deyil, regiona aid ölkələrdə vahid bir sistem şəkiilində fəaliyyət göstərməsi anlamına gəlir. Məsələn avro zonaya aid olan ölkələr arası TARGET2S və SEPA sistemləri bütün avro zonaya aid ölkələr üçün vahid ödəniş və maliyyə platformasıdır, nəticədə regionallaşma maliyyə sisteminin daha da inkişaf etməsinə və səmərəliliyin artmasına töhfə verir. Eyni qaydada Dünya Bankı, Beynəlxalq Valyuta Fondu, Avropa Yenidən Qurma və İnkişaf Bankı da bütün ölkələr üzrə maliyyə sisteminin daha da inkişaf etməsi, bu sahədə boşluqların üzə çıxarılması, ölkələrin makroiqtisadi problemlərinin üzə çıxarılması və proqnozların verilməsi kimi kompleks məsələlərdə dəstək göstərirlər.
Artan qlobal rəqabət maliyyə sisteminin iştirakçılarını ən son maliyyə texnologiyalarından istifadə etməyə sövq edir. Müasir maliyyə texnologiyası qlobal maliyyə sisteminin fəaliyyətini sürətləndirir, onun gəlirliliyini artırır, yeni iştirakçılar üçün kapital bazarlarına yeni çıxış imkanları yaradır. Ağıllı texnologiyaların geniş tətbiq olunduğu maliyyə sistemləri yüksək rəqabət qabiliyyəti, yeni maliyyə infrastrukturu və məmnunluq kimi xüsusiyyətlərə malikdir. Təsadüfi deyildir ki, yaşadığımız cəmiyyətdə ən son texnologiyaların tətbiqi ilə iqtisadiyyatın bütün sahələri sürətlə  elektronlaşır. Sürətli inkişafın nəticəsi olaraq maliyyə texnologiyaları maliyyə sisteminin, daha geniş anlamda isə cəmiyyətin ayrılmaz bir hissəsinə çevrilmişdir. Maliyyə xidmətlərində texnologiyaya əsaslanan innovasiyalar və fintexlər maliyyə məhsullarını, ödənişləri, biznes modellərini, bazar oyunçularını, bazar strukturunu və hətta pulun özünü yenidən formalaşdırır. Maliyyə texnologiyaları çərçivəsində müxtəlif maliyyə innovasiyalarından istifadə yüksək qeyri-müəyyənlik dərəcəsi ilə xarakterizə olunan potensial qeyri-sabit mühitin yaradılması ilə də nəticələnir. Maliyyə sisteminin transformasiyası, o cümlədən onun institusional dizaynında, xüsusiyyətlərində və elementlərinin sayında, habelə iştirakçılarının davranışında dəyişikliklər baş verir.
Müasir dövrdə maliyyə sistemində tətbiq edilən maliyyə texnologiyalarının ən prioritet istiqamətlərinə səmərəli rəqabət mühitinin yaradılması üçün informasiya texnologiyalarının əməliyyat modellərinin modernləşdirilməsi, xərclərin minimallaşdırılması və müştərilərlə daha sürətli əlaqənin yaradılması üçün süni intelektə, bulud texnologiyasına investisiyanın yatırılması, müştəri bazasını daha səmərəli təhlil etmək üçün texnoloji imkanların yaradılması, kibertəhlükəsizliyin təmin edilməsi çərçivəsinin qiymətləndirilməsi kimi məsələləri aid etmək olar. Göründüyü kimi, ən son maliyyə texnologiyalarının maliyyə sisteminə tətbiqi onun daha səmərli təşkil edilməsinə rəqəmsallaşmasına, xərclərin minimallaşdırılması gətirib çıxarır. Maliyyə sisteminin rəqəmsallaşması artıq fiziki məkanları və məhdudiyyətləri aradan qaldırır və maliyyə xidmətlərinin qlobal olaraq təqdim edilməsinə şərait yaradır, son nəticədə maliyyə sistemində rəqəmsallaşma qloballaşmanın daha da dərinləşməsinə və sürətləndirilməsinə səbəb olur. Praktiki olaraq nümunə  kimi elektron bankçılıq xidmətlərini göstərmək olar. Fiziki bankçılıqla müqayisədə elektron bankçılıqla vaxtdan və məkandan asılı olmayaraq bütün bank xidmətlərini məsafədən həyata keçirmək mümkündür, bu isə artıq maliyyə xidmətlərinin qloballaşması deməkdir, artıq məkan aradan qalxır, əlavə olaraq bildirmək istərdim ki, elektron bankçılıq vasitəsi ilə həyata keçirlən bank xidmətlərinin maya dəyəri fiziki bankçılıqla müqayisədə xeyli aşağıdır və buna görə də elektron bankçılıq üzrə həyata keçirilən xidmət haqları daha aşağı olur. Banklar isə filial açmadan istənilən vaxtda istənilən qədər müştərilərə bank xidmətləri təklif edə bilir.


3.4.Beynəlxalq maliyyə memarlığının tarixi
XIX əsrin sonlarından etibarən dünyada baş verən əhəmiyyətli dəyişikliklər beynəlxalq maliyyə mərkəzlərinin genişlənməsi və inkişafı üçün əlverişli mühit yaratdı. Belə dəyişikliklərin əsaslarlarından biri kimi kapitalın presedentsiz yüksəlişi və ardıcıl olaraq maliyyə mərkəzlərinə sürətli intqeqrasiyasını qeyd edə bilərik. 1870-ci ilədək London və Paris vahid dünya maliyyə mərkəzləri kimi tanınırdı. Daha sonra Berlin və Nyu-York da milli iqtisadiyyatları üçün maliyyə xidmətləri təqdim edən iri mərkəzlərə çevrildilər. Daha kiçik beynəlxalq maliyyə mərkəzləri isə Amsterdam, Brüsel, Sürix, və Jeneva kimi bazarlar üçün vacib əhəmiyyətə malik idilər. London dörd onillik ərzində beynəlxalq maliyyə mərkəzi kimi  daha çox tanındı. İqtisadi qloballaşmanın ilk müasir dalğası 1870-1914-cü illər ərzində daşımaçılğın artdığı, miqrasiyaların rekord səviyyəyə çatdığı, kommunikasiyaların yaxşılaşmağa başladığı, ticarətin genişləndiyi və kapital transfertlərinin çoxaldığı dövrə təsadüf edir. XIX  əsrin ortalarında dəmiryolu nəqliyyatı genişləndiyi üçün Avropada pasport sistemi çökdü. Əksər ölkələr əhaliyə verilən pasportları onların öz üzərində daşımasını tələb etmirdi. Buna görə də insanlar sərbəst olaraq, pasportsuz səyahət edə bilirdilər. 19-cu yüzilliyin ortalarının insanları üçün bunun necə böyük fürsət olduğunu təsəvvür edin...  Yeni əmək bazarları axtarışı, demoqrafik qloballaşma ilə nəticələndi. Pasportlara əhəmiyyətli tələbin olmadığı dövrlər insanların sərbəst hərərkəti üçün əla fürsət idi. Təkcə bir faktı qeyd edim ki, 1870-ci ildən 1915-ci ilədək 36 miliyon avropalı Avropadan miqrasiya etdi. Bu səyahətçilərin təqribən 25  milliyonu (70%) Birləşmiş Ştatlara, digərləri isə Kanada Avstraliya və Braziliyaya miqrasiya etdilər. Avropanın özü isə 1860-1910-cu illər ərzində böyük say çoxluğunda əcnəbi axınına məruz qaldı. Məhz bu axın nəticəsində əhali sayı 0,7% dən 1,8%dək çoxaldı. Miqrantların dünya üzrə səpələnməsinin digər səbəbi də nəqliyyat sahəsində texnoloji inkişaf, xüsusilə də dəmiryol nəqliyyatının genişlənməsi və gəmi sərnişindaşımaçılığı sahəsində qazanılan nailiyyətlər oldu.  Belə ki, dünya üzrə dəmir yollarının uzunluğu 1870-ci ildə 205000 kilometr idisə 1906-cı ildə bu göstərici 925 000 kilometrə çatdı. Gəmilərin yük tonnajı da 1890-cı illərin göstəricilərini xeyli üstələdi. Telefon rabitəsi və simsiz teleqraf kimi ixtiralar, ani əlaqə yaratmaq elekrorabitə sahəsində əsl inqilab idi. 1866-cı ildə okeanın dibi ilə London və Nyu-York, Avropa və Asiyanı birləşdirən  ilk transatlantik naqil çəkildi. Bu naqil vasitəsi ilə qitələr yeni rabitə xəttləri ilə birləşdirildi. 1860-cı ildə Birləşmiş Krallıq Fransa ilə azad ticarət haqqında – “Kobdena – Şevalye”  razılaşmasını imzaladıqdan sonra iqtisadi qloballaşmanın azad ticarət şəraitində inkişafı başlandı. Lakin qloballaşmanın bu dalğası da 1880 və 1914-cü illər arası dövründə proteksionizmə qayıdışla yadda qaldı. 1879-cu ildə Almaniya kansleri Otto fon Bismarkın kənd təsərrüfatı və sənaye mallarına  müdafiə rüsumları tətbiq etməsi Almaniyanın yeni müdafiə ticarəti siyasəti həyata keçirən ilk ölkə kimi tarixə düşməsinə səbəb oldu. 1892-ci ildə isə Fransa Melin tarifini irəli sürərərk həm kənd təsərrüfatı, həm də sənaye mallarına  gömrük rüsumlarını əhəmiyyətli dərəcədə artırdı. Birləşmiş Ştatlar isə ixrac olunan əmtəələrə tətbiq edilən gömrük rüsumlarını 40%-dən 50%-dək qaldıraraq XIX əsrin böyük hissəsində ən güclü proteksionizm dəstəkləyicisinə çevrildi. Bu tədbirlərə baxmayaraq  beynəlxalq ticarət ləngimədən inkişaf etməyə davam edirdi. Parodoksal olsa da qeyd etməliyəm ki, qlobalaşmanın ilk dalğası dövründə xarici ticarət azad ticarət fazası dönəminə nisbətdə daha tez inkişaf etməyə başladı. 1880-cı ildən 1900-cü illərədək xarici investisiyaların presedentsiz artımı qloballaşmanın əsas hərərkətverici qüvvəsi idi.  Xaricə investisiya kimi yatırılan kapitalın ümumi məbləğinə görə siyahıya liderliyi 1913-cü ildə  – 44 milyard dollar olmaqla ABŞ (1,02 trillion dollar , 2012) edirdi. Xarici kapitalların digər hissəsi isə Birləşmiş Krallıq (42%), Fransa (20%), Almaniya (13%) investisiya  kapitallarından formalaşırdı.  
3.5.ABŞ Federal Ehtiyatlar Sisteminin yaradılması – 1913-cü il 
ABŞ konqresi 1913-cü ildə Federal Ehtiyatlar Sisteminə dair qanun qəbul etdi, bununla da Federal Ehtiyatlar Sisteminin yaradılmasının əsası qoyuldu. Federal Ehtiyatlar sisteminin əsas məqsədi son instansiyanın vahid kreditoru olmaq və pula olan təlabatın əhəmiyyətli dəyişikliyə məruz qaldığı dövrlərdə Birləşmiş Ştatların pul kütləsinin qeyri- elastiklik problemini həll etmək idi. Məşhur 1907-ci il böhranının yaratdığı problemlərin aradan qaldırılması və bütövülkdə ABŞ-da bu problemin yaranmasına səbəb olan, pul bazarı böhranının həllindən əlavə Nyu-York bankları öz şəxsi rezervlərini dəstəkləmək kimi vacibatdan azad  olunaraq öz üzərilərinə daha böyük risklər götürmüş oldular. Məsələnin qlobal maliyyə sisteminə təsirinin izahı isə olduqca sadədir. Çünki məhz hesabatlılıq vasitələrinə yeni çıxışın əldə edilməsi banklara xarici filial şəbəkələrini genişləndirmək imkanı verdi ki, bununla da Londonun endirim bazarı ilə Nyu-Yorkun rəqabəti daha da gücləndi.
**
3.6.Qlobal maliyyə bazarları: miqyası, strukturu, tənzimlənməsi
2007-2009 -cu illər dünya maliyyə böhranı bir daha nümayiş etdirdi ki, maliyyə bazarları ciddi iqtisadi təlatümlərin mənbəyi ola bilər. Məhz maliyyə bazarının bir sıra seqmentlərinin ölçüsüz olması, bu bazarların nəzarət olunmayan inkişafı, ilk növbədə Amerika ipoteka istiqrazları və birjadankənar maliyyə alətləri 2007-ci ildə maliyyə böhranının inkişafının əsasını qoydu. 2008-ci ilin sentyabrında isə artıq bu böhran apogeya səviyyəsinə çatdı. Ardınca isə qlobal maliyyə böhranı işsizlik, istehsal və kapital qoyuluşlarının azalması ilə müşayiət olundu. Böhran göstərdi ki, nəzarət və risk menecment sistemi, eləcə də tənzimləyici orqanların dünya iqtisadiyyatı miqyasında koordinasiyası  olmadıqda, maliyyə bazarları yaradıcı gücdən məhvedici gücə çevrilir. Bu isə prosesin əks tərəfidir – elə bir tərəfi ki, bu tərəf də qloballaşma adlandırılır və bu qloballaşma birinci növbədə maliyyə bazarları ilə əlaqəli olan qloballaşmadır. Böhranın qlobal miqyasları dünyanın aparıcı ölkələrinin hakimiyyətlərindən güclərini ümumiləşdirməyi tələb etdi. Məhz bu tələbin nəticəsi idi ki, böhranın ilk illərndə koordinasiya olunmuş xarakterli mübarizənin aparıldığını müşahidə etmək olurdu. Milli orqanlarının dünya iqtisadiyyatını idarəetmək  funksiyalarının olamadığı üçün koordinasiya və iqtisadi siyasətin razılaşdırılması funksiyaları, ümumi “oyun qaydaları”nın hazırlanmasını beynəlxalq forumlar – 20-lik qrupu  və maliyyə sabitliyi şurası öz üzərinə götürdü. Bununla yanaşı Çirkli Pulların Yuyulması ilə mübarizəyə (FATF) dair yaradılmış qrup, Beynəlxalq Maliyyə Hesabatları Standartları Şurası (İASB), Sığorta Bazarı Tənzimləyicilərinin Beynəlxalq Assosiasiyası (İAİS), Fond Bazarlarının Requlyatorlarının Beynəlxalq Təşkilatı (İOSCO), Beynəlxalq Hesablaşmalar Bankı, İqtisadi Əməkdaşlıq və İnkişaf Təşkilatı (İƏİT),  Avropa Şurası (AŞ), Dünya Bankı (DB), Beynəlxalq Valyuta Fondu (BVF) və s. kimi profilli  beynəlxalq təşkilatların da konkret məsələlərin həllində fəallığı artdı. Məhz böhrana qarşı birgə mübarizənin, aparıcı ölkələrdə dövlətin maliyyə inistitutlarına presedentsiz kömək tədbirlərinin nəticəsində dünya maliyyə sisteminin çökməsinin qarşısı alındı. Lakin əksər ölkələrin, o cümlədən ABŞ-ın dövlət borclarının kəskin artımı müşahidə edildi. Qeyd edim ki, bu yardım və böhranın qarşısının alınması üçün görülən tədbirlər ekspertlər tərəfindən birmənalı qarşılanmadı. Bəziləri stabillikdə uğurun qazanılmasından, bəziləri isə növbəti böhran üçün zəminin yaranmasından yazdı. İqtisadi siyasətin miqyaslı tədbirlərinin realizasiyası zamanı yuxarıda qeyd edilən fikir ayrılıqları da təbii qarşılanmalıdır. Bununla yanaşı,  qeyd edim ki, post-böhran dövründə maliyyə bazarlarının tənzimlənməsində yığım və sistemli risklərin reallaşdırılması kimi vacib dəyişikliklər də baş verdi.
3.7.Maliyyə bazarlarının iqtisadiyyatda miqyas və rolu
Maliyyə bazarlarının iqtisadiyyatda miqyası və rolundan danışarkən ilk növbədə “maliyyə bazarları nədir?” sualına aydınlıq gətirək. Bu kateqoiyanın  (pul kateqoriyası kimi ) qəlizliyini nəzərə alaraq bir neçə izah vermək olar. Lakin bu izahlar da tam hesab edilməyəcək. Məsələn: maliyyə bazarı – pul, maliyyə aktivi, maliyyə resursları bazarı...  və ya maliyyə bazarı – pul kapitalı ilə əlaqəsi olan iqtisadi münasibətlərin və institutların cəmi...İnstitusional münasibətdə maliyyə bazarı bank və çoxsaylı maliyyə-kredit müəssisələrini - pensiya fondları, sığorta şirkətləri, investisiya fondları, maliyyə şirkətləri, qiymətli kağızlar şirkətləri, fond birjaları və digər infrastruktur təşkilatları özündə ehtiva edir. Maliyyə bazarlarının tərkibində adətən kredit bazarı (bank kreditlərinin bazarı), qiymətli kağızlar bazarı, törəmə maliyyə alətləri və valyuta (valyuta-pul) bazarı daxil olur. Bundan əlavə maliyyə bazarına həmçinin sığorta xidmətləri bazarı da aiddir. Məhz bu səbəbndən də biz maliyyə bazarı haqqında həm tək, həm də cəm halda danışa bilərik. Beynəlxalq ədəbiyyatda “maliyyə bazarı” ifadəsinə sinonim olaraq “maliyyə sistemi” ifadəsi işlədilir ki, sonuncuya dövlət  maliyyəsi də daxil olduğu üçün o daha geniş mənalı hesab edilir.  Beləliklə maliyyə sistemi/maliyyə bazarı müasir iqtisadiyyatda bir neçə funksiyanı yerinə yetirir (yenidən paylayıcı, informasiya, risklərin idarə edilməsi, dövriyyə xərclərinin qənaəti və s.). Bu funksiyalardan ən əsası isə kapitalın ona ehtiyacı olan resurslar (borcalanlar) və əmanətçilər (kreditorlar) arasında  paylaşdırılmasıdır. Nəticə etibari ilə maliyyə sisteminin öz funksiyalarını nə dərəcədə effektiv yerinə yetirməsi ümumi iqtisadi effektivlikdən asılı olur...  Onlarla ölkəni əhatə edən 1990-2000-ci illərin tədqiqatları göstərir ki, iqtisadi inkişaf səviyyəsi ilə maliyyə sisteminin inkişaf səviyyəsi arasında birbaşa müsbət əlaqə mövcuddur. Nyu-York Universitetinin professoru Riçard Sill isə ümumiyyətlə daha parlaq  ideya ilə çıxış edərək, öz fikirlərini tarixi faktlarla əsaslandırıb. Sill XVII əsr Hollandiya və İngiltərədə, XVIII əsr ABŞ, XIX əsr Almaniya, Yaponiya, Rusiyanın timsalında nümunələr gətirərək sübut edir ki,  maliyyə inqilabı (daha dəqiq desək, bank sisteminin yaradılması)  sənaye iniqlabı və gələcək sürətli iqtisadi inkişafın əvvəl və ön şərtidir.
Bununla yanaşı maliyyə bazarlarının iqtisadi dinamikaya mənfi təsir edən faktorları da məlumdur. Bu zaman maliyyə bazarları inkişafa təkan verən faktordan normal istehsal prosesini pozan faktora çevrilir. Söhbət maliyyə böhranından gedir.  
3.8.Qlobal maliyyə institutları
Beynəlxalq Valyuta Fondu – 1945-ci ildə yaradılan bu maliyyə təsisatı 189 üzv ölkənin beynəlxalq valyuta sisteminin həmçinin iqtisadi–maliyyə siyasətinin inkişafına xidmət edir. BVF əsasən ödəniş balansında çətinlik çəkən ölkələrə öz beynəlxalq ehtiyatlarını bərpa etməyə, milli valyutalarının məzənnəsini sabitləşdirməyə, idxalı ödəməyə və güclü iqtisadi inkişaf üçün şərait yaratmağa kömək edir.
Dünya Bankı qrupu – vəzifələrin genişləndiriməsi tədbiri və funksiyalı, təşkilati və ərazilərin vəhdətini təşkil etmək məqsədilə özündə 5 təşkilatı ehtiva edir.
· Beynəlxalq Yenidənqurma və İnkişaf  Bankı 
· Beynəlxalq inkişaf assosiasiyası
· Beynəlxalq maliyyə korporasiyası
· İnvestisiya zəmanəti beynəlxalq agentliyi
· İnvestisiya mübahisələrinin tənzimlənməsi beynəlxalq mərkəzi
Dünya Bankı qrupunun əsas məqsədi inkişaf etməkdə olan ölkələrə və keçid iqtisadiyyatında olan ölkələrə maliyyə dəstəyi göstərməkdir. Qrupa daxil olan hər bir institut öz şərtləri və resursları çərçivəsində müstəqil olaraq investisiya layihələrini maliyyələşdirmə fəaliyyəti həyata keçirmək səlahiyyətinə malikdirlər.  

Beynəlxalq Yenidənqurma və İnkişaf Bankı (BYİB)

BYİB 1944-cü ildə yaradılmışdır və əsas məqsədi II Dünya Müharibəsində zərər çəkmiş Avropa ölkələri və Yaponiyaya müharibədən sonrakı dövrdə yenidənqurma və bərpa işlərinin maliyyələşdirilməsində yardımçı olmaqdan ibarət olmuşdur. 1990-cı ildən başlayaraq BYİB Şərqi Avropanın post-kommunist və post-sovet respublikalarının maliyyələşdirilməsinə başlamışdır. Hazırda təşkilatın əsas missiyası orta gəlirli ölkələrə aşağı faizlə kreditlər ayırmaqla dayanıqlı inkişafa yardım edilməsindən ibarətdir. 

Beynəlxalq İnkişaf Agentliyi (BİA)

BİA 1960-cı ildə yaradılmışdır və əsas missiyası daha yoxsul və aşağı gəlirli ölkələrdə yoxsulluğun azaldılması, iqtisadi inkişafa dəstək və əhalinin rifahının yaxşılaşdırılmasından ibarətdir.  BİA dünyanın kasıb ölkələrinə uzunmüddətli qrant və faizsiz kreditlər təqdim edir. Üzv ölkə yoxsulluqdan çıxdıqdan sonra inkişaf və yeni layihələrə kreditlər BYİB tərəfindən təmin olunur. 

İnvestisiya Zəmanəti üzrə Çoxtərəfli Agentlik
Agentlik 1988-ci ildə Beynəlxalq Yenidənqurma və İnkişaf Bankına əlavə olaraq yaradılıb. Məqsəd, birbaşa xarici investisiyaların inkişaf etməkdə olan ölkələrə istiqamətləndirilməsi, siyasi risklərdən sığortalanmaq və şəxsi investorlara zəmanətin verilməsi, eləcə də məsləhət və informasiya xidmətlərinin göstərilməsidir. Beynəlxalq Yenidənqurma və İnkişaf Bankının  zəmanətləri investorları vəsailərin yerləşdirilməsi, müsadirə, hərbi və vətəndaş narahatlıqlarından, müqavilə şərtlərinin pozulması hallarından sığortalayır.
İnvestisiya Mübahisələrinin Nizamlanması Beynəlxalq Agentliyi
1966-cı ildə yaradılan İnvestisiya mübahisələrinin nizamlanması beynəlxalq agentliyi özəl investorlar və ölkələrarası mübahisələrin həlli üçün yaradılan beynəlxalq orbitraj  idarəsidir.
Avropa Yenidənqurma və İnkişaf Bankı
Avropa yenidənqurma və inkişaf bankı, bazarlara istiqamətlənmiş açıq iqtisadiyyata keçid, Mərkəzi və Şərqi Avropa ölkələrində özəl və sahibkarlıq təşəbbüslərinin inkişafını dəstəkləmək məqsədi ilə 1991-ci ildən funksionallıq edir. Bu maliyyə təsisatı əsasən özəl sektorla qarşılıqlı əlaqəyə təzyiq edərək layihələrə investisiya yatırır, dövlət siyasətinə dair dialoq aparır, eyni zamanda innovasiyaların inkişafına xidmət edən texniki əməkdaşlıq təklif edir, həmçinin dayanıqlı və açıq bazar iqtisadiyyatının dəstəklənməsi istiqamətində birgə fəaliyyətin tərəfdarıdır.

Asiya İnkişaf Bankı
Asiya İnkişaf Bankı 1966-cı ildə yaradılıb. Məqsədi Asiya ölkələrində iqtisadiyyatın inkişafını stimullaşdırmaq, bu ölkələrə texniki dəstək göstərməkdir. AİB inkişaf etməkdə olan  üzv-ölkələrdə sahibkarlara birbaşa yardım göstərir. Asiya İnkişaf Bankı qeyd edilən ölkələrin iqtisadi və sosial inkişafına təsir edən layihələrin maliyyələşdirilməsini təmin edir, ölkələrin öz strategiyalarına uyğun olaraq yoxsulluğun azaldılması istiqamətində tədbirlər həyata keçirir.
Asiya İnfrastruktur İnvestisiyalar Bankı
Asiya İnfrastruktur İnvestisiyalar Bankı çoxtərəfli maliyyə idarəsi hesab eilir, Asiyada çətin infrastruktur ehtiyaclarının həlli üçün ölkələrin birləşməsi məqsədilə yaradılıb. Bu  maliyyə institutu öz fəaliyyətinə 2014-cü ildə başlayıb, hazırda isə dünya üzrə 57 üzv ölkəni özündə birləşdirir. AİİB elektroenerji, energetika, nəqliyyat və telekommunikasiya  sahəsində, kənd təsərrüfatının inkişafı, su təminatı və sanitariya, ətraf mühitin mühafizəsi, şəhərsalma və logistikaya dair dayanıqlı layihələr üçün hökumət və bələdiyyə maliyyələşməsi təqdim edir.
Maliyyə Əlçatanlığı Alyansı
2008-ci ildə yaradılan alyansın əsas məqsədi maliyyə əlçatanlığı siyasətinin effektivliyinin artırılması,  maliyyə xidmətlərinə əlçatanlığı olmayan ölkələrin bu xidmətlərdən istifadəsinin keyfiyyətini artırmaqdır. Qurum daxilində dünyanın 95 inkişaf etmiş ölkəsi birləşir.   
İslam İnkişaf Bankı
1975-ci ildə təsis edilən İslam İnkişaf Bankı islam maliyyələşməsinə istiqamətlənən çoxtərəfli inkişaf bankıdır. Üzv ölklərdə iqtisadi və sosial inkişaf layihələrini maliyyələşdirir. Bank öz fəaliyyətini şəriət qanun və prinsiplərinə əsasən, üzv ölkələr və müsəlman cəmiyyətlərinin sosial-iqtisadi inkişafına dəstək olaraq  qurur.

İslam İnkişaf Bankı qrupuna daxildir:
Özəl sektorun inkişafı üzrə İslam Korporasiyası 1999-cu ildə yaradılıb özəl sektora xidmətlərin göstərilməsi ilə məşğuldur. Korporasiya qlobal tərəfdaşlıq platformasında kredit kartlarının təklif edilməsi, məsləhətləşmələrin aparılması, aktivlərin idarə edilməsi,  investisiya sövdələşmələri və digər əməliyyat xidmətlərinə dair strateji əməkdaşlıq təklif edir. Maliyyələşdirmə metodlarına  kapital və gəlirlərdə iştirak, lizinq və s. daxildir.
Beynəlxalq İslam Ticarət vəMaliyyə Korporasiyası da 1999-cu ildə  təsis edilib. İslam İnkişaf Bankının muxtar bölməsi hesab edilir. Bu təşkilat bütün islam dünyasında  ticarətin inkişaf etdirilməsi və iqtisadi vəziyyətin yaxşılaşdırılması məqsədilə yaradııb. 1977-ci ildə Ümumdünya Ərzaq Konferensiyasının qərarı ilə yaradılan Kənd təsərrüfatının inkişafı beynəlxalq fondu ərzaq istehsalının artırılması və kasıb əhali qrupunun ərzaq təminatının yaxşılaşdırılması məqsədilə maliyyə resurslarının mobilizasiyası funksiyasını icra edir. Fondda toplanmış resurslar kasıb kəndlərdə ev təsərrüfatlarının yaxşılaşdırılması, kənd təsərrüfatı istehsalının artırılması və bu yolla da gəlirlərin artırılması üçün mobilizasiya edilir. 
3.9.Maliyyə bazarlarının requlyatorları (tənzimləyiciləri)
Qlobal iqtisadiyyatın dinamik inkişafı daimi tənzimləmə və nəzarət tələb edir. Bu tənzimləmə və nəzarət bir tərəfdən bazarın bütün iştirakçılarının azadlıq və bərabərliyini, digər tərəfdən isə qəbul edilmiş normativlərə ciddi əməl edilməsini təmin edir. Bəli, məhz bu funksiyaları maliyyə requlyatorları həyata keçirir. Maliyyə requlyatoru - maliyyə sisteminin   bütövlüyünü saxlamaq məqsədi daşıyan, maliyyə təşkilatlarının müəyyən tələb, məhdudiyyət və qaydalara riayət etməsinə nəzarət edən dövlət və ya qeyri-dövlət təşkilatıdır. 
Maliyyə tənzimlənməsinin təkamülü
Hazırki dövr maliyyə bazarlarının dinamik dəyişiklikləri ilə xarakterizə olunur. Maliyyə tənzimləməsi və nəzarətinin effektiv modeli haqqında təsəvvürlərin özü belə dəyişikliyə məruz qalır. Bu dəyişikliklər isə əksər ölkələrdə müvafiq sistemlərin fəal şəkildə yenidən formalaşdırılmasına gətirib çıxarır. Maliyyə tənzimləməsi sahəsində son illərin əsas  beynəlxalq trendi inteqrasiya olunmuş sistemlərə keçid hesab olunur. Əsas səbəb və üstünlüklər bu keçidin riskləri, həmçinin requlyativ yanaşmaların növbəti təkamülünü proqnozlaşdırmaq üçün requlyatorların təcrübəsi və institusional dizaynları tarixi kontekstdə nəzərdən keçirək:
Maliyyə bazarlarının tənzimlənməsinin tarixi təkamülü
Retrospektiv olaraq maliyyə bazarlarının 3 inkişaf mərhələsini və bu mərhələlərə uyğun maliyyə tənzimləməsi standartlarını ayırmaq olar:  
· Sahəvi model (sektorial)
· Sahəvilikdən öncəki  model (və ya protosahəvi model)  
· Konsolidasiya olunmuş model 
Maliyyə bazarlarının ilkin inkişaf mərhələsində tənzimləmə funksiyası ayrıca funksiya kimi götürülmürdü.  Belə ki, bu qəbildən olan funksiyalar  hökümətin  maliyyə nəzarəti profilli bölmələrinə həvalə edilirdi. XIX əsr Rusiya təcrübəsinə istinad etsək, əsrin əvvəllərində imperator I Aleksandrın qərarına əsasən birja ticarətinə nəzarət funksiyası Maliyyə Nazirliyinə verilmişdir. İxtasaslaşmış maliyyə requlyatorlarının yaranması isə bir qədər gec - “Böyük depressiya” (1929-1933) dövrünə  təsadüf edir. Çünki məhz bu dövrdə dərin böhran illərindən sonra tənzimləmə fəlsəfəsinin kardinal olaraq dəyişdirilməsi zərurəti yarandı. 1933-1940-cı illərdə ABŞ-da Maliyyə bazarlarının tənzimlənməsi haqqında, 1934-cü ilədə isə ixtisaslaşmış requlyator – qiymətli kağızlar və birjalar üzrə komissiyanın yaradılması  haqqında  qanunvericilik aktlarının qəbulu “sahəvilik” prinsipi əsasında qurulmuş, bütövlükdə dövlət tənzimləməsinə keçid istiqamətində əhəmiyyətli hadisə oldu. Dərin bazar böhranı anında dövlət requlyatorunun yaradılması ilk növbədə geniş investorlar çevrəsinin müdafiəsinə hesablanmışdı. Digər ölkələrdə qəbul edilmiş qanunvericilik isə əksər hallarda sahəvi requlyatorların yaradılmasını qabaqlayırdı. İnkişaf etmiş maliyyə bazarlarına malik  bir çox ölkələrdə belə requlyatorlar yalnız XX əsrin iknici yarısında meydana gəldi. Başlanğıcda onların səlahiyyətlərinə yalnız qiymətli kağızlar bazarına nəzarət aid idi. Maliyyə bazarlarının digər sektorları isə sonradan requlyativ çərçivəyə daxil edildi. Beləliklə XX əsrin 30-cu illərindən başlayaraq dünyada sahəvilik prinsipinə əsaslanan bir neçə regulyativ modellər meydana gəldi. 
· Funksiyalarının maliyyə bazarlarının yalnız bir seqmentini əhatə edən requlyatorlar  -  bu qəbildən olan requlyatorların ən məşhur nümunəsi  kimi ABŞ-ın  qiymətli kağızlar üzrə komissiyasını – SEC (The United States Securities an Exchange Comission) nümunə göstərə bilərik. SEC yalnız qiymətli kağızlar bazarına cavabdeh olsa da idarəedici şirkət və investisiya fondlarını da tənzimləyir. 
İsveç təcrübəsi də maraqlıdır. Bu ölkədə özəl sığorta bürosu yalnız sığorta sektorunun sahəvi requlyatoru hesab edilir, qiymətli kağızlar bazarı və bank sektorunun tənzimlənməsi isə Federal Bank Komissiyasının səlahiyyətlərinə daxildir.
· Səlahiyyətləri bir neçə sektora aid edilən requlyatorlar - Nümunə kimi Çin təcrübəsinə nəzər yetirək. Çində qiymətli kağızlar bazarını tənzimləyən komissiya (China Securities Regulatory Comission) qiymətli kağızlar bazarı və maliyyə alətlərinin emissiyasına görə cavabdehlik daşıyır. Bank fəaliyyətinin tənzimlənməsi komissiyası isə        (China Banking Regulatory Comission) Çin Xalq Bankı (Peoples Bank of China) ilə birlikdə  bank bazarına görə, Sığorta xidmətlərinin bazarının tənzimlənməsi (China İnsurance Regulatory Comission) isə  sığorta bazarına görə məsuliyyət daşıyır. 
XX əsrin sonlarına yaxın qiymətli kağızlar, təcili bazar və sığrorta xidmətləri  funksiyaları vahid tənzimləmə orqanında  konsolidasiya olundu.  Mərkəzi Banklar isə bank tənzimləməsinə cavabdehlik daşıdı. Əksər ölkələrdə isə maliyyə bazarlarının tənzimlənməsi və nəzarət funksiyaları Maliyyə  Nazirliklərində saxlanıldı. (məsələn Yaponiyada, 1998-ci ilədək) 
Maliyyə tənzimləməsinin sahəvilik modelinin  funksionallaşmasının  vacib şərti  maliyyə fəaliyyətinin müxtəlif növləri arasında normativ sənədlərin dəstəklənməsi hesab edilir. Lakin bu məsələdə bəzi istisnaları da qeyd etməiyik. İstisnalar isə requlyativ orbitraj və nəzarət edilməsi mümkün olmayan sahələrə aiddir. Çünki məhz bu sahələrdə əsas requlyatorun səlahiyyətlərinə aid olmayan əməliyyatlar həyata keçirilir. Bu məhdudiyyətlərə nümunə kimi biz kommersiya və investisiya bankları haqqında Amerika qanunvericiliyini (Qlass-Stigoll qanunu), həmçinin Çində maliyyə bazarının tənzimlənməsini göstərə bilərik.

3.10. Qlass-Stiqoll qanunu

1933-cü il 16 iyunda ABŞ prezidenti tərəfindən imzalanan bu qanun aktı onun təşəbbüskarlarının adı ilə adlandırılıb. Bu qanun aktı XX əsrin sonunadək kommersiya banklarına investisiya fəaliyyəti ilə məşğul olmağı qadağan edərək, bütövlükdə amerika bank sisteminin simasına çevrildi.

Qlass-Stiqoll Aktı aşağıdakı müddəaları özündə ehtiva edir:

· Kommersiya banklarına qiymətli kağızlarla olan əməliyyatlar qadağan edilir;
· Qiymətli kağızlarla əməliyyat aparan bank filiallarının yaradılması qadağan edilir;
· Şirkətlərə həm qiymətli kağızlar bazarında həm də ənənəvi bank əməliyyatlarını həyata keçirimək qadağan edilir;
· İnvestisiya şirkətlərinin vəzifəli şəxslərinin eyni zamanda kommersiya banklarında vəzifə tutması qadağan edilir;
· Əmanətlərin sığortalanması üzrə Federal Korporasiya yaradılır; (Federal Deposid İnsurance Corporation)
· 5000 dollar məbləğındə bank depozitlərinin icbari sığortası həyata keçirilir;
· Federal Ehtiyatlar Sisteminin tərkibinə yeni qrup banklar daxil edilir. 
Qanun aktının qəbul edilmə səbəbləri:
Qlass-Stiqoll Qanununun qəbul edilməsini ABŞ hakimiyyətinin 1929-cu ilin payızında başlanan və ilk növbədə fond bazarını əhatə edən maliyyə böhranına reaksiyası kimi  dəyərləndirmək olar. Belə ki, o zaman fond bazarının əsas iştirakçıları olan kommersiya bankları qiymətli kağızların alınması üçün əhalinin vəsaitlərindən istifadə edirdi. Fond bazarının məhvi isə bir çox bankın müflis olmasına səbəb oldu. ABŞ qanunvericiliyinin cavab reaksiyası isə məhz 1933-cü ildə qəbil edilən banklar haqqında fövqəladə qanun  (Emergency Banking Relief Act) kimi tarixə düşən Qlass-Stiqoll qanunu oldu. Qlass-Stiqoll qanunu kommersiya banklarına qiymətli kağızlar bazarında əməliyyatlarda iştirak etməyi qadağan etdi. Bununla da kommersiya və investisiya bankları anlayışına aydınlıq gətirilmiş oldu. Sözügedən qanun xarici ölkələrin bank qanunvericiliyinin inkişafında da əhəmiyyətli rol oynadı.
Maliyyə requlyatorlarının sahəvilik modeli çərçivəsində makroprudensial funksiya, adətən qeyri-formal qarşılıqlı əlaqə mexanizmləri vasitəsi ilə bütün requlyatorlarla birlikdə,  müasir şərtlərlə isə maliyyə sabitliyi şurası kimi formal kollegial strukturlar çərçivəsində  reallaşdırılır. Bu funksiyaların reallaşdırılmasında əsas rolu, qaydalara görə Mərkəzi Banklar  oynayır. Çünki, Mərkəzi Bank tərəfindən tənzimlənən bank sektoru  sistem maliyyə riskinin  əsas və dominant mənbəyi hesab edilir. Bu ilk növbədə ödəniş sistemlərinin dayanıqlı funksionallaşmasının dəstəklənməsi və bank sistemlərinin natamam ehtiyatlanmaya (fraktional reserve banking) əsaslanan kontaqioz[footnoteRef:3]  xarakterli riskləri (xüsusən də müasir bank sistemində) ilə əlaqədardır. Böhran vəziyyətində Mərkəzi Bankların makroprudensial funksiyaları onun mikroprudensial imkanlarına sıx inteqrasiya olunmalıdır. O cümlədən son instansiya  kreditoru rolunda: Qeyd edək ki, sistem əhəmiyyətli bankların operativ likvidlik təminatı bu məsələdən asılıdır. Həqiqətən də böhran vəziyyətində sektor requlyatoru həmçinin son instansiya kreditoru kimi Mərkəzi Bankların makroprudensial funksiyaları,  onların mikroprudensial funksiyaları ilə sıx əlaqədə olur. Sistem əhəmiyyətli bankların likvidlik təminatı isə bu məsələdən asılıdır. Öz növbəsində mikrorudensial funksiya bütün sahəvi requlyatorların institusional kompetensiyaları çərçivəsində  banklar, qiymətli kağızlar və sığorta bazarlarının iştirakçıları üçün ayrıca olaraq həyata keçirilir. Biznesin həyata keçirilməsi standartlarına nəzarət (maliyyə xidmətləri istehlakçılarının müdafiəsi) də həmçinin sahəvilik əlamətinə görə təşkil edilir. Bundan əlavə, bu funksiyanın müxtəlif aspektləri bəzən  xüsusiləşmiş agentliklərə verilir. Bununla yanaşı qeyd edək ki, sığorta və  fond requlyatorlarının mandatı sahəvi institutların dayanıqlığına deyil, daha çox investorların maraqlarının müdafiəsinə fokuslkanıb. Sığorta fond və digər bazarların spesifikliyi isə ondan ibarətdir ki, tənzimləyicilər əksər hallarda nəzarət kompetensiyasını  biznesin idarə edilməsi üçün mühüm olan standartlar və sahəvi özünütənzimləmə təşkilatları arasında bölüşdürür. Sahəvi requlyatorların tarixi funksiyaları da əksər özünütənzimləmə təşkilatları tərəfindən həyata keçirilib. Maliyyə bazarlarının bank olmayan sektorlarında tənzimləmə normalarının əhəmiyyətli hissəsi də ilkin olaraq özünütənzimləmə mexanizmi kimi yaradılıb (İlkin olaraq birja bilikləri, daha sonra isə peşəkar maliyyə vasitəçiləri tərəfindən). Maliyyə bazarlarının tənzimlənməsi,  bu bazarların iştirakçılarına nəzarət funksiyalarının hökumət institutları çərçivəsindən kənarlaşması, eləcə də sahəvi requlyatorların formalaşdırılması, dövlət hakimiyyət orqanları tərəfindən onların fəaliyyətinə nəzarət edilməsində problemlər yaratdı. Zamanla bir çox ölkələrdə tənzimləyici orqanların müstəqilliyi, maliyyə tənzimləməsinin effektivlik faktoru kimi qəbul edilməyə başlanıldı. Hissəvi və ya bütövlükdə dövlət maliyyə requlyatorlarından ayrı, müstəqil olan optimal requlyator forması daha da aktuallaşdı. Hazırkı dövrdə isə maliyyə requlyatorlarının fəaliyyətinə nəzarətin iki əsas forması yaradılıb: tabelilik və hesabatlılıq. Müstəqil requlyatorun hakimiyyət orqanlarına tabe olması – bu faktiki olaraq icra hakimiyyəti orqanlarının tərkibində olan requlyatorda müstəqil requlyatora keçid formasıdır. Requlyuatorun hesabatlılığı isə tənzimləyicinin öz fəaliyyəti barədə  requlyar hesabatları  bu və ya digər hökumət orqanına verilməsi anlamına gəlir. Əksər hallarda belə orqanlar qismində bütövlükdə ya Maliyyə Nazirliyi, az-az hallarda isə Prezident və ya hakimiyyət orqanlarının nümayəndələri iştirak edir. Maliyyə requlyatorunun müstəqilliyi həm tənzimləmənin “sahəvi” modeli, həm də “konsolidasiya” modeli üçün məqbul hesab edilir. XX əsrin 80-ci illərindən isə bir sıra ölkələrdə maliyyə requlyatorlarının yeni inkişaf mərhələsi – “konsolidasiya”  modeli geniş vüsət aldı. Gəlin  maliyyə requlyatorlarının modellərinin tarixi təkamül modelinə birlikdə nəzər salaq.  [3:  yoluxmaya meyillilik] 










Maliyyə tənzimləməsi modellərinin təkamülü (şəkil 1)
Sahvilikdən öncəki (protosahəvi) model
Hakimiyyət orqanı ( Maliyyə nazirliyi) maliyyə bazarları ilə əlaqəsi olmayan digər  requlyativ funksiyalarla yanaşı  maliyyə bazarlarına nəzarəti də həyata keçirir














Sahəvi model
Maliyyə bazarının bir və ya iki əlaqəli sektorlarına münasibətdə tənzimləyici funksiyaları həyata keçirmək üçün  yaradılan tənzimləmə və nəzarət orqanı 









Konsolidasiya modeli
Bütövlükdə maliyyə bazarları  və ya bir neçə, o cümlədən  maliyyə bazarları ilə əlaqədə olmayan sektorlara münasibətdə requlyativ funksiyaları həyata keçirən  requlyator və nəzarət orqanı 





Səlahiyyətlərin şaxələnməsi ilə yanaşı maliyyə requlyatorlarının fəaliyyətinin 

Səlahiyyətlərin şaxələnməsi ilə yanaşı maliyyə requlyatorlarının fəaliyyətinin funksionallıqlarında da dəyişikliklər baş verdi. Beləki funksiyalar iki hissəyə: hüquqmüəyyənləşdirən və hüquqtətbiqetmə funksiyalarına ayrıldı.   Hüquqmüəyyənləşdirmə (normativ yaradıcı)  anlayışından fərqli olaraq  hüquqtətbiqetmə anlayışı daha dar çərçivədə,  nəzarət orqanının funksiyasının  bir hissəsi kimi istifadə edilir. Beləki, hüquqitətbiqetmə özündə  lisenziyalaşdırma, nəzarət və inforsment[footnoteRef:4] məsələlərini ehtiva edir. Ardıcıl olaraq funksional aralıqda maliyyə tənzimləməsinin strukturu daha çox şaxəli göstərilməklə 4 əsas bloka ayrılır: [4:  müqavilələrin icrasına təminat] 

1. Hüquq müəyyənləşdirmə ( normativ yaradıcısı)
2. Lisenziyalaşdırma
3. Nəzarət
4. İnforsment
          Bu versiyalardan çıxış edərək  funksiya sektorlarının aşağıdakı matrisini nəzərdən keçirək. Məhz matrisdə göstərilən çərçivədə hüquqi yuridiksiyalar öz requlyatorları üçün səlahiyyət sahələri müəyyənləşdirir.















Maliyyə tənzimləməsinin “ funksiya sektorları”matrisi  (Şəkil 2)
Maliyyə bazası sektoru


Bank sektoru
Sığorta bazarı
Pensiya və investisiya fondları
Qiymətli kağızlar bazarı


Normativ yaradıcılığı



Lisenziyalaşdırma

Funksiyalar


Nəzarət


İnforsment





Beləliklə də tənzimləmənin konsolidasiya olunmuş modelinə keçid mərhələsində real təcrübədə  müxtəlif  ölkələrdə  funksional sahəvi blokların sxemdə göstərilən ən müxtəlif birləşmələri formalaşdı.Sahəvi maliyyə requlyatorlaırının yaranmasınadək  hüuqumüəyyənləşdirmə və  hüquqtəyinetmə  fuksiyaları mlaiyyə bazarlarına aid edilən  hökumət orqanları  çərçivəsinə daxil edilirdi. Belə ki, SEC – in ( Securities and Exchange Commission) yaradılması  ilə ABŞ qanunveriucilik  bazasında  bazarın funksionallaşdırılmasının daha çox  prinsipial məqamları  qeydə alındı tənzimləmənin nisbətən az əhəmiyyətli texniki aspektləri isə SEC-in özünə verildi. Buna görə də bu orqan elə ilk günlərdən hüquqməyyənləşdirmə və hüquqitətbiqetmə funksiyalarında öz seçinimi etdi.
Lakin funksiyaların bu formada qarışması maliyyə institutlarının hamısı üçün xarakterik deyildi. İlkin olaraq bu qəbildən olan xüsusi institutların yaradılması maliyyə bazarları üçün hüquqmüəyyənləşdirmə ilə məşğul olan hakimiyyət orqanı və ya Maliyyə nazirliyini bu funksiyalardan azad etmək məqsədi daşıyırdı. Digər hallarda, xüsusilə də nəzarət orqanına təlabat, bütövlükdə tənzimləmənin qanunvericilik səviyyəsinə çatdırılmasından sonra yarandı. Buna görə də  maliyyə tənzimləməsinin  müəyyən inkişaf mərhələlərində yaradılan əksər sahəvi requlyatorlar üçün yalnız nəzarət funksiyasına  cəmlənmək (konsentrasiya) xarakterik idi. Məsələn, Avropa Birliyinin bir sıra aparıcı ölkələrində, Böyük Biritaniya, Fransa və Almaniyada maliyyə bazarlarının tənizmlənməsində bu sistemdən istifadə edilirdi. Yalnız XX əsrin sonunda əksər requlyatorlar hüquqmüəyyənetmə və hüquqyaratma funksiyalarını nəzərə almağa başladılar. Hazırda bu uyğunluq iri maliyyə bazarlarına malik olan bütün ölkələr üçün xarakterikdir. Bu eyni zamanda yeni mərhələdə formalaşan meqarequluyatorlar üçün də xarakterikdir. Daha çox inkişaf etmiş maliyyə bazarlarına malik 50 ölkənin 49-da  tənzimləmə və ya nəzarət orqanı qanunvericiliklə təsdiq olunmuş normativ aktları qəbul etmək hüququna malikdirlər. Almaniyada isə bu hal istisna təşkil edir. Lakin bir nüansı qeyd edim ki, Almaniya qanunvericiliyinə əsasən Maliyyə Nazriliyinin normativ akt qəbul etmə  funksiyası meqanəzarət orqanına (BaFin) ötürülə bilər. Vahid requlyator çətiri altına  hüquqmüəyyənləşdirmə və hüquqtətbiqetmə funksiyalarının yerləşdirirlməsinin üstünlüklərini də qeyd etmək yerinə düşər. Belə ki, bu model bazarın müəyyən seqmentlərinin mütəmadi monitorinqi zamanı requlyatora qanunverici və normativ bazanın çatışmazlıqlarını üzə çıxarmaq, eləcə də risklərin artması və bazardakı dəyişikliklərə operativ olaraq reaksiya vermək, qısa müddət ərzində önəmli qərarlar qəbul etmək imkanı verir. Bundan əlavə funksiyaların birləşdirilməsi bazar iştirakçılarının tənzimləyici və nəzarət orqanları ilə qarşılıqlı əlaqələri zamanı xərclərinin azaldılmasına, həmçinin requlyator orbitrajdan sığortalanmasına şərait yaradır.

Meqatənzimləməyə keçidin səbəbləri
XX əsrin sonları XXI əsrin əvvəllərində (2007-ci il qlobal maliyyə böhranınadək) maliyyə tənzimləməsində dövlətin rolunun azalması prosesinin başlanılması, müxtəlif  bazar və investisiya məhsullarının presedentsiz inteqrasiyası, eləcə də bütün bazar spektorlarında eyni zamanda bir neçə əməliyyat həyata keçirməyi bacaran maliyyə konqlomeratorlarının[footnoteRef:5] presedentsiz inteqrasiyasına səbəb oldu. Bu daha çox bir neçə oyunçuların hökmranlıq etdiyi böyük olmayan milli bazarlarda özünü biruzə verdi. Maliyyə  konqlomerasiyası sistem risklərinin potensialını əhəmiyyətli dərəcədə artırdı. Sistem təhlükələrinin artmasına qloballaşma və maliyyə bazarlarının beynəlmiləlləşməsi də  səbəb oldu. Bütövlükdə ölkələrin maliyyə bazarlarının inkişafını xarakterizə edən  sistem risklərinin artımını stimullaşdıran 4 əsas cəhəti qeyd etmək olar.   [5:  konqlomerat - mexaniki olaraq birləşmə, nizamsız qarışıq] 

1. İri investisiya  şirkətlərinin artması;
2. İri investisiya şirkətlərinin maliyyə konqlomeratları çərçivəsində  kommersiya bankları və ya  sığorta şirkətləri ilə birləşməsi; (Bu faktorun özü maliyyə bazarları sektorları arasında risklərin yayılması hesabına sistem təhlükəsini artırır)
3. Qiymətli kağızlar bazarının iştirakçıları bank və sığorta şirkətləri ilə möhkəmləndirmə prosesində iştirak edir ki, bu da ayrı-ayrı sektor və ölkələrin  daxilində risklərin intensiv yayılması hesabına  sistem risklərini artırır;
4. Derrivativlər bazarında, xüsusilə də onun birjadankənar seqmenti yüksək səviyyəli riskin vahid məkanını formalaşdırır. Bu isə istənilən maliyyə bazarı və istənilən ölkəyə risklərin tranzaksiyası üçün  ideal şəraitdir. 
Onu da bildirim ki, yuxarıda qeyd edilən faktorlar yalnız maliyyə sektorunun  daxilində baş verən prosesləri əks etdirmir. Bu faktorlar, maliyyə bazarlarının bütövlükdə sosial-iqtisadi sistemi çərçivəsində tələblərə verdiyi cavabdır. Maliyyə biznesinin beynəlmiləlləşməsi investisiya və sahibkarlıq sferasındakı anoloji proseslərin izi ilə addımlayır. Qloballaşma, transmilli korporasiyaların beynəlmiləlləşməsi, diversifikasiyası və möhkəmlənməsini tələb edir. Buna uyğun olaraq maliyyə təşkilatları bir sıra üstünlüklərə malik müştərilərə xidmət etmək üçün onların yeni tələblərinə, o cümlədən təklif edilən maliyyələşmənin təmin edilməsinin həcmi və müxtəlifliyinə dair tələblərə cavab verməyə çalışırlar. Onlar yığım, maliyyə holdinqi kimi investisiya məhsulları xəttini maksimal olaraq genişləndirir, bir çox ölkələrdə nümayəndəlik və filiallar açırlar.  
İnstitusional və funksional yanaşmaya alternativ olaraq tənzimləmənin ənənəvi sahəvi sistemi çərçivəsində iki yeni – “inteqral” və  “twin peaks” yanaşmalar  formalaşdırıldı.  Bu yanaşmaların formalaşmasının özü isə artıq yeni requlyativ model - meqatənzimləmə modeli hesab edilir. 
“İnteqral yanaşma”ya əsasən maliyyə bazarlarına nəzarət funksiyasını vahid universal requlyator həyata keçirir. Reallıqda isə kredit təşkilatları istisna olmaqla  maliyyə  bazarlarının bütün seqmentlərinə öz səlahiyyətlərini yayan tənzimləmə orqanları da meqarequlyator adlandırılır. 
“Twin peaks”  yanaşması isə  başqa prinsiplərə əsaslanır. Bu yanaşmada hesab edilir ki, nəzarət funksiyaları iki requlyator arasında bölüşdürülməlidir: təhlükəsizlik və dayanıqlığa nəzarət (makro və mikroprudensial nəzarət) və biznesin idarə edilməsi standartlarının təmininə fokuslaşan nəzarət.
Müasir şəraitdə konsolidasiya olunmuş tənzimləmə və meqarequlyatorların  formalaşmasının aşağıdakı əsas səbəblərini göstərə bilərik:
1. Maliyyə konqlameratlarının aktiv olaraq formalaşması, maliyyə təşkilatlarının öz müştərilərinə  təqdim etdiyi  məhsul və xidmətlərin  daha çox şaxələnməsi;
2.  Maliyyə innovasiyası, o cümlədən maliyyə bazarlarının yeni sektorlarının  inkişafı hesabına bu bazarların müxtəlif sektorları arasında risklərin tranzaksiyasının genişlənmə imkanları;
3.  Bankların özlərinin müxtəlif təbiətli risk daşıyıcısı olmasına, risklərin əsas “translyator” u hesab edilməsinə baxmayaraq  kredit təşkilatlarının qiymətli kağızlar və digər yüksək riskli maliyyə alətləri ilə qadağanın olmaması; 
4. Ümumdünya miqyaslı maliyyə bazarlarının müxtəlif sektorlarında  tənzimləmənin prinsip və standartlarının yaxınlaşması. Bu yaxınlaşmaının tənzimləmənin nəzarət mexanimləri məqsəd və vəzifələrinin vahidləşməsi ilə nəticələnməsi;
5.  Maliyyə bazarlarında ayrı-ayrı fəaliyyət sahələrində müxtəlif maliyyə institutlarının  fəaliyyət standartlarının unifikasiyasının[footnoteRef:6] zəruriliyi; [6:   Unifikasiya – vahidləşmə] 

6. Pərakəndə müştərilərə təklif olunan maliyyə məhsullarının ağır şərtləri fonunda maliyyə bazarlarının  bütün sektorlarında  investorların hüquqlarının kompleks və bərabər şəkildə müdafiəsinin  təmin edilməsi zərurəti;
7. Bütün bazarda risklərin kompleks monitorinqini həyata keçirməklə  təbiətindən asılı olmayaraq  bütövlükdə sistem risklərinin  səviyyəsinin endirilməsi zərurəti;
8.  Maliyyə bazarının müxtəlif seqmentlərindən biznesin idarə edilməsi üçün bərabər şəraitin yaradılması zərurəti;
9.  Milli maliyyə bazarının bütün sektorlarının inkişafı üçün sistemli siyasətin həyata keçirilməsi;
10.  Resusrsların daha vacib sferalara fokuslaşması ilə requlyasiya xərclərinin azaldılmasına səy göstərilməsi.
Tənzimləmə modellərinin təkamülü (şəkil 3)
Maliyyə tənzimlənməsi modellərininin təkamülünün yuxarıda qeyd etdiyimiz səbəbləri qlobal miqyasda meqarequlyatorların payının ilbəil daha da artmasının bariz nümunəsidir.
	Göstəricilər – (illər üzrə)
	1980 
	1985
	1990
	1995
	2000
	2005
	2010
	2013

	Meqarequlyatorların sayı
	0
	1
	5
	6
	10
	21
	39
	51

	Dünya üzrə meqatənzimləmənin payı
	0
	Məlumat yoxdur
	Məluamat yoxdur
	Məlumat yoxdur
	9%
	18%
	34%
	44%


 2013-cü ildə İOSCO  (Qiymətli Kağızlar üzrə Komissiya) beynəlxalq təşkilatının 115 üzvündən 49-u (42,6%) tənzimləmənin ənənəvi sahəvi modelinə fokuslaşmışdı. Requlyatorların səlahiyyətləri maliyyə bazarlarının bir neçə sektoruna aid edilən “Qarışıq model” 13 ölkədə (13,0%) tətbiq edilməyə başlanıldı. Yerdə qalan 51 requlyator isə (44,3%) meqa tənzimləmənin müxtəlif modellərini tətbiq etməyə başladılar. Beləliklə də meqatənzimləməyə keçən ölkələrin sayının artması ilə uyğun modellərin də sayı artmağa başladı. Bununla yanaşı son onillikdə meqarequlyatorların  müxtəlif  növlərinin sturukturları arasında mərkəzi bankların bazası əsasında yaradılan meqarequlyatorların payının artdığını da  müşahidə etmək olar.
Fəaliyyətdə olan meqarequlyatorların artımı (şəkil 4)

·                      Twin peaks

                     Meqa requlyator – Mərkəzi Bank

                         Mərkəzi Bank olmayan meqarequlyator
                                  


Fəaliyyətdə olan meqarequlyator modellərinin strukturu (şəkil 5)

              Twin peaks

               Mərkəzi Bank – Meqarequlyator

               Mərkəzi Bank olmayan meqarequlyator

Təsadüfi deyil ki, tənzimləmənin inteqrasiyası Mərkəzi Bankdan kənar realizasiya olunur.  Bütövlükdə maliyyə təşkilatları və bazarlarının fəaliyyətinə nəzarət edən vahid orqan yalnız konkret sektorlardan asılı olaraq makroprudensial funksiyaların təmin edilməsinə fokuslaşmır, o həm də investorların müdafiəsi məqsədi ilə biznesin idarə edilməsi standartlarına nəzarət edir. Bundan əlavə, bu vahid nəzarət orqanı makroprudensial nəzarətin ayrı-ayrı alətlərindən istifadə edərək  sistem risklərinin  qarşısının alınması (sistem risklərinin monitorinqi,  maliyyə bazarlarının ayrı-ayrı sektorlarının sabitliyi),  eyni zamanda  Mərkəzi Bank öz ənənəvi  funksiyalarını həyata keçirir,  əksər hallarda isə  makroprudensial sahədə digər requlyativ insititutların əlaqələndirilməsini də öz üzərinə götürür. Bu isə maliyyə tənzimləməsində konsolidasiya yanaşmasını əks etdirir. 
Öz növbəsində Milli (Mərkəzi) bankların bazasında “institusional model” in məşhurluğu heç də “twin peaks” modelindən az deyil.  Lakin bu model kifayət qədər məhdud səviyyədə yayılıb. Səbələr isə müxtəlifdir:
a) Mərkəzi Bankların mövcud məqsəd və vəzifələri (Hər şeydən öncə  ictimai maraqlar əsasında onlar tərəfindən həyata keçirilən müstəqil və peşəkar monetar siyasət), maliyyə tənzimləməsinin standart məqsədləri ilə ziddiyyət təşkil edə bilər. Müvafiq preventiv mexanizmlər dəqiq və universal reqlamentliliyə cavab vermir və qeyd edilən ziddiyyətlərə operativ olaraq icazə verilməsi isə Mərkəzi Bankların müstəqillik prinsipini poza bilər;
b) Bank olmayan maliyyə təşkilatlarının Mərkəzi Bankların nəzarət çərçivəsinə salınması “İndiluqensiya effekti” yarada bilər. Bazarda belə bir təsəvvür yarana bilər ki,  ölkənin əsas bankı  yalnız banklar üçün deyil, bövlükdə maliyyə sektoru üçün son instansiya kreditoru rolunu oynayacaq;
c) Eyni zamanda xarakter və istiqamət müxtəlifliyi olan bir orqan çərçivəsində  maliyyə tənzimlənməsi funksiyasının həyata keçirilməsi prioritetləri yenidən müəyyən etmə məcburiyyəti yarada bilər. Bunu isə aporiori adlandırmaq düzgün deyil, müxtəlif situasiyalarda optimal seçim də müxtəlif olmalıdır. Bir nüansı da qeyd edim ki, müxtəlif funksiyalı institutların  hər zaman doğru qərar qəbul etməsi də inandırıcı görünmür; 
Qeyd edilən sıralamada olan problemlər 2007-ci ildə Britaniya meqarequlyatoru olan FSA-ya “Nothern Rock” bankının  faktiki olaraq müflis olması zamanı, requlyativ məqsədlər arasında doğru balansı tapmağa mane oldu.
3.11.“Twin peaks” modeli
Müasir mərhələdə tənzimləmənin yeni formatlarına adaptasiya ziddiyyətlər və maraqlar münaqişəsi ilə bağlıdır. Hazırda əksər ölkələr bu modelin ayrı-ayrı elementlərini tətbiq edir.  Ümumilikdə təhlil edərkən isə görürük ki, vahid meqarequlyativ yanaşma ilə müqayisədə  “Twin peaks”  modeli əsasən 2007-2009 – cu illərin böhranından sonra daha çox məşhurlaşmağa başladı. 2013-cü ilin sonlarına yaxın “Twin peaks” modelinin bütövlükdə tətbiq edildiyi 4 ölkədən başqa (Avstraliya, Belçika, Hollandiya və Böyük Britaniya) CAR-da modelin tətbiqi üçün qanunvericiliyin təkmiləşdirilməsi istiqamətində addımlar atmağa başlanıldı. Modelin tam olaraq reallaşdırılmasını isə Fransa və İtaliya  bacardı. Avropa Mərkəzi Bankı  bu siyahıya sözügedən modelin müəyyən cizgilərini özündə ehtiva edən  daha iki Avropa ölkəsini – İspaniya və Portuqaliyanı əlavə etdi. “Twin peaks” modelinə keçid hazırda bir çox ölkələrdə, o cümlədən ABŞ-da geniş müzakirə olunub. Nəticədə isə sahəvi tənzimləmə sisteminin təkmilləşdirilməsi qərara alınıb. Bir sıra Asiya ölkələri, məsələn Honkonqda bu modelə keçid aktiv müzakirə olunur. Bəzi tədqiqatçılar hesab edir ki, uzunmüddətli perspektivdə Çinin maliyyə tənzimləməsinin arxitekturası üçün “Twin peaks” modeli məqbul hesab edilə bilər. Bu zaman nümunə kimi Britaniya versiyasına deyil, Avstraliya versiyasına üstünlük veriləcək. Hollandiya modelinin prinsiplərini nəzərdən keçirərkən isə geniş mənada pul-maliyyə sistemi çərçivəsində həyata keçirilən müəyyən siyasət növlərinə uyğun 4 hədəfi ayırmaq olar.
1) Monetar (qiymət) stabilliyi;
2) Makroprudensial (maliyyə) stabilliyi;
3) Mikroprudensial stabillik; (ayrı-ayrı maliyyə institutlarının dayanıqlığı)
4) Biznesin idarə edilməsi standartlarına təminat.
Yekunda isə sistemdə istiqamətlərinə görə bir-birindən fərqlənən iki hədəf qrupu formalaşır.
I  dayanıqlı iqtisadi inkişfı təmin edən, iqtisadiyyata bütöv, vahid məvhum halında hədəflənən qrup
II  ayrı-ayrı bazar iştirakçılarına (müştəri və investorların müdafiəsinə) hədəflənən qrup
Hər bir son məqsədə çatmaq üçün müəyyən alətlərdən istifadə edilir. Maliyyə sisteminin inkişafının son hədəflərindən qruplaşdırılan hədəflər isə yalnız məntiqi olaraq qüsursuz deyil, eyni zamanda təbii olaraq iki requlyatora tələb yaradır. Bu zaman isə hər iki requlyator öz son hədəfinə fokuslaşır.

“Twin peaks” modelinin şəkil 4-dəki qrafik təsvirinə nəzər salaq.


Müxtəlif siyasi təlabat nəzər nöqtəsindən “Twin peaks” modelinin əsaslandırılması (şəkil 6)

Son hədəflər
Aralıq hədəflər
Siyasətin növləri




Qiymət stabilliyi
Monetar


Stabil iqtisadi artım


Maliyyə stabilliyi
Makroprudensial



Maliyyə təşkilatlarının dayanıqlığı
Mikroprudensial



Müştərilərin müdafiəsi

Bazar  nizam-intizamı və müştərilərə xidmət
Biznesin idarəedilmə standartlarının təminatı




Problemin bu cür qoyuluşu maliyyə tənzimlənməsində məqsəd və vacib olan siyasətlərin detallarının dəyişdirilməsi hesab edilə bilər. “Twin peaks” modelinin məqsədyönlülüyünü əsaslandırarkən 6-cı şəkildə verilən sxemə istinad etsək  sxem dövlətin iqtisadi siyasətinin daha da genişlənməsini əhatə etməklə yanaşı, eyni zamanda iqtisadi artımın təmin edilməsi ilə maliyyə bazarları arasında da bağlılıq yaradır. Milli maliyyə tənzimləməsinin bu modelinin ekspansiyası inkişaf etmiş maliyyə bazarları olan ölkələr üçün  ənənə halını aldığı açıq aydın hiss edilir. Məhz bu səbəbdən də sözügedən requlyativ modelin yaxın on illikdə daha geniş yayılacağı istisna edilmir.
3.12.Qlobal maliyyə sistemi üzrə çağırışlar
Dünya pulunun yaranması
Xarici borclanma sisteminin liberallaşması
Maliyyə qloballaşmasının ideyasının əsasını dünya iqtisadiyyatının dünya pulları ilə vəhdəti təşkil edir.  Bu ideya son nəticə olaraq  milli emissiya mərkəzlərinin likvidləşdirilməsi ilə nəticələndi. Dünya ehtiyat valyutası statusunun olmasına baxmayaraq valyuta liberallaşması dövrünün başlanmasınadək (XX əsrin 80 illəri) dollar dünya pulu hesab edilmirdi. Dünya bazarında ödəniş vasitəsi kimi o əmtəə axınına xidmət edərək ehtiyat valyuta sayılırdı. ABŞ daxili bazarı üçün isə dollar şəxsi pul hesab edilirdi. Əgər pullar (pul həm də - ümumi əmtəə ekvivalentidir, rifah meyarıdır, ödəniş-hesablaşma, yığım, vasitəsidir) hansısa dövlətə ÜDM-də pay sahibi olmaq üçün borc qəbzləri hesab edilirsə, o zaman  dünya valyutası da reallıqda bütün dünya ölkələrinin ÜDM-nin müvafiq hissəsinə eyni hüququ verməlidir. Dollar isə belə bir hüquqa malik deyildi. Belə bir hüquq uğrunda mübarizə isə dövlətçiliyin iqtisadi əsaslarının sarsılması ilə nəticələnə bilərdi. Məhz bu səbəbdən də maliyyə qloballaşmasının əsas hərəkətverici qüvvəsi olan  dünya  pulunun yaradılmasında lokomativ xarici borclanma sisteminin liberallaşması  oldu. Bu əlçatanlığın mexanizmi qismində isə fond və pul bazarları çıxış etdi. Fond birjaları milli şirkətlərə milli banklardan yan ötərək maliyyələşmə imkanları yaratdılar. Qeyd edim ki, səhmlər (istiqraz) puldan fərqli olaraq şəxsi borc öhdəliyi hesab edilir. Səhmdarların ümumi yığıncağında qəbul edilmiş qərarlardan asılı olaraq qazancın bir hissəsinə dividendlərin alınmasına yönəldilməsi halında ÜDM-də pay sahibi olmağa hüquq verir. Xarici borclanmanın liberallaşmasının daha  bir cəhəti də o  idi ki,  bu əlçatanlıq istiqrazları yalnız mill valyutada deyil, eyni zamanda avro və asiya dollarında da denominasiya etməyə imkan verirdi. Məhz bu üsulla ölkələrin daxilində  faktiki olaraq milli banklara paralel emissiya sistemləri yaradıldı. Avrovalyuta bazarının meydana gəlməsi və genişlənməsi nəticəsində ölkələr (Mərkəzi Banklar və Maliyyə Nazirlikləri) pul-kredit siyasətlərinin formalaşdırılmasındakı inhisarçılıqdan məhrum oldular. Borclanmaya xidmət edən milli resurslar isə investorlardan gəlir əldə etmək üçün maliyyə bazarının qlobal oyunlarına cəlb edilirdi.  Bununla yanaşı rifah yaradan real iqtisadiyyat milli dövlətlərin hüquqi meydanında funksionallaşmağa davam edirdi. Beləliklə XX əsrin 90-cı illərində real istehsal və pul dövriyyəsi arasında uçurum yarandı. Bu faktorlardan birincisi milli hüquqi məkanda, ikincisi isə beynəlxalq hüquq və beynəlxalq bazar ənənələri ilə idarə edilirdi. Qloballaşmanın tənətənəsi bu iki zidiyyəti aradan qaldırmadan qeyri-mümkün idi. Məhz bu səbəbdən də beynəlxalq maliyyə təşkilatları biznes və ticarətdə dövlət normaları, standartları, hüquq və vergiləri, vəzifələrin eyniləşdirilməsi uyğunluğu istiqamətində işə başladılar. Maliyyə qloballaşmasının əsas oyunçusu və lokomativi ABŞ-ın investisiya, bank və sənaye lokomativi oldu. Buna görə də dünya iqtisadiyyatının qloballaşması, dolları gücləndirərək onun əhəmiyyətini artırdı. Beləliklə də ABŞ valyutası real dünya pulları roluna əsas namizədlərdən birinə çevrildi. XX əsrin 80-90-cı illərində inkişaf etməkdə olan və keçid bazarları fond birjalarına olduqca aşağı qiymətlərdə iri həcmdə milli resurslar buraxdılar. Bu bazarlar uzunmüddətli olaraq  investisiyalaşdırmaq üçün böyüməkdə idi. Eyni zamanda cəlbediciliyi ilə fərqlənirdi. İlk olaraq onlar özlərinə  azad bank kapitallarını, daha sonra isə ABŞ və Qərbi Avropanın ev təsərrüfatlarının şəxsi yığımlarını cəlb etdilər. Bu illər ərzində istisna edilməyən gəlirlilik, ABŞ, Avropa və Yaponiyanın yüksək texnoloji şirkətləri tərəfindən nümayiş etdirildi. Bu səbəbdən də sığorta şrikətlərinin, pensiya fondlarının vəsaitləri dünya investisiya axınlarına qoşuldu. Bununla da beynəlxalq maliyyə bazarları bankların, azad resursların, əhalinin yığımlarını, yığım pensiya və sığorta hesablarını, həmçinin şirkət gəlirlərinin bir hissəsini  udmağa başladılar. Qeyd edək ki, 90 –cı illərin əvvələrində ABŞ-ın müxtəlif fondları 29 trilyonluq investisiya axınına nəzarət edirdi. Gəlin açıq etiraf edək ki, əgər vəsaitlərin ani olaraq dünya bazarının bir seqmentindən digərinə, bir ölkədən digər ölkəyə, bir maliyyə alətindən digərinə ötürülməsi baş verməsəydi, o zaman maliyyə qloballaşması da baş verməzdi. Texniki və təşkilati baxımdan bu reallığa çevrildi. İnam şirkətləri ( trust company)  yaradılmağa başlandı. Məqsəd – Avropa, Şimali Amerika, Yaxın Şərq, Yaponiya,Cənub Şərqi Asiya ölkələrindən olan  investorların gəlirlərinin 1990-cı illərin ortalarından isə inkişaf etməkdə olan  və keçid ölkələrinin şirkətlərinin  iri (nəzarət və bloklaşdırılan)  səhm paketləri əldə edilməsi idi. Bu isə ölkə emitentlərinin beynəlxalq pul bazarı və kapitalında  investorlar qarşısında  borc öhdəlikləri yaratdı. Yüksək gəliri saxlamaq üçün investisiya kapitalı  gələcək “qiymət” i, indidən almağa başladı. Bu strategiya eyni zamanda yüksək texnologiya şrikətlərinə də aid edilirdi. Nəticədə  şirkətlər həm inkişaf etməkdə olan, həm də inkişaf etmiş ölkə şirkətləri kimi qiymətləndirilməyə başlanıldı. Şirkətlər beynəlxalq reytinq agentliklərini ifşa etmə faktorunun mövcudluğuna baxmayaraq yalnız irəli addımlamaq uğrunda mübarizə aparırdılar. Gələcək qiymətlər dəfələrlə satılır və girov qoyulurdu. Məsələn, 1999-cu ildə ABŞ şirkətlərinin korporativ gəliri qiymətli kapital bazarının kapitalaşmasının 1-in 50-ə  nisbətinə aid edilirdi. Bununla yanaşı aksiyalar bazarı, bütün risklərə rəğmən 50 illik müddətə dividentlərin alınmasına olduqca maraq göstərirdi. Real gəlir və gələcək gəlir gözləntiləri arasında belə bir uçurum son nəticədə investisiya gözləntilərini sarsıda bilərdi. Bu sarsılmadan qaçmaq üçün adətən ölkələr nağdlaşmaya, qiymətli metallara, dövlət qiymətli kağızlarına daha çox üstünlük verilirdi. XX 80-90-cı illərində amerika iqtisadiyyatını xarici investisiya axınından həcmli daxili bazar və stabil iqtisadi yüksəliş xilas etdi. Cənub Şərqi Asiya ölkələrində 1997, Rusiyada 1998, Braziliyada 1999-cu illərdə baş verən böhran dalğasından sonra kapitalın maliyyə pereferiyasından maliyyə mərkəzlərinə axını müşahidə edilməyə başladı. “Artıq pullar”ın əsas axını ABŞ-a istiqamətləndi ki, bununla da 1998-ci ildən etibarən ölkə büdcəsi böyük profisitlə formalaşmağa başladı. Bu pul köpüyü (iqtisadiyyatda tələb olunmayan pullar) iqtisadiyyatın real sektorunda əmələ gəlirdi və 1990-cı illər üçün presidentsiz inflyasiya artımı təhlükəsi idi. Bu səbəbdən də təhlükənin qarşısının alınması üçün ilk olaraq ABŞ hökuməti preventiv addımlar atmağa başladı. Vəziyyətdən ən sadə çıxış yolu isə “artıq pullar”ın inkişaf etməkdə olan bazarlara geri qaytarılması idi. Lakin maliyyə periferiyaları[footnoteRef:7] 1997-1999-cu il böhranında milli valyutaların çöküşü ilə fondların və xarici kapitalın kənarlaşmasından  nəticə çıxararaq müdafiə mexanizmləri yaratmışdı. Buna görə də yeni investisiya axınını qəbul etməyə tələsmirdilər. Həm də bir faktı qeyd edim ki, artıq 90-cı illərin sonundan dollara, avro kimi yalnız bir ölkənin deyil, bütövlükdə Avropa Birliyinin iqtisadi potensialına əsaslanan rəqib yaranmışdı. Əgər 1997-ci ildə Cənub Şərqi Asiya ölkələrindəki böhran yapon yenini və ən əsas rəqib olan Yaponiyanı zəiflədə bildisə, Yuqoslaviyada olan  müharibə avronun mövqeyinə təsir etmədi və kardinal olaraq dolları gücləndiməyə başlamadı. 11 sentyabr 2001-ci ildə investisiya gözləntilərinin özünü doğrultmayacağına dair motivlər var idisə Ümumdünya Ticarət Mərkəzində baş verən terror hadisəsindən sonra  bu gözləntilər reallığa çevrildi. Beləliklə də dünya real olaraq iqtisadi  böhran dövrünə  daxil oldu. Bunun isə həm daxil, həm də xarici səbəblər var. Məsələn, ABŞ inkişaf etməkdə olan bazarlardan kapital axınını geri çəkməyə məcbur oldu. Böhran əhəmiyyətli dərəcədə Cənub Şərqi Asiya ölkələri, Brazilya, Argentina və Türkiyənin investisiya cəlbediciliyini azaltdı. Eləcə də AB ölkələri də staqnasiya təhlükəsi ilə üz-üzə qaldılar. O zaman Almaniya Federativ Respublikası Avropa iqtisadi cəmiyyətinin lokomativi olmaq ümidlərini doğrultmadı. İnvestisiyalar üçün yeganə məkan isə ABŞ idi. Lakin zamanla iqtisadiyyatın ənənəvi sektorlarında enmələr başladı. Beləliklə, 20 illik aralıqda formalaşan qlobal maliyyə sistemləri beynəlxalq pul bazarları, kapital və valyutalar yekunda dünya iqtisadiyyatını böhran vəziyyətindən müdafiə edə bilmədi. Beynəlxalq ziddiyyətlərin yeni formaları (milli və qlobal)  yaranmağa başladı. Bununla da beynəlxalq bazarlar və liberal idealogiya əsasında yaranan maliyyə qloballaşması ciddi tənəzzül dövrünə qədəm qoydu. Bazarlar dünya ictimaiyyətinin möhkəm bünövrəsini yarada bilmədilər. Asiya, Afrika, Latın Amerikası ölkələrinin etno-mədəni, dini, sosial-iqtisadi və siyasi hetrojenliyi[footnoteRef:8] Qərb svilizasiyasının əsası olan azadlıq və insan hüquqları, fərdi üstünlük, icra hakimiyyəti və ölkə hüquqları, demokratiya-sosial istiqamətli qarışıq iqtisadiyyat, bazar azadlığı, dövlət tənzimlənməsi və biznes etikası kimi əsas dəyərlər dünyanın qloballaşmasına əsas maneə idi. Məhz bu sadalanan faktorlar Cənub və Şərq arasında əsas fərqlərdən idi. Müxtəlif sivilizasiyalar arasında ziddiyyət təsir zonası və marketinqin özündə deyil, insanların düşüncə tərzində baş verirdi. O iri resurslara, təşkilati və texniki imkanlara, kapital axının idarə edilməsi təcrübəsinə, əmtəə dövriyəsinə, xidmət, informasiya, qlobal miqyasda insan kapitalına malikdir. Bununla belə, siyasi və ideoloji institutları yoxdur, ənənəvi olaraq dövlətlərin siyasi və hərbi institutlarından istifadə edilir. Təsadüfü deyil ki, hələ 1999-cu ildə Davosda keçirilən  ümumdünya iqtisadi forumunda qloballaşmanın ideologiyası və siyasətinin dəyişdirilməsi barədə qərar qəbul edildi. BMT-nin o zamanki baş katibi Kofi Annan ümumdünya kapitalının və dünya ictimaiyyətyinin birgə fəaliyyət prinsipləri barədə  qlobal razılaşmaların vacibliyi ideyasını irəli sürmüşdü. Görünür 1997-1999-cu illər böhran sonrası maliyyə qloballaşmasının bərpası, AB eləcə də ABŞ da  2001/2002-ci il ressesiyaları  kifayət deyildi. Üfüqdə görünən isə - qlobal maliyyə sisteminin yeni ideya və çağırışlarla üz-üzə qalması idi.   [7:  Qeyri mərkəz maliyyələri]  [8:  Müxtəliflik] 

3.15.Maliyyə qloballaşmasının mərhələləri, qlobal maliyyə böhran dalğaları   
XXI əsrdə dünya maliyyə sistemində əhəmiyyətli dəyişikliklər baş verdi. Bu dəyişikliklərin dönüş nöqtəsi isə 2007-2009-cu illərin qlobal iqtisadi və maliyyə böhranları oldu. Məhz bu böhrandan sonra həm  dünya maliyyə bazarlarında, həm də dünya maliyyə sisteminin islahat prosesinin təsiri ilə başlanan maliyyə bazarlarının tənzimləmə mexanizmlərində də əhəmiyyətli dəyişikliklər baş verdi. Eyni zamanda dünya maliyyə sisteminin problemləri ilə məşğul olan beynəlxalq təşkilatların da strukturlarında dəyişikliklər edildi. Bundan əlavə, biz 2019-cu ilin sonu, 2020-ci ilin əvvəllərindən COVID-19 pandemiyasının yayılması ilə başlanan dünya iqtisadi böhranının yeni mərhələsini də qeyd etməliyik. Belə ki, yeni böhran dalğası, iqtisadiyyatın ayrı-ayrı seqmentlərinə təsir etsə də əksər ekspertlər hələ də bu fikirdə israrlıdır ki, pandemiyanın mənfi təsirləri hələ uzun müddət dünya iqtisadiyyatında hiss ediləcək. Faktiki olaraq qlobal maliyyə sisteminə maliyyə qloballaşması mərhələsində dünya maliyyə sistemi kimi baxılır. Ümumilikdə isə maliyyə qloballaşması mərhələlərinə müxtəlif yanaşmalar mövcuddur. Bəzi yanaşmalara görə maliyyə qloballaşmasının əsas mərhələsi, 1980-1990-cı illərdə, dünya maliyyə bazarlarında əməliyyatların artımı, milli maliyyə bazarları arasında sərhədlərin götürülməsi və dünya maliyyə bazarlarının ayrı-ayrı seqmentləri ilə xarakterizə olunur.
 Gəlin XXI əsrin iki onilliyində dünya maliyyə sistemində baş verən yeniliklər üzərində dayanaq. XXI əsrin ötən iki onilliyi dünya maliyyə bazarlarında biri istiqamətli trendlər qeydə alınmadı. Bu çərçivədə 4 mərhələni qeyd edə bilərik. 
1. XXI əsrin ilk illəri dünya fond bazarlarında böhran ili və bazar formalaşan ayrı- ayrı ölkələrdə böhran ili kimi xarakterizə edilir
2. 2003-cü ildə bu neqativ tendensiyalar aradan qalxır və dünya maliyyə bazarları 2007-ci ilədək davamedici fəal inkişaf mərhələsinə qədəm qoyur, bu dövrdə yüksək iqtisadi artım və aşağı infilyasiya, valyuta və maliyyə liberalizasiyası  fonunda  aparıcı mərkəzi bankların uçot dərəcələrini endirməsi müşahidə edilir 
3. 2007-ci ildə dünya maliyyə bazarlarında qlobal iqtisadi və maliyyə böhranının ilk əlamətləri hiss edilməyə başlanılır. Bu  böhranın ən kəskin fazası 2008-ci ilin sentyabrında hiss edilir və 2009-cu ilədək davam edir.
4. 2019-cu ilədək davam edən postböhran dövrü.  Bu dövr müxtəlif seqmentlərdə  həmcins olmayan tendensiyalarla xarakterizə olunur.
Qeyd edim ki, məhz XXI əsrin əvvəllərində qeydə alınan böhran, xüsusilə də 2007-2009-cu illərin qlobal iqtisadiyyat və maliyyə böhranları kapitalın transsərhəd axınlarının qarşısını aldı.  Bu da faktdır ki, birbaşa investisiyalar kapitalın transsərhəd hərəkəti üçün daha dayanıqlı forma hesab edilir. Onu  da qeyd edim ki, qlobal disbalansın kəskin azalması da elə 2009-cu ildə baş verdi. O zaman qlobal böhran fonunda  kapitalın transsərhəd  axını da dayandı. Sonrakı illərdə  qlobal disbalansın davamlı olması müşahidə edilsə də bu zaman onlar böhranöncəsi əhəmiyyətə malik deyildilər. Bütövlükdə son 30-40 ilin böhranlarına nəzər salsaq iqtisadiyyat sahəsində kompüter və internetdən kütləvi şəkildə istifadənin bu böhranlara əhəmiyyətli təsirinin şahidi olarıq. Bundan əlavə  kreditlərdən kütləvi istifadə edilməsini, enerji daşıyıcılarının (neft, kömür, qaz) azalması, yüksək istehlakçı həyat tərzinin saxlanılması və həmçinin valyuta məzənnələrinin daimi dəyişikliklərə məruz qalmasını da qlobal maliyyə böhranlarına təsir edən amillər kimi qiymətəndirə bilərik. Adətən dünya maliyyə böhranlarının top onluğu qeyd edilirdi... yuvarlaq qiymətləndirmə olmasa da mən sizə 11 qolbal maliyyə böhranının sıralamasını təqdim edəcəm. Amma öncə bütövlükdə “maliyyə böhranlanı” anlayışına aydınlıq gətyirək. 
3.16.Maliyyə böhranı
Maliyyə böhranı anlayışı adətən maliyyə institutları və maliyyə aktivlərinin əhəmiyyətli hissəsinin kəskin olaraq öz dəyərini itirməsi vəziyyəti kimi başa düşülür ki, bu zaman maliyyə kredit təşkilatlarının kütləvi müflisləşməsi baş verir, səhm vasitələrinin alınmasında çətinlik yaranır, iqtisadi agentliklər arasında əlaqə pozulur, nəticə etibari ilə bu əsas kapitala investisiyaların azalması, istehsal və məşğulluq səviyyəsinin enməsi bir sözlə genişmiqyaslı iqtisadi böhrana gətirib çıxarır. Maliyyə böhranlarının aşağıdakı formaları var:
· Bank maliyyə böhranı
· Büdcə maliyyə böhranı
· Valyuta maliyyə böhranı
· Fond (birja) maliyyə böhranı
Maliyyə böhranları özündə bu formaların biri və ya bir neçəsini ehtiva edə bilər. 2007-ci ildə ABŞ-da başlayan dünya maliyyə böhranı öncə ipoteka krediti kimi start götürsə də  daha sonra ABŞ və Avropanın bank sisteminə yayıldı, səhm bazarında qiymətlərin enməsi, sonda isə istehsalın azalması ilə müşayiət edilən genişmiqyaslı iqtisadi böhran, əsas kapitala investisiyaların azalması, işsizlik səviyyəsinin yüksəlməsi, bir sözlə iqtisadi böhranların digər fəsadlarının yaranmasına gətirib çıxartdı. Qeyd edək ki, məhz maliyyə sistemi və maliyyə bazarları bu böhranın episentirində idi.  Bu baxımdan da maliyyə bazarlarının islahatı və yenidən qurulmasının 20-lik ölkələrinin görüşündə müzakirəyə çıxarılması təsadüfi deyildi. Yeri gəlmişkən bu faktın özü maliyyə sektorunun müasir iqtisadiyyatda rolunun nə dərəcədə əhəmiyyətli olmasını bir daha göstərir. Yanaşmamızdan asılı olmayaraq  əksər hallarda müasir iqtisadiyyatı maliyyə iqtisadiyyatı hesab etmək olar. Ona görə də hazırki dövrdə iqtisadiyyatda maliyyə sisteminin əhəmiyyətinə şübhə ilə yanaşan iqtisadçı tapmaq demək olar ki mümkünsüzdür. 
Qlobal maliyyə bazarlarının miqyası nə qədərdir? Müxtəlif seqmentlər arasında vahid göstərici tapmaq çətindir. Məsələn, pul bazarı və ya kapital bazarlarını sığorta xidmətləri bazarları ilə müqayisə etmək qeyri-mümkündür. İstehsal edilən maliyyə alətləri bazarı isə ümumiyyətlə ayrı bir materiyadır (baxmayaraq ki, onu bəzən klassik qiymətli kağızlar bazarı ilə müqayisə edirlər). 
Qlobal miqysada qeydə alınan 11 maliyyə böhranı və səbəbləri
1. İlk maliyyə böhranı 1857-ci il böhranı hesab edilir.  Bu böhran ABŞ, Almaniya, İngiltərə və Fransanın iqtisadiyyatına zərər vurub. Bu böhran ABŞ dəmiryolu şirkətlərinin müflisləşməsi  və aksiyaların enməsi səbəbindən baş verib. Qeyri-qənaətbəxş nəqliyyat təhcizatı və bank sistemində baş verən zəifliklər səbəbindən istehsal enməyə başladı.  Məhz bu böhrandan sonra bütün ölkə bankirləri risklərin sığortalanması məsələsinə daha çox diqqət yetirməyə başladılar. 
2. 1873-1878-ci illər böhranı. ABŞ və Avropanın Latın Amerikasından olan ucuz əmtəələrdən kəskin asılılığı səbəbindən baş verib. Bununla yanaşı, Avstriya və Almaniya fond bazarlarının spekulyativ yüksəlişi də müşahidə edilməyə başlayb. Bu isə daşınmaz əmlaka təlabatı artırıb. Nəticədə isə bir çox Avropa ölkələrinin iqtisadiyyatının çökməsi ilə nəticələnib.
3. 1914-cü il,  Birinci Dünya müharibəsinin başlaması səbəbindən yaranan böhran.  Digər böhranlardan fərqli olaraq bu böhran mərkəzdən kənarlara yayılması ilə deyil, eyni zamanda bir neçə ölkədə baş verməsi ilə fərqləndi. Faktiki olaraq eyni zamanda ABŞ, Böyük Britaniya, Fransa və Almaniya hərbi şirkətlərin maliyyələşməsi üçün xarici emitentlərdən azad olmağa başladılar. 
4. 1929-1933-cü illər, Böyük depressiya zamanı. Bu böhranın hansı səbəbdən baş verməsini söyləmək çətindir. Çünkü birinci dünya müharibəsindən sonra ABŞ yüksəlişdə idi.  Bank səhmlərinin, iri şirkətlərin istiqrazlarının yüksəlişi, əmtəə istehsalında artım müşahidə edilirdi. Görünür iqtisadiyyat belə sürətli artıma dözümlülük nümayiş etdirə bilməmişdi. Depresiyanın 4 ili ərzində 30 mln. insan öz iş yerini itirmişdi.  
5. 1973-cü il, Bu böhranın baş vermə səbəbi 3 OPEK üzv ölkəsinin hasilatın azaldılması hesabına neftin qiymətinin qaldırılması planı idi. Bu planın reallaşdırılması Avropa və ABŞ-da istehsalın ortalama 20-30%-ə dək azalmasına səbəb oldu. Nəticə - 15 milyonluq işsiz ordusu yarandı.
6. 1987-ci il, “Qara bazar ertəsi”. ABŞ-da Doy-Cons indeksinin 22,6%-ə enməsi.  Səbəb – investorların kütləvi şəkildə region bazarlarını tərk etməsi
7. 1997-ci il, Asiya böhranı. Cənub Şərqi Asiya ölkələrində baş verən devalvasiya. Səbəb – investorların bu ölkələri tərk etməsi
8. 1998-ci il, Rusiya böhranı. Bu böhranın baş vermə səbələrinə Rusiyanın böyük dövlət borcu, Rusiya Federasiyasının əsas təhcizatçı olduğu xammalın qiymətində enmələrin baş verməsi, qısamüddətli səhm piramidaları aid edilir. Nəticə - defolt.
9. 2000-2003-cü illər, “Dotkom”ların çöküşü. Bu böhran internet-layihələrə kütləvi şəkildə yatırımların edilməsi səbəbindən baş verib. Monetizasiya sxemləri və vəsaitlərin çıxarılması natamam olduğu üçün öz effektivliyini göstərdi. Bu isə İT və iqtisadiyyat sahəsinin əlaqəsinə öz təsirini göstərdi.
10. 2008-2012-ci illər dünya maliyyə böhranı. Səbəbləri bu günümüzdə də aydınlaşdırılır. Aydındır ki, böhran 2008-ci ildə ABŞ-da ipoteka böhranı ilə başlayaraq bütün kredit sahəsini əhatə etmişdi. 
11. COVID-19 pandemiyasının yaratdığı qlobal maliyyə böhranı


3.17.COVID-19 böhranı və maliyyə sabitliyi 
Qloballaşmanın yaratdığı qloballaşma – COVID-19 pandemiyasının qlobal iqtisadiyyata təsiri.
Virusa yoluxma ilk dəfə 2019-cu ilin dekabrında Çinin Uxan vilayətində qeydə alındı. 30 yanvar 2020-ci ildə Ümumdünya Səhiyyə Təşkilatı yoluxmanın ictimai səhiyyə üçün beynəlxalq əhəmiyyətə malik fövqəladə hal elan etdi, 11 mart 2020-ci il tarixində isə COVID-19 ÜST tərə findən rəsmən pandemiya elan edildi. Pandemiyanın elan edilməsi qloballaşma barədə fikirlərin də korrektə edilməsi zərurətini yaratdı. Məsələn, əvvəllər, bütün istiqamətlərdə fəaliyyətlərin qloballaşma şəraitində cərəyan etməsi, sərhədlərin açılması, əlaqələrin genişlənməsi əsas prioritet və qloballaşmanın əsas məqsədlərindən biri hesab edilirdisə, pandemiya səbəbindən bu prioritetlər dəyişdi. İndi insanlar məsafə saxlamalı, sərhədlər bağlanılmalı, bütün görüşlər onlayn formata keçirilməli idi. Təbii ki, baş verənlər qlobal iqtisadiyyata da təsirsiz ötüşə bilməzdi. Qloballaşma yeni qloballaşma yaradırdı və bu böhran qlobal maliyyə sistemi üçün də presedentsiz böhran idi. Virusun yayılmasının  qarşısının alınması üçün tətbiq edilən qadağalar iqtisadi enişlə müşayiət olunurdu. Pandemiya müddətində eləcə də  post-pandemiya dövründə böhranın dərinliyi və nə qədər davam edəcəyinə dair qeyri- müəyyənliklər isə hələ də davam edir. Qlobal maliyyə stabilliyi haqqında məruzlərdə də qeyd edilir ki, maliyyə sistemi artıq güclü zərbə alıb və böhranın uzun müddətli dövr üçün davamlı xarakter alması dünya maliyyə sabitliyi üçün də ciddi təhdidlər yarada bilər. Pandemiyanın başlanğıcında ilk olaraq riskli aktivlərin qiymətləri enməyə başladı. Məsələn, bir çox fond bazarlarında – həm böyük, həm də kiçik ölkələrdə qiymətlərin 30 və ya daha artıq faizlə enməsi müşahidə edildi. Xüsusilə də daha aşağı reytinqə malik olan şirkətlər üçün kreditlər yüksəldi. Həmçinin qısamüddətli maliyyələşdirmənin iri bazarlarında, o cümlədən ABŞ dollarının dünya bazarlarında stres əlamətləri hiss edildi. 


Bazar gərginliyi
Pandemiyanın iqtisadi nəticləri baxımından qeyri müəyyənlik şəraitində  sonuncu dəfə dünya maliyyə böhranı zamanı qeydə alınan səviyyədə volatillik hiss edilməyə başlanıldı. Volatillik isə bazarlarda likvidliyin enməsi ilə nəticələndi. 
Bütün dünyada Mərkəzi Banklar dünya maliyyə sisteminin sabitliyinin və dünya iqtisadiyyatının qorunması üçün müdafiənin ön sıralarında oldular. İlk növbədə faiz dərəcələrini endirməklə Mərkəzi Banklar pul kredit siyasətinin liberallaşmasına nail olmağa çalışdılar. Hətta inkişaf etmiş iqtisadiyyatlara malik olan ölkələrdə tarixdə ilk dəfə ən aşağı faiz dərəcələri qeyd edildi. Formalaşmaqda olan bazarlara malik və həmçinin aşağı gəlirli ölkələr də dərəcələri endirdilər. İkinci addım kimi isə Mərkəzi Banklar maliyyə sistemlərinə əlavə likvidlik təqdim etdi, eləcə də açıq bazarda əməliyatlar üçün dəstək göstərdi. 
Üçüncüsü mərkəzi banklar dünya maliyyə böhranı zamanındakı fəaliyyət proqramlarını  yeniləyərək,  bir sıra genişmiqyaslı yeni proqramları da tətbiq etməyə başladılar. 
3.18.Maliyyənin gələcəyi: yeni onilliyin qlobal trendləri
Yaxın on ilin iqtisadiyyatı texnoloji, demoqrafik və ekoloji faktorların təsiri altında dəyişəcək. Maliyyə sistemi də iqtisadiyyatla birlikdə dəyişəcək. Bu da təbiidir. Çünki, yeni iqtisadiyyat, yeni dünya və yeni demoqrafik vəziyyət yeni maliyyə sistemi tələb edir. Rəqəmsallaşma  şirkətlərin iqtisadiyyatı və biznes modellərini dəyişdirir, dünya iqtisadiyyatı və maliyyəsində inkişaf etməkdə olan bazarların payı artır. Qlobal miqyasda baş verən dəyişiklikləri aşağıda qeyd edilən qlobal trendlərdə  ümumiləşdirmək olar. 

· Rəqəmsallaşma, rəqəmsal  iqtisadiyyat:  Nağdsız ödənişlərin payının artması, istehlakçıların da davranışlarının dəyişməsi ilə nəticələnir. İndi istehlakçıların əksəriyyəti bankomatlardan daha az vəsait çıxarır, daha tez-tez hallarda isə mal və xidmətlərə görə ödənişləri smartfon və ödəniş kartları vasitəsi ilə edir. 
· Platforma iqtisadiyyatı: Təhcizatçı və istehlakçılar arasında daimi və inkişaf edən əlaqələri təmin edən və hər iki tərəfə kompleks və iqtisadi həllər təklif edən onlayn platformalar. Məsələn, dünya üzrə maliyyə xidmətləri göstərən ən iri Çin şirkəti “Ant Financial” bir filial şəbəkəsi belə olmadan özündə 1 milyard istifadəçini birləşdirir. Bu gün dünyada maliyyə  tranzaksiyalarının demək olar ki, yarısı bank sistemindən kənar həyata keçirilir.
· Paylaşım və qiq-iqtisadiyyatı – (birgə istifadə iqtisadiyyatı) Öncə “qiq” –iqtisadiyyatı termininə aydınlıq gətirərk. Bu elə bir iqtisadiyyatdır ki, bu iqtisadiyyatda şirkətlər əməkdaşları bütöv ştatda işə qəbul etməkdənsə, yarımgünlük, saat hesabı müstəqil podratçılarla işləməyə üstünlük verir. Məsələn, ABŞ da  son on ildə meydana gələn iş yerlərinin 90%-i “qiq”-iqtisadiyyatında yaranıb. Hesablamalara görə Böyük Britaniyada 2025-ci ildə iş yerlərinin əksəriyyəti qiq-iqtisadiyyatına aid olacaq.
· Big data: Təsəvvür edin, yalnız son 5 ildə 5000 il əvvəl yaranandan daha çox informasiya yaranıb. İnternetdən  isə 4 milyarddan artıq insan istifadə edir.

Bütün bunlar maliyyə bazarlarına nə vəd edir? Maliyyə şirkətləri müxtəlif ödəniş üsulları yaratmaqla (effektli, sürətli, təhlükəsiz, bahalı olmayan və transsərhəd) inkişaf etməkdə olan rəqəmsal və platforma iqtisadiyyatını dəstəkləyə bilər. Mobil tətbiqlərə və elektron ticarətə inteqrasiya əhali və müəssisələrə bütün dünya üzrə rahat və təhlükəsiz ödənişləri həyata keçirməyə kömək olacaq.  

Keçid dövrü: Süni intellek günbəgün daha çox funksiyaları yerinə yetirir. Bu funklsiyaların sıralamasında maliyyə sektoru da istisna deyil. “Boston Consulting Group”un  qiymətləndirməsinə görə təkcə Çinin maliyyə sistemi süni intellektin  tətbiq edilməsinə görə on il ərzində maliyyə sistemində istehsal 38% artacaq ki, bu da iş saatlarının 27%-dək azaldılması ekvivalentinə bərabərdir. 

İnkişaf etməkdə olan bazarların inteqrasiyası: Son 25 ildə dünya iqtisadiyyatında inkişaf etməkdə olan ölkələrin payı 16,5% dən 40% dək artıb. Bu arada bu bazarların əksəriyyəti, məsələn Çin və Hindistan  xarici investisiyalar üçün hələ də kifayət qədər qapalı ölkələr hesab edilir.
Yaşıl iqtisadiyyata keçid: Bu keçid iqtisadiyyat və maliyyə sektorları üçün həm risk , həm də imkanlar yaradır. İnvestorlar, kreditor və sığortaçılar hələki ətraf mühitin, qaydaların, texnologiyaların və müştərilərin davranışlarının dəyişməsi şərtlərində hansı şirkətlərin udacağı, hansıların uduzacağı, bazara necə adaptasiya olunacağı barədə az təsəvvürə malikdirlər. Bu kimi informasiyaların qıtlığı səbəbindən maliyyə şirkətləri müştəri ilə əlaqədar risk və imkanları qiymətləndirməkdə çətinlik çəkir. Analitiklər hesab edirlər ki, az karbon emisiyalı iqtisadiyyata keçid əhəmiyyətli investisiyalar tələb edəcək. İlkin qiymətləndimələrə görə yaxın onillikdə lazımi infrastrukturun tikintisi üçün dünyaya 90 trilyon dollardan artıq vəsait lazım olacaq. 
Demoqrafik dəyişiklik: 2030-cu il üçün Böyük Britaniyanın əhalisinin təxminən hər beş nəfəri, 2050-ci ildə isə hər 4 nəfəri 65 yaşdan yuxarı olacaq. Uzunömürlülük, sürətli qocalma, həmçinin doğumun azalması pensiyanın maliyyələşməsinə təzyiqi artırır, əməkqabiliyyətli əhalinin ümumi əhali sayı arasında isə payını azaldır.   
Bütün bunlar maliyyə bazarları üçün nə kimi əhəmiyyətə malikdir? 
Maliyyə şirkətləri iqtisadiyyatın bütün bu keçid mərhələlərinə dəstək göstərə bilər. Maşın texnologiyalarının və süni intellektin təqtbiq edilməsi nəticəsində dələduzluğun qarşısının alınması istiqamətində irəliləyiş əldə edilir, maliyyə xidmətləri daha peşəkar və ucuz başa gəlir. Eyni zamanda yeniliklər hüquqi, etik, iqtisadi və sosial problemlər də yaradır. Belə ki, maliyyə şirkətləri və requlyatorlar səhvlər, natamam məlumat toplanması, məlumat itkilərinə görə məsuliyyət və məlumat itkisinin bərpası, süni intellekt üzərində nəzarətin saxlanılması və onun inhisarçılıqdan qorunma üsulu barədə düşünməlidirlər. Xarici qlobal maliyyə aktivlərində inkişaf etməkdə olan bazarların 2030-cu ildəki payı indiki payından 10% çox olacaq. Qarşıdakı onillikdə kapital axınının parçalanma riski artacaq eyni zamanda Çin və digər inkşaf etməkdə olan ölkələrin təsiri nəticəsində kapitalın transsərhəd axınında da artım qeydə alına bilər. Kapitalın effektiv və təhlükəsiz hərərkəti üçün ciddi beynəlxalq standartlar həyati əhəmiyyət daşıyır. Məsələn, İngiltərə Bankının artıq indidən bu standartların irəliləməsində əhəmiyyətli rol oynadığını görə bilərik. Brexitdən asılı olmayaraq Bank of England bu standartları hələ növbəti onillikdə də dəstəkləyəcəyini açıqlayıb. Britaniya requlyatoru  mərkəzi banklardan ilk dəfə olaraq maliyyə bazarları iştirakçılarını fəaliyyətlərində iqlim risklərini nəzərə almağa çağırıb. 
Az karbon emissiyalı iqtisadiyyata keçid zamanı layihələrin maliyyələşdirilməsi üçün maliyyə sektorunun dəstəyinə ehtiyac var. 
Demoqrafik keçidi dəstəkələmək məqsədilə isə maliyyə sistemi əhaliyə yığımlarını formalaşdırmaq və investisiyalar etmək üçün alətləri genişləndirməlidir. İnsanların təqaüdə çxıdıqdan sonra gəlir səviyyəsini təmin etmək üçün investisiya və yığım məhsullarının da təkmilləşdirilməsinə ehtiyac var. Öz növbəsində requlyatorlar, bu alətlərin nə dərəcədə riskli və nə dərəcədə əlçatan olmasına nəzarət etməlidirlər.
3.19.Dayanıqlığın yoxlanılması
Maliyyə bazarlarında yeni biznes modellərin yayılması:
Hazırda ödənişlər bazarına banklarla bərabər yalnız iri texnoloji şirkətlər deyil, eyni zamanda iri startaplar da daxil olur. Bank olmayan maliyyə sektorunun fəallığı artır.  Hazırda dünya maliyyə aktivlərinin təxminən yarısına yaxını bank sistemindən kənar olan oyunçuların payına düşür. Bir tərəfədən bu rəqabət səviyyəsini qaldırır, digər tərəfdən isə bütün dünya maliyyəsinin sabitliyini risk altına alır. 
Kiber hücum təhlkəsi – maliyyə sisteminin daimi riski: Yenə də “Boston Consulting Group” un hesabatına müraciət edək.  Son beş il ərzində kiberhücum bütün dünya maliyyə sisteminə 600 milyard dollar zərər vurub. 3,7 milyard dollar dəyərində sığorta mükafatı isə zərərin cəmi 1%-ni qarşılaya bilib.
Yeni tənzimləmə:  Postböhran requlyativ islahatlar nəticəsində bank nəzarəti üzrə Bazel komitəsi son 20 ildə dərc etdiyindən iki dəfə artıq normativ standartlar dərc edib. 
Texnoloji effektivliyin artırılması: Yeni texnologiyalardan istifadə və əlçatanlığın təmin edilməsi maliyyə şirkətlərini daha dinamik edərək müştərilərin tələblərinə cavab verən yeni xidmət və məhsullar yaratmaqda onlara kömək edəcək. 
Bütün bu qeyd edilənlər maliyyə bazarlarına nə vəd edir?

Təbii ki, innovasiyalar və normativ dəyişikliklər problemləri həll edə bilər, lakin bununla belə özü ilə bərabər yeni risklər də gətirəcək. Bu həm yeni risklər ola bilər, eyni zamanda yeni formada köhnə risklər də təkrarlana bilər. Tarix göstərir ki, maliyə sabitliyi və innovasiyalarla ayaqlaşmaq, rəqabət heç də həmişə uğurlu olmur. Maliyyə sisteminin kiçilməsi mərkəzi bankların fəaliyyəti və ənənəvi tənzimləməni fundamental çağırışlarla üz-üzə qoya bilər. Requlyatorlar platforma biznesinin maliyyə sektorunun tərkib hissəsi olmasına, onların tənzimləmə perimetrinə düşməsinə nəzarət etməlidirlər.  
  
Kiber təhlükəsizlik sahəsində isə məlumatların bərpa olunmasına çalışılmalıdır. Təbii ki, inkişaf edən rəqəmsal iqtisadiyyatda risklərin idarə edilməsinə kömək məqsədilə  kibersığorta bazarının yaradılmasına da ehtiyac var. 
Tənzimləmə risklərə proporsional olmalıdır: köhnə  qaydalar yeni iqtisadiyyata uyğun deyil. Son illər ərzində requlyativ texnologiyalar aktiv inkişaf edir. Reqtexlərin inkişafı isə bazar iştirakçılarına requlyativ tələbəri daha tez və asan yerinə yetirməyə, requlyatorların özlərinə isə bu tələblərə əməl edilməsinə nəzarət etməyə imkan verir. Burada requlyatorların özlərinin də  proseslərin fəal olaraq  texnikiləşməsi və rəqəmsallaşmasından fayda qazanacağı da danılmazdır. Texnoloji effektivliyin artırılması üçün bütün statistik və normativ hesabatların mərkəzi saxlancı yaradıla bilər ki, bu da real vaxt rejimində təhlil və mikroməlumatların detallaşdırılmasına imkan yaradacaq. Bu sistem şəffaflığı təmin etməklə yanaşı, şirkətərə məlumat emalında yubanmaların olmaması üçün şərait yaradacaq. 
IV FƏSİL. QLOBALLAŞMADA ÖLKƏLƏR

4.1.Qloballaşma – hansı ölkələr uddu, hansılar uduzdu?
Araşdırmaların  nəticələri göstərir ki, qloballaşmanın faydası əksər ölkələrə daha çox olub. Faktlara nəzər salaq:
Qloballaşmadan faydalanan ölkələr:
· Çin – Bu ölkədə aparılan islahatlar kasıblıq səviyyəsinin enməsi ilə nəticələnib. 1978-1989-cu illər ərzində kənd əhalisi arasında yoxsulların sayı 250 miliyondan 34 milyonadək azalıb;
· Hindistan – Son 20 ildə kasıblıq səviyyəsi ikidəfəyədək azalıb;
· Vyetnam – Ən kasıb ailələrdə aparılan müşahidələr göstərir ki, XX əsrin 90-cı illərində  bu ailələrin 98%-i  öz yaşayış şəraitlərini  yaxşılaşdırıb.  Hökumət islahatların əvvəlində müşahidə prosesinə başlayıb, 6 ildən sonra yenidən həmin ailələrdə aparılan müşahidələrin nəticələri təhlil edilib, aydın olub ki, islahatlar nəticəsində yoxsulluq səviyyəsi əhəmiyyətli dərəcədə azalıb. İnsanlar daha çox ərzaqla təmin edilib, onların övladları orta məktəblərdə təhsil almağa başlayıb. Vyetnamda islahatların uğuruna təsir edən faktorlardan biri ticarətin liberallaşmasıdır. Məhz bu islahatlar nəticəsində on il ərzində ölkədə yoxsulluq səviyyəsini iki dəfəyədək azaltmağa nail olunub. İqtisadi inteqrasiya nəticəsində  düyü, balıq, fındıq, keyşu kimi məhsulların qiyməti qalxdı, eyni zamanda ayaqqabı və geyim istehsal edən fabriklərdə iş yerlərinin sayı çoxaldı ki, bu iş yerlərində də əməkhaqqı digər əmək bazarlarından daha üstün idi.
  Qloballaşmadan faydalanmayan ölkələr:
· Əksər Afrika ölkələri qloballaşmadan heç bir fayda götürə bilmədi.  Səbəb  isə o idi ki,  onların ixracı əsas  xammal növləri ilə məhdudlaşırdı;
· Ekspertlər bu ölkələrin qloballaşmadan fayda götürməməsinin səbəblərini qeyri-effektiv siyasət, inkişaf etməyən infrastruktur, institutların zəifliyi ilə izah edir.
· Qloballaşmanın fayda verməməsinin səbəbləri barədə danışarkən biz əlverişli coğrafi mühiti də qeyd etməliyik. Məhz məhdud coğrafi mühit, dənizlərə çıxışı olmayan ölkələr qlobal inkişaf templərinə görə qlobal bazarlarda sənaye istehsalı malları və xidmət məsələlərində rəqabətdə çətinlik çəkir, digər ölkələrə uduzurlar.  
4.2.Qloballaşmada Çin yanaşması
Kiçik tarixi dövr aralığında Çin XXI əsrdə özünün fəlsəfi və iqtisadi strategiyasını dünyaya təqdim edərək ümumdünya liderlərindən birinə çevrildi.  Bu strategiyanın ən vacib hissəsi Çin Xalq Respublikasının (ÇXR) qloballaşmaya yanaşması, qloballaşmanın müdafiəçisi kimi çıxış etməsi, bu proseslərin qaçılmaz olduğunu qeyd etməsidir. Məsələ bundadır ki, Çin 1990-2000-ci illəri əhatə edən qloballaşma prosesindən fərqlənən özünəməxsus qloballaşma vizionunu yaratmağı bacardı. Məhz bu vizionla Çin beynəlxalq əmək bölgüsü, aktiv fəaliyyət, eləcə də beynəlxalq əməkdaşlıqdan olduqca böyük fayda qazandı. Hazırda Çin qloballaşmadan faydalanan əsas ölkələrdən biri hesab edilməklə yanaşı onun gələcək inkişafını dəstəkləmək, öz plan və fəaliyyəti ilə iqtisadi qloballaşmanı da dəstəkləməyə hazır olduğunu bildirir.  Əksər ekspertlərin qeyd etdiyi kimi, Çinin “xarici aləmə açıqlıq” siyasətini dəstəkləməsi  bu ölkənin qədim ticarət ənənələri ilə birbaşa bağlıdır.  Hələ  Han sülaləsinin ( 2 min il əvvəl) hökmranlığı dövründə qədim çin mütəfəkkirləri azad ticarət və iqtisadi çiçəklənmənin mühim rolunu qeyd edirdilər. Antiqlobalizm ənənələri, Çin ekspertləri tərəfindən Çinin gələcək inkişafına maneə kimi qiymətləndirilir. Son 20 ildə “Çin qloballaşma çempionu”, “Qloballaşmanın əsas benefisiarı”, “Dünya bazarı”, “Dünya fabriki” və s. olması haqda çoxlu yazılar dərc edilir. Bu brend adlandırmalar ÇXR-nin inkişafında qloballaşmanın rolunu əks etdirməklə yanaşı, dünyada qlobal proseslərin inkişafında Çinin əhəmiyyətli rolunu da sərgiləyir. Çinin qloballaşmada iştirakını onun qlobal istehsalda ticarət və investisiyalarda fəal iştirakı barədə məlumatlar da göstərir. 1919-cu ildə ÜDM-in dünya nominalında Çin (16,34%)  ABŞ (24,41%) dan sonra ikinci yerdə qərarlaşdı.  Elə həmin il, Çinin əmtəə və xidmət ixracında payı 10,61% idi. Çin xarici ticarət mallarının həcmi 2015-ci ildə 3,95 trilyondan da artaraq 2019-cu ildə 4,58 trilyon dollara çatdı. Bu göstərici ilə də Çin dünyanın ən iri ixracatçısına çevrildi. 2015-19-cu illəri əhatə edən dövr ərzində  internet kanalları vasitəsi ilə idxal və ixracın həcmi 4 dəfəyədək artaraq  Çini dünya ikincisi etdi.  Bu məqamda xarici ticarətin Çinin iqtisadi inkişafına verdiyi tövhəni də qeyd etmək yerinə düşər. Məhz xarici ticarətin sayəsində 180 milyon yeni iş yeri açıldı. 2019-cu ildə əmtəə və xidmət ixracı iqtisadi artımın 11% yüksəlməsinə səbəb oldu. [footnoteRef:9] Son onillikdə Çin birbaşa xarici investisiyaların da iri istehlakçılarından biri kimi diqqəti cəlb edir. 2019-cu ildə onun birbaşa xarici investisiyalarda payı 9,55% təşkil edib. Dünya iqtisadiyyatı üçün böhran ili olan 2020-ci ildə cari qlobal xarici investisiyaların 42% enməsinə baxmayaraq  bu investisiyaların Çinə axını 4% artaraq 163 milyard dollar təşkil edib.  Bu göstərici isə ümumdünya üzrə beynəlxalq xarici investisiyaların 19%-ini təşkil edir. Məhz bu göstərici ilə Çin 134 milyard dollarlıq beynəlxalq xarici investisiyası olan ABŞ-ı da üstələyərək  birinci yerdə qərarlaşır. Qeyd edim ki, xarici  investisiyaların 2/5-i xarici ticarətin, 1/6-i vergilərin və təqribən 1/10-i şəhər və qəsəbələrdə yeni iş yerləri təminatını verməklə bütövlükdə iqtisadi inkişafa təsir edir. Eyni zamanda Çin özünün xarici investisiyalarını da artırıb. 2016-cı ildən 2019-cu ilədək Çinin xarici investisiyalarının həcmi 634,4 milyarddollar təşkil edib ki,  bu göstəricisinə görə də Çin dünya birincisidir. 2020-ci ilin əvvəllərinə ona göstəriciyə görə Çin 188 xarici ölkədə 44 min şirkət yaradıb ki, bu şirkətlərdə də 2,2 milyona yaxın yerli əhali işlə təmin olunub. 2020-ci ildə Çinin materik hissəsinin 117-i şirkəti Fortune Globala, 500 və 74 şirkət isə tikinti sahəsinin nüfuzlu ENR jurnalının beynəlxalq təminatçılar siyahısına daxil edilib[footnoteRef:10]. Çin eyni zamanda digər qlobal axınları, o cümlədən insan axını ilə bağlı olan sahələri də fəal inkişaf etdirir. İlbəil daha çox Çinli xaricə üz tutur. 2010-cu ildə onların sayı artıq 180 milyon nəfərə çatmışdı. Bu göstəricinin orta illik tempi 2011-2013-cü illərdə 13% təşkil edib. ÇXR əhalisi ümumilikdə səyahətlərə 254,6 milyon dollar, almanlar 93,2 milyon dollar, Böyük Britaniya 71,9 mln dollar, Rusiya vətəndaşları isə 36,2 milyon dollar xərcləyib. [footnoteRef:11] Xaricdə təhsil alan çinli tələbələrin sayı isə 2019-cu ildə (1993.4 min) təşkil edib ki, bu da bütün dünya üzrə  xarici tələbələrin 17,8%-dir.[footnoteRef:12] Çinli tələbələrin 60%-i ABŞ (2019-cu il: 369,6 min tələbə), Avstraliya və  Böyük Britaniyada təhsil almağa üstünlük verir. Qloballaşmada iştirakın inteqral göstəricilərinə görə Çin son 30 ildə müəyyən proqress göstərsə də hələki müvafiq reytinqlərdə avanqard mövqe nümayiş etdirə bilməyib.  İlk növbədə bu onunla bağlıdır ki, Çin dünya üzrə ən çox əhali sayına malikdir, bu isə kompleks göstəricidir. Bu göstəriciyə isə adambaşına düşən hesablamaların əksəriyyəti aiddir. Məsələn, qloballaşmanın sosial, iqtisadi, siyasi aspektlərini əhatə edən KOF Globalization İndex ( Globallaşma səviyyəsi  indeksi) nin 2018-ci il hesablamalarına əsasən Çin 82-ci yerdə, iqtisadi qloballaşma indeksinə görə isə 146-cı yerdə qərarlaşıb. [footnoteRef:13]   [9:   China Makes Historic -2020]  [10:  China Makes Historic -2020]  [11:  UNWTO - 2021]  [12:  Global Follow - 2021]  [13:  KOF qlobalization index -2020] 


4.3.Çinin xarici iqtisadi strategiyasının əsas xüsusiyyətləri
Çin əmtəələrinin istehsalına əsaslanan nəhəng ixrac bazası olmağı bacarıb. Əgər Çinin 2019-ci il  ixrac struktutuna baxsaq əsas əmtəə qruplarının xüsusi çəkisinin aşağıdakı kimi olduğunu görə bilərik. [footnoteRef:14] [14:  Workman - 2020] 

1. Elektrotexniki məhsul və qurğular – 29,9% və ya 671 mlrd. dollar
2. Maşınqayırma və cihazqayırma məmulatları (o cümlədən kompüter)  - 16,7% və ya 417 mlrd. dollar
3. Mebel, yataq dəstləri, işıqlandırıcı cihazlar 4% və ya 99,5mln. dollar
4. Plastmas və ondan hazırlanan məmulatlar 3,4% və ya 84,4 mlrd. dollar
5. Nəqliyyat 3% və ya 74,4 mlrd. dollar
6. Optik, texniki və ya tibbi avadanlıqlar 2,9% və ya 73 mlrd. dollar
7. Trikotaj məmulatları və aksesuarlar 2,8% və ya 71,4 mlrd. dollar
8. Çuqun və polad məmulatları – 2,7% və ya 62,8 mlrd. dollar
9. Geyim və aksesuarlar 2,6% və ya 66,8 mlrd. dollar
10.  Oyuncaq, stolüstü oyunlar 2,5 və ya 62,8 mlrd. dollar
[bookmark: OLE_LINK13]Qeyd edim ki, müxtəlif texnoloji sektorların qlobal satışının ¼ i məhz Çinin payına düşür.  
Son 20 ildə ÇXR qlobal dəyər yaratmaq zəncirində də mərkəzi yerlərdən birini tutur. Çin aralıq məhsullarının təhcizatı ümumdünya təhcizatının 20%-i təşkil edir. Dəqiq alətlərin, maşınqayırmanın müxtəlif məmulatları, vatomobillərin, rabitə qurğularının, elektrotexnika, ofis qurğularının, rezin və plastik məmulatların Çin ixracında xüsusi yeri var. Qloballaşmanın nəticəsidir ki, hal-hazırda əksər dünya dövlətləri bu məhsulların ixracında Çindən asılı vəziyyətdədir. Məsələn, Avstraliya 595, Yeni Zenlandiya 513, ABŞ 424,  Kanada 367, Böyük Britaniya 229 kateqoriyada mallarla Çindən asılı vəziyyətdədir.[footnoteRef:15] “Mercator İnstitute of Chinas Studies” in təqdimatlarında da  bu meyarlardan istifadə edilərək müəyyən edilib ki, 2019-da Avropa Birliyi 5600 əmtəə kateqoriyasının 659-u üçün Çindən strateji asılılıq yaranıb.[footnoteRef:16] Əsas asılılıq isə əczaçılıq, kimya və elektron kompüterlərdəndir. [15:  Rogers, Foxall, Handerson, Amstrong 2020]  [16:  Zengin 2020



] 

Çinin sosial platformalarının, eləcə də internet ticarət şirkətlərinin də qloballaşmaya az təsiri olmayıb. Belə ki, “Əlibaba qrupu” nun dünyanın 240 ölkəsindən 65 milyondan çox istifadəçisi var. Tik-Tok şəbəkəsində Çin istifadəçilərinin qısa videolarının izləyicilərinin sayı 01.01.2021-ci il  tarixli göstəriciyə görə 700 milyona çatıb.
Bütün bu qeyd edilənlər bir daha Çinin qlobllaşma qatarında lokomativlər sırasında olduğunun, qloballaşmadan faydalandığının və qloballaşmanın yeni trendləri ilə ayaqlaşmaq üçün də platformalar inşa etməkdə maraqlı olduğunu deməyə əsas verir. 



[bookmark: OLE_LINK36]4.4.Beynəlxalq ictimaiyyət və qloballaşma... Qloballaşma qatarından geri qalmamaq üçün mən nə etməliyəm?
ABŞ-Çin iqtisadi əlaqələri üzrə ekspert, Dünya Bankının nümayəndəsi Devid Dollar qlobalaşmanı sürət qatarı ilə müqayisə edir. Bu qatara yalnız platforma inşa edən ölkələr düşə bilər. Həqiqətən də platforma yaratmaq, ölkənin uğurlu funksionallaşdırılması anlamını verir. Məsələn, əmlak hüququları, qanunun aliliyi, baza təhsili və tibbi-sanitar xidmət, etibarlı infrastruktur, limanlar, yollar, gömrük xidmətləri  və s. qloballaşma qatarı üçün platforma rolunu oynaya bilər. 
İndi isə gəlin qlobal inkişafdan geri qalmamaq üçün fərd olaraq hər bir insanın hansı addım atmalı olduğu barədə düşünək. Beləliklə Devid Dolların qloballaşmanı “sürət qatarı” adlandırdığı qlobal inkişafdan geri qalmamaq üçün aşağıdakı məsləhətləri diqqətinizə çatdırıram:
· İlk növbədə dünya, qlobal proseslər, hazırda baş verən hadisələr haqqında öz biliklərinizi genişləndirin;
· Gənclər xüsusilə könüllülük fəaliyyətinə qoşulmalıdırlar, innovativ yeniliklərin tətbiqi və bu yeniliklərin cəmiyyət üzvlərinə inteqrasiya olunmasında yardımçı olmalıdırlar;
· Xarici dil biliklərinin artırılması mütləqdir;
· Dünya ədəbiyyatına maraq, eləcə də müasir prosesləri əks etdirən, ictimai, siyasi və iqtisadi inkişf tarixi və mərhələlərinə dair mütaliyə mədəniyyəti inkişaf etdirilməlidir.

4.5.Qlobal qələbələrə baxış.... Müxtəlif yanaşmalar
Qloballaşma termini meydana çıxandan sonra bir çox filosof və iqtisadçıların yeni dünya düzəninin əsas vacib termini olan qloballaşmaya yanaşması da öz fərqliliyi ilə seçildi. Qlobal qələbələrə yanaşmaya dair fikir ayrılıqları əsasən 1980-ci illərin sonu və bu günümüzədək olan qlobal hadisələr, dünya düzəni təhlil edilərkən və gələcəyə dair proqnozlar verilərkən meydana gəlməyə başladı. Dünyaca məşhur elm mərkəzləri, qloballaşma üzrə ixtisaslaşmış insititutların alimləri, peşəkarların qloballaşmanın gələcək perspektivlərinə dair yürütdüyü mülahizələr zamanla qloballaşmanın tədqiqat predmetinə çevrildi. 
Beləliklə qloballaşmanın aşağıdakı üç qiymətləndirmə modeli formalaşdı
· Hiperqloballaşma
· Skeptisizm
· Transformasionizm
Gəlin hər üç modelə ardıcıllıqla nəzər yetirək.
I dünya müharibəsindən sonra Amerika Birləşmiş Ştatlarının Prezidenti Vudro Vilson  ümid edirdi ki, nəhəng derjavalar bundan sonra daha müharibə etməyəcək və bütün münaqişələri sülh yolu ilə həll etməyi bacaracaqlar. Ötən əsrin əvvəllərində Amerika siyasi və hərbi müstəvisinin fəal fiqurlarından olan 1961-1968-ci illərdə  (2595 gün) ABŞ müdafiə  naziri vəzifəsində, daha sonra isə 1968-1981-ci illər ərzində Dünya Bankının Prezidenti olaraq fəaliyyət göstərən  Robert Streync Maknamara isə onun fikirlərini təhlil edərərk  bildirirdi ki, insan təbiətini dəyişmək mümkün deyil, bu qeyri-mümkünlük isə qlobal dünya düzəninin yenidən formalaşması üçün başlıca səbəblərdən biridir. Maknamaranın dövlət siyasətində sistemli təhlilin tətbiqinə cavabdeh şəxs olduğunu nəzərə alaraq onun fikirlərinin həqiqəti əks etdiriyini əminliklə vurğulaya bilərik. Çünki məhz onun sistemli təhlilləri  nəticəsində  bu günmüzdə də aktual olan nizamlı siyasi təhlil meydana gəldi.  
Sosialist düşərgəsi və Sovet İttifaqı dağıldıqdan sonra əksər politoloq, analitik və ekspertlər hesab edirdilər ki, bu hadisələr qloballaşmanın ən çətin mərhələsidir, bundan sonra dünyada inteqrasiya prosesləri sürətlənəcək, planetar miqyasda liberal kapitalist pradiqmasına daha heç nə mane ola bilməyəcək. Hiperqloballaşma tərəfdarı olanlar bu dəyişikliklərə optimist yanaşaraq hesab edirdilər ki, “geriyə dönüş yoxdur düyməsi“ artıq çoxdan hamı tərəfindən qəbul edilib və dünya bütövlükdə qlobalaşıb, vahidləşib və planetarlaşıb. Yerdə qalan konflikt və ziddiyyətlər isə öz-özünə zamanla həllini tapacaq. Belə bir nəzər nöqtəsini 1990-cı illərin əvvəllərindən amerika politoloqu Frensis Fukuyama da dəstəkləyərək “Tarixin sonu”adlı əsərində öz fikirlərini ictimaiyyətin diqqətinə çatdırır. Alman Filosofu Georq Vilhelm Fridrix Qeqelin tarixi fəlsəfəsinə əsaslanan Fukuyama hesab edirdi ki, tarixi prosesdə “Mütləq İdeya”ların təcəssümü subyektiv olaraq proseslərin kluminasiyasına orientasiya edilib. Anlamlı olan tarix sona çatmış hesab ediləcək, daha dəqiq desək müəyyən məqsədlərə çatandan sonra tarix öz mənasını itirəcək. Qeqelin tezislərini Karl Marks da  dünya inqilablarının başa çatması və “kommunist formasiyası”nın başlanğıcı  ilə bitməli olan  istehsal gücləri və istehsal münasibətlərinin diolektik inkişafında da tətbiq edirdi. Filosof-qeqelşünas A.Kojev isə hesab edir ki, tarix liberal kapitalizm, bazar və burjuaziyanın demokratiyanın təntənəsi ilə də başa çatmış hesab edilə bilər. SSRİ-nin süqutunu təhlil edən Fukuyama hesab edirdi ki, ittifaqın dağılması ilə gözlərimizin önündə Qeqel nəzəriyyəsinin Kojev versiyası reallaşır. Fukuyamaya görə bundan əvvəlki mərhələlərdə insanlığı parçalayan və bununla da tarixi proseslərin əsas məzmuunu təşkil edən əsas siyasi münaqişələrin sona çatması elə “tarixin sonu”nun əsas mənasıdır.  “Varvarlıq” dövründə  hamı bir-biri ilə vuruşub və güclülər qalib gəlib. Yeni dövrdə isə  tarixin subyekti və suverinitetin daşıyıcıları milli dövlətlər elan edilib. Bu prinsip isə Vestfal  sisteminə əsaslanır.  Milli dövlətlər bir-biri ilə düşmənçilik edərək bununla da avropa tarixini, bir az da irəli gedərək bütün dünya tarixini yaratdılar. İkinci Dünya müharibəsindən sonra millətlər arasında düşmənçilik dünya kapitalizm və sosializminin ideoloji qarşıdurması önündə ikinci plana keçdi. Bu zaman tarixin əsas mənası iki siyasi iqtisadi sistemin qarşıdurması oldu. Fukuyama hesab edir ki, SSRİ-nin süqutu və “soyuq müharibə”də Qərbin qələbə qazanması bu mərhələni də sona çatdırdı, deməli artıq tarixin məzmunu və heç bir mənası yoxdur. Kommunizmlə ideoloji qarşıdurma burjua dövlətlərini bir-biri ilə  yaxınlaşdırdı. Bu yaxınlıq isə onları yeni sosial siyasi və iqtisadi qurğunun bünövrəsi olması üçün kifayət idi. İdeoloji düşmənin qeyb olması isə, nəzəri olaraq  liberal demokratiya, bazar iqtisadiyyatı və “insan hüquqları” ideologiyasını bütün dünyaya yaymağa imkan verir. Belə bir vəziyyətdə isə milli dövlətlər tədricən sıradan çıxacaq, siyasət isə bütövlükdə  iqtisadiyyatla əvəzlənəcək. İqtisadiyyatın tarixi yoxdur... buna görə də məzmun, məna, dramatik gərginlik də yoxdur. Dünya qlobal bazar olacaq. Elə bir qlobal bazar ki, orada logistika və optimallaşdırma geridə qalan, zəif  qlobal iqtisadiyyat iştirakçılarına da  inkişaf etmiş öncül cəmiyyətlərin səviyyəsinə çatmağa imkan verəcək. Bu yerdə yenə də kitabın əvvəlində istinad etdiyim Dünya Bankının nümayəndəsi Devid Dollar “Qlobalaşma və sürət qatarı” fikirlərini təkrarlamaq istəyirəm. Qlobalaşmanı sürət qatarı ilə müqayisə edən Devid Dollar hesab edirdi ki, bu qatara yalnız platforma inşa edən ölkələr düşə bilər. Həqiqətən də platforma yaratmaq, ölkənin uğurlu funksionallaşdırılması anlamını verir. Məsələn, əmlak hüququları, qanunun aliliyi, baza təhsili və tibii-sanitar xidmət, etibarlı infrastruktur, limanlar, yollar, gömrük xidmətləri və s. qloballaşma qatarı üçün platforma rolunu oynaya bilər.
Onu da qeyd edim ki, sonradan Fukuyama öz fikirlərini əhəmiyyətli dərəcədə yenidən nəzərdən keçirərərk məsələyə olduqca optimist yanaşdığını etiraf edir. Onun düzəlişləri  “dünyanın sonu” başlıca tezisi ilə müqayisədə daha maraqlı alınır. İş onda deyilki, Fukuyama tələsib və daha irəli qaçmışdı, ən əsası o idi ki, Fukuyama müasir qloballaşmanın fəlsəfəsini dəqiqliyi ilə izah edə bilmişdi. Başa çatmış, davam edən və hazır fomada olan qloballaşma...
Hiperqloballaşma tərəfdarlarının sırasına fransız politoloq, Fransa Prezidenti Fransua Metteranın müşaviri və Avropa Yenidənqurma və İnkişaf Bankının direktoru olmuş Jak Attalini də aid edə bilərik. 1990-cı ildə çap edilən  özünün “Üfüq xətləri” kitabında o qlobal dünya haqqında şəxsi versiyasını yazır. Attaliyə görə hazırki qlobal dünya bizim gözlərimiz önündə formalaşır. Hiperqlobalçı hesab edir ki, insan cəmiyyəti şiddət üzərində qurulub və hər bir dövrün özünəməxsus modelləri mövcuddur. Attali cəmiyyətin formalaşmasını üç hissəyə ayırır:
· Dini düzən;
· Güc düzəni;
· Pul (maddi) düzəni...
“Pul düzəni” eynilik və həmrəylik yaradır. Bizim dövrümüzdə biz “Pul düzəni”nin qələbəsinin şahidiyik və qloballaşmanı da məhz onun nəticəsi hesab etmək olar. Attali kapitalist məkanının (“Pul düzəni”) paytaxtları adlandırdığı 8 tarixi mərkəzin  adlarını da  açıqlayır.
Brüqqe  -  təxminən 1300-cü il
Venesiya – təxminən 1450-ci il
Antverpen – təxminən 1500-cü il
Geniya – təxminən 1550-ci il
Amsterdam – təxminən 1750-ci il
London – təxminən 1750-ci il
Boston – təxminən 1880-cı il
Nyu-York – təxminən 1930-cu il
1990-cı ildə qloballaşmaya həsr etdiyi “Üfüq xətləri” kitabında Attali qeyd edirdi ki, qarşıdakı 20 illikdə “Pul düzəni”nin yeni – 9-cu mərkəzi meydana gələcək. Bu zəruridir və qaçılmazdır…. Bu mərkəz bütün idarəetmə formalarının simvolu və bütövlükdə dəyərlərin maliyyə ekvivalenti olacaq. Bu maliyyə ekvivalenti hər bir əşya, hər bir fərdə görə texniki kod və rəqəmlərin unikal formada yığımı ilə təcəssüm olunacaq. Elektron plastik kartlar hər bir insana qlobal miqyasda asanlıqla hərərkət etmək üçün “qlobal vəsiqə”, “qlobal buraxılış”, “qlobal icazə” rolunu oynayacaq. İnsanlar planetdə heç bir maneə olmadan irəliləyə biləcək, çünkü dünyanın hər bir nöqtəsində qlobal şəbəkəyə qoşulmaq üçün terminallar olacaq. Bunu Jak Attali “Yeni köç”, yeni “Pul düzəni” mərkəzi adlandırırdı. Və hazırda qlobal şəbəkələşmə, bütövlükdə dünya miqyasında maliyyə tranzakisyalarının asanlıqla həyata keçirilməsi Attalinin öz fikirlərində nə dərəcədə haqlı olduğunu bir daha sübut etdi.
Attali onu da qeyd edirdi ki, gen bionerjisinin köməyi ilə bir çox xəstəliklərdən qurtulmaq mümkün olacaq və insan təbiəti daha da təkmilləşəcək.
Qlobal dünya insanlıq tarixinin zirvə nöqtəsi olacaq. Tədricən bütün cəmiyyətlər “Pul düzəni” prinsipləri ilə idarə olunan və daimi texniki proqress və inkişafa əsaslanan vahid dünya dövlətində birləşəcək. Bu fikirlərini əsaslandıraraq Attali qeyd edir ki, qlobal düzənin qarşısındakı bütün maneələr tədricən aradan qalxacaq, hətta qloballaşmanın ən radikal düşmənləri belə onun üstünlüklərinin şahidi olacaq. 
Attaliyə görə qlobal dünya ilkin mərhələlərdə üç yeni iqtisadi məkandan ibarət olacaq:
1) Amerika məkanı, bu məkan hər iki Amerikanı vahid maliyyə-sənaye zonasında birləşdirəcək
2) Avropanın iqtisadi cəhətdən vahidləşməsi nəticəsində yaranan Avropa məkanı. 
3) Sakit Okean regionu, Tokio, Tayvan, Sinqapur kimi rəqabət mərkəzləri olan “yeni çiçəklənmə” zonası...
Attali hesab edirdi ki, hər üç inteqrasiya olunmuş məkanlar arasında heç bir əsas fərq, ziddiyyət, olmayacaq.  Çünki, hər üç halda ideoloji və iqtisadi model eynilik təşkil edəcək. Başqa sözlə “Pul düzəni”nin qaydaları əsasında fəaliyyət göstərəcək. Yeganə fərq isə daha inkişaf etmiş mərkəzlərin coğrafi yerləşməsi ilə bağlı olacaq ki, bu mərkəzlər də onlara yaxın regionda yerləşən nisbətən zəif regionları öz ətrafında birləşdirəcək. Zamanla isə bu zonalar yeni ümumiplanetar sistemdə cəmləşəcək. Hər halda Attali 90-cı illərdən gələcəyə baxarkən, qloballaşmanın bu cür formalaşacağını ehtimal edirdi… Onun hansı məsələlərdə haqlı, hansı məsələrdə yalnış olması barədə qərarı isə əziz oxucular, siz özününz verin…  
Qısa haşiyə çıxaraq qeyd edək ki, qloballaşmanın bir çox sahələr kimi ədəbiyyata da öz təsirini göstərdiyinin şahidi oluruq. 18-21-ci əsr yazarlarının postmodern üslubda yazdıqları əsəsrlərdə “kürəsəlləşmə” qlobal dünya haqqında fikirləri maraq doğurur. Ekzistensializm üslubunda yazan yazarların əsərlərini bir-bir incələyərərk, qloballaşmanın   bu əsərlərin qəhrəmanlarının psixoloji durumuna təsir edtiyini görürük. Eyni zamanda bu əsərlərin müəlliflərinin də dünyada baş verən yeniliklərdən təsirlənərək, məhz qloballaşmanın onların psixoloji durumuna təsiri altında ekzistensializm janrına müraciət etdikləri qənaətinə gəlmək olur. “Biz dünyanın necə dəyişməsinin şahidləriyik… buna görə də biz özümüzü dərk etməyə cəhd edirik” …Postmodern üslubun şüarına çevrilən bu ifadələr əsirlərdən bəri dəyişən, qloballaşan dünyanın şahidi kimi, əsas qəhrəmanın məhz insanın olduğunu bir daha təsdiqləyir. Dünya dəyişir, insan təbiəti isə dəyişməz olaraq qalır…  
Hiperqloballaşmanın digər tanınmış əsas fiqurları kimi isə biz Tomas Fridman və Caqdiş Baxaqavatini qeyd edə bilərik. Tomas L.Fridmanın 2005-ci ildə nəşr edilmiş, dünyanın qloballaşmasıyla bağlı yazdığı dünyaca məşhur “Dünya düzdür: 21-ci əsrin qısa tarixi” kitabında müəllif dünya düzəninin yeni rəsmini çəkir, elə bir rəsim ki, orada qloballaşmanı saxlamaq mümkün deyil. Kitabın adındakı məcazi dünyanın “oyun sahəsi” olaraq görülməsi və bu oyun sahəsinin içindəki bütün “oyunçuların” bərabər imkanlara malik olmasıdır. Yazıçı kitabda 2000-ci ildə internetin sürətlə yayılması ilə qloballaşmanın “oyun sahəsini” yenidən düzləşdirdiyini, bu dönəmdə dünyanın balaca bir yer halına gəldiyini və bütün dünya əhalisinin tək bir şirkət altında birləşərək işbirliyinə getməsi müddəasını irəli sürür. Fridman bu dəyişikliklərə qarşı çıxan cəmiyyətləri tənqid edir, bütün cəmiyyətlərin qaçılmaz bir şəkildə bu dəyişikliklərlə ayaqlaşmaq məcburiyyətində olduqlarını, əks təqdirdə, geri qalacaqlarını iddia edir. Fridman bu ideyasına sadiq qalaraq bildirir ki, əgər kimsə qloballaşmadan kənar qalarsa texniki geriləmə, iqtisadi staqnasiya, beynəlxalq ictimaiyyətdə marginallaşdırmaya məruz qalacaq və nəhayət ya könüllü olaraq, ya da şərait və vəziyyətdən asılı olaraq məcburən qlobal proseslərə qoşulacaq. Açıq dünyada yalnız “açıq cəmiyyətlər” fəaliyyət göstərə bilər. Buna görə də hazırda qloballaşmanın alternativi yoxdur. İndi əsas sual “qloballaşma və ya qloballaşmamaq” deyil, indi əsas  məsələ “hansı sürət, hansı nüanslar, hansı prioritet sahələrdə qloballaşmaq”dır. 
Tomas Fridman kimi qloballaşma haqqında optimist fikirləri tanınmış iqtsadçı Caqdiş Baxaqavati də dəstəkləyir. O, təsdiq edir ki, qloballaşma bütün inkişaf etmiş və inkişaf etməmiş cəmiyyətlər üçün birmənalı olaraq faydadır... buna görə də qloballaşma hərtərəfli olaraq genişlənməli, xüsusilə də kasıb ölkələri də əhatə etməlidir ki, onlar da inkişafın vacib mərhələlərini keçsin. Bahaqavati həmçinin qeyd edirdi ki, qloballaşmaya “insani sima ” lazım deyil, çünki kolonizasiya və iki sistemin ideoloji qarşıdurmasından fərqli olaraq  qoballaşma simaya malikdir. Bu iqtisadi simadır. Bahaqavati qloballaşmanın əsas məğzini iqtisadi inkişafda görür. Buna görə də israr edir ki, ölkələrin qlobal proseslərə cəlb edilməsi  onların iqtisadi və sosial inkişafını dəyişəcək. Qloballaşmaya dair bütün mövcud suallara vahid cavab elə qloballaşmanın özüdür.
Yekun olaraq hiperqloballaşmanın mənasını aşağıdakı kimi izah etmək olar:
· Qloballaşma birmənalı faydadır;
· Qloballaşma “tənqid nöqtəsi”ni aşmış və prinsip etibari ilə artıq baş vermiş proses kimi nəzərdən keçirilir… davamlı olaraq tarixi, siyasi və ya ideoloji deyil, yalnız texniki məsələlər həll ediliəcək;
· Qloballaşma, artıq özü cavabdır… sual altına qoyulmayan cavab...
Bu yanaşma Sovetlər birliyi dağıldıqdan sonra daha çox populyarlıq qazandı. 
Daha bir hiperqlobalçı Zbiqnev Bjezinskiy öz əsərlərində bütün dünyada, xüsusilə də  Avroaziyada Amerika hegemonluğunu təbliğ edir. Bütün dünyada Amerika hegemonluğunun  təbliğini o XX əsrdə Amerika Birləşmiş Ştatlarının iqtisadi yüksəlişi  və bu iqtisadi artımın ABŞ mədəniyyətinin inkişafına da əlverişli şərait yaratması ilə izah edir. “Mədəni üstünlük amerika qlobal gücünün qiymətləndirilməmiş aspektidir. Bəzilərinin öz estetik dəyərləri haqqında nə düşünməsindən asılı olmayaraq, amerikanın kütləvi mədəniyyəti, bütün dünyada, xüsusilə də gənc nəsil arasında maqnit effekti verir. Həyatsevərlik keyfiyyətini aşılayan bu mədəniyyətin həqiqətən də bütün dünyada cəlbediciliyi mübahisə olunmur” deyə Bjezinskiy qeyd edir. Gəlin təhlil edək, Amerika televiziya  proqramları və filmləri dünya bazarının təxminən dörddəbirini təşkil edir. Amerika populyar musiqiləri də bütün dünyada eyni dərəcədə məşhurluq qazanır. Amerikalıların məşğuliyyətləri, qidalanma mədəniyyəti, geyim tərzi  bütün dünyada təqlid edilir. İnternetin dili ingilis dilidir. Qlobal danışıqlar ingilis dilində aparılır. Və daha bir nüans bu gün Amerika müasir təhsil almaq istəyənlər üçün Məkkəyə çevrilib. Təxminən yarım milliyon xarici tələbə Birləşmiş Ştatlarda təhsil almağa can atır, onların əksəriyyəti isə sonrakı taleyini də bu ölkə ilə bağlayır. Amerika universitetlərinin məzunlarnı dünyanın hər yerində, hər bir hökumətdə  tapmaq olar. Təkamül qlobalçıları, (transformalçılar) müasir qloballaşmanı tarixi presedentsiz hesab edir.  Onlar hesab edir ki, müasir qloballaşma tarixin müxtəlif dövrlərində mövcud olmuş heç bir düzənlə müqayisə edilməzdir. Sadəcə dövlətlər və cəmiyyət qeyri-stabil dünyanın qaçılmaz olan siyasi və sosial dəyişikliyinə tədricən adaptasiya olunub. Transformasionizm tərəfdarlarına görə qloballaşma – cəmiyyətin  təkamülünə görə və bütövlükdə dünya düzəninin dəyişilməsinə görə cavabdeh olan güc dünyasıdır. Onlar hesab edir ki, ənənəvi cəmiyyətdə yeni siyasi, iqtisadi  və sosial məkanın yaradılması zəruridir. Ölkələr makrosəviyyədə, lokal cəmiyyətlər isə yerli səviyyədə  bu məkana uyğunlaşmalıdırlar.  Bu yanaşma tərəfdarları qloballaşmada bütün mümkün dəyişiklikləri dəstəkləyən uzunmüddətli ziddiyyətli prosesi görürlər. Onlar vahid dünya cəmiyyətinin və vahid dünya dövlətinin yaradılması barədə xəbərlərlə çıxış etmirlər. Onlar üçün qloballaşma yeni dünya startifikasiyası[footnoteRef:17] ilə assosiasiya edilir.  Bu zaman əksər ölkələr tədricən, lakin inamla dünya inkişaf mərkəzinə daxil olacaq, digər ölkələr ümidsizcəsinə marginallaşdırmaaya məruz qalacaq. Suveren dövlətlər öz əraziləri üzərində hakimiyyəti saxlayacaq , lakin paralel olaraq milli suverenitetə beynəlxalq təşkilatların təsir dairəsi genişlənəcək. [17:  başlanğıcı] 

Təkamülçülər hesab edir ki, dövlətçiliyin ənənəvi konsepsiyaları tədircən, lakin daimi olaraq dəyişikliyə məruz qalır. Əksər ekspertlər isə hesab edir ki, ümumiyyətlə qloballaşma yeni kompüter texnologiyaları bazasında formalaşan vahid ümumdünya maliyyə-informasiya məkanıdır. 2007-2016-cı illərdə BMT-nin baş katibə vəzifəsini icra edən Pan Gi Mun isə hesab edirdi ki, qloballaşma fiziki şəxslərin, şirkət və müəssisələrin, inistitut və bazarların  transsərhəd  fəalliyyətinin daha çətin birgə fəaliyyətininin təcəsümüdür. Çünkü qloballaşmanın irəli sürdüyü müxtəlif vəzifələrin öhdəsindən dövlətlər təkbaşına uğurla gələ bilməzlər. Bunun üçün də  qloballaşmada dövlətlərarası münasibətlərin gücləndirilməsi vacib şərtlərdəndir.
Qloballaşmada skeptisizmin tərəfdarlarının fikirləri ilə də tanış olaq. Qloballaşmada skeptiklərə də tədqiqatçıların əksər hissəsi, siyasətçilər, ictimai xadimlər aiddir. Onlar  birbaşa və ya dolayısı yolla qloballaşmanın nəzəriyyə və təcrübəsinə qarşı çıxış edirlər. Onlar qloballaşmada qərb modelinin yayılması tendensiyası hiss etdiklərini bildirir və qeyd edirlər ki, dünya beynəlmiləlçiliyi amerika düzəninin yayılması üçündür. Bir sözlə onlar qloballaşmaya “vesternizasiya”, “qərbləşmə” kimi baxırlar.  Onlar da hesab edir ki, insanlığın qloballaşmasının üçüncü cəhdi maliyyə elitası tərəfindən həyata keçiriləcək. Məhz maliyyəçilər dünyanın həqiqi vətəndaşları kimi yer kürəsinin ritmini, insanın mədəniyyət, elm, ailə, vətən, bütövlükdə dünyaya baxışlarını dəyişdirəcək. Maliyyəçilərin dünya miqyasında dövlət və milli elita kimi çəkisi artacaq, onlar hətta dünya idarəedicilərinə də çevirlə biləcək...Qloballaşmada skeptizm tərəfdarları hesab edir ki, müasir maliyyə texnologiyalarından istifadə edərək onlar insan cəmiyyyətini vahid maliyyə-iqtisadi cəmiyyətinə çevirəcək. Elə bir cəmiyyət ki, bu cəmiyyətdə insan özü belə, əmtəəyə çevriləcək. 
BMT-nin qlobal müqavilələr milli şəbəkəsinin Türkiyə idarəçiliyinin rəhbəri  Yılmaz Argüdən isə qloballaşmaya insanlığın inkişafına təkan verən vasitə kimi baxır. Məsələn, Yılmaz Argüdən hesab edir ki, insanlar fərdi şəkildə və ya kollektiv olaraq xoşbəxtlik ardınca qaçır. Lakin məhdud mənbələrlə qarşılaşırlar. Xoşbəxtliyin müəyyənləşdirilməsi  resurslardan asılı olaraq müxtəlif insanlara görə dəyişir. İnsanların isə ehtiyac və arzuları, daha yeni-yeni zirvələr fəth etmək istəkləri heç vaxt qaneedici olmur, heç vaxt bitmir. Bu gözləntilərdən biri yerinə yetən kimi, həmin an digəri meydana gəlir... Argüdənə görə də insanlığın daim inkişafa cəhd etməsinin başlıca səbəbi də məhz budur. 
4.6.Qloballaşmada Azərbaycanın yeri və rolu
Azərbaycan Respublikası dövlət müstəqilliyini qazandıqdan sonra onun xarici iqtisadi siyasətinin mühüm istiqamətlərindən birini beynəlxalq maliyyə-kredit və iqtisadi qurumlarla əlaqələr təşkil etmişdir. Ötən dövr ərzində bu sahədə kifayət qədər iş görülmüşdür. Azərbaycan, demək olar ki, bütün nüfuzlu beynəlxalq qurumlara, o cümlədən 1992-ci ildə Beynəlxalq Valyuta Fonduna, Dünya Bankına, Avropa Yenidənqurma və İnkişaf Bankına, İslam İnkişaf Bankına, 1999-cu ildə Asiya İnkişaf Bankına üzv qəbul olunmuşdur.
1920-ci ildə ADR müstəqilliyini itirdikdən sonra xarici iqtisadi əlaqələr SSRİ-nin dövlət inhisarı altında cəmləşmişdi. Azərbaycanın xarici iqtisadi əlaqələrinin Moskva tərəfindən müəyyən olunduğu bir şəraitdə respublikada bu sahənin idarə olunması üçün hər hansı quruma ehtiyac duyulmurdu. Azərbaycanın iqtisadi əlaqələri şərti olaraq SSRİ-nin tərkibində baş verirdi. 1991-ci ildə Azərbaycan iqtisadiyyatının sahələri üzrə məhsul göndərilməsi (daxili qiymətlərlə) cəmi -12,2 mln. rubl olmuşdursa, ondan xaricə ixracat cəmisi 744 min manat idi. Azərbaycanın xarici iqtisadi əlaqələri SSRİ-nin tərkibində mübadilə əlaqələrindən 16,7 dəfə az idi. Mövcud bu əlaqə də Moskva inhisarı altında həyata keçirilirdi. Texnologiyanın, işçi qüvvəsinin hərəkəti isə daha çox qapalı və birtərəfli xarakter daşıyırdı.
Siyasi istiqlaliyyət əldə edildikdən sonra Azərbaycanın iqtisadi inkişafının əsas məsələlərindən biri xarici iqtisadi əlaqələrin düzgün istiqamətdə qurulması zərurəti olmuşdur. Azərbaycan hazırda dünyanın 84 ölkəsi ilə qarşılıqlı iqtisadi-ticarət əlaqələrinə malikdir. Ölkənin iqtisadi potensialı, xammal və mineral ehtiyatlarla zənginliyi, təbii şəraiti və əlverişli iqtisadi-coğrafi mövqeyi əməkdaşlıq imkanlarını artırır.
Göstərilən faktlar son illər xarici iqtisadi fəaliyyət sahəsində baş verən struktur və keyfiyyət dəyişikliklərinə əyani sübutdur və eyni zamanda, Azərbaycan dövlətinin beynəlxalq iqtisadi inteqrasiya əlaqələrinə qoşulmasının nümunəsidir.
Xarici ölkələrlə iqtisadi əməkdaşlıq Azərbaycanın milli iqtisadiyyatının çoxşahəli inkişafını təmin etmək üçün böyük üstünlüklər verir. Məhz buna görə Azərbaycanın milli iqtisadiyyatının formalaşması şəraitində xarici ölkələrlə qarşılıqlı iqtisadi əlaqələr və bu əlaqələrin inkişafı böyük əhəmiyyət kəsb edir. 
1994-cü ilin “Əsrin müqaviləsi” ilə dünyaya açılan Azərbaycan Respublikası Bakı-Tbilisi-Ceyhan neft, Bakı-Tbilisi-Ərzurum qaz kəmərlərinin, Bakı-Tbilisi-Qars dəmiryolu xəttinin çəkilişi ölkə iqtisadiyyatının beynəlxalq bazara inteqrasiyasına mühüm töhvə verdi. Əlverişli coğrafi mövqeyi, yeraltı sərvətlərlə zəngin olması Azərbaycanın Asiya ilə Avropa arasında bir körpü rolu oynaması ilə bərabər logistika mərkəzi olmasını ladüb edir.
      Çinin təşəbbüsü ilə Asiyanı Avropaya birləşdirən “Bir Kəmər, bir yol” Yeni İpək Yolu layihəsi həyata keçirilir ki, ölkəmiz də bu layihədə iştirak edir.Bu layihənin dünyanın ən böyük regional işbirliyi platforması olma potensialına sahib olduğu düşünülür. Layihədə iştirak edən  ölkələrə baxıldıqda, layihə dünya əhalisinin 65 faizlik hissəsini, qlobal ÜDM-nin üçdə birini, dünya ticarət həcminin dörddə birini təşkil edir və layihəyə daxil olan ölkələrin maddi varlığının 21 trilyon dolların üzərində olduğu hesablanmışdır. Çindən başlayaraq Asiyadan Avropaya qədər uzanacaq “Bir kəmər-bir yol” layihəsindəki ən önəmli ölkələrdən biri də Azərbaycandır. Tarixi İpək Yolunun üzərində yerləşməsi, əlverişli coğrafi mövqeyi Azərbaycanın əsas nəqliyyat dəhlizlərindən biri olmasına şərait yaradıb. Bu səbəbdəndir ki, Çinin “Bir kəmər, bir yol” təşəbbüsünü ilk dəstəkləyən ölkələrdən biri də məhz Azərbaycan olmuşdur.  Bakı-Tbilisi-Qars dəmiryolunun da “Bir kəmər, bir yol” layihəsinin bir parçası olmaq özəlliyi ölkəmizin nüfuzunu və önəmini daha da artırır. Bu layihə ilə Azərbaycan məhsullarının şərqə və qərbə ixracı iqtisadi-ticari əməkdaşlığın inkişafının yeni müstəviyə keçməsinə müsbət təsir edəcək. Şimal-Cənub, Şərq-Qərb Nəqliyyat dəhlizlərinin də Azərbaycandan keçməsi Azərbaycan üçün yeraltı təbii sərvətləri ilə birlikdə yerüstü sərvətinin-coğrafi mövqeyinin potensialının reallaşdırması deməkdir.
Gələcəkdə də həyata keçiriləcək bir sıra digər layihələrin neftdən gələn gəlirlər hesabına həyata keçirilməsi planlaşdırılır. Lakin bildiyimiz kimi neft tükənən sərvətdir və artıq neftin istehsalında ölkəmizdə durğunluq və azalma meyilləri özünü göstərməkdədir. Bunun üçün də bu dollar axımının qeyri-neft sektorunda effektiv diversifikasiyası hökumətin qarşısında duran ən başlıca vəzifələrdən biridir. Məhz qeyri-neft sektorunun inkişafı və müəyyən məhsulların istehsalı üzrə dünya bazarında ixtisaslaşmaqla Azərbaycan gələcəkdə qloballaşan iqtisadiyyatda özünün yerini tuta və vətəndaşlarının layiqli sosial iqtisadi inkişafını təmin edə bilər. 

Ölkə rəhbərliyi tərəfindən digər prioritet sahə kimi informasiya və telekommunikasiya texnologiyaları sahələri elan edilmişdir. Azərbaycanın ilk peyki olan “Azerspace-1” telekommunikasiya peyki 2013-cü ilin fevralında açıq fəzada orbitə buraxılmışdır. Bu sahə ölkəyə gələcəkdə böyük maliyyə vəsaitlərinin axınını bir daha təmin edəcəkdir.
Bundan başqa son dövrlər nüfuzlu beynəlxalq tədbirlərə ölkəmizin ev sahibliyi etməsi də Azərbaycanın qloballaşma prosesinin subyektinə və aktiv iştirakçısına çevrilməsinə bariz nümunədir. Bu tədbirlərə 2012 Avroviziya Mahnı Müsabiqəsinin, 2015-ci ildə Birinci Avropa Oyunlarının, 2016-cı ildə Dünya Şahmat Olimpiadasının, 2017-ci ildə IV İslam Həmrəylik Oyunlarının, “Formula-1” yarışlarının və 2019-cu ildə UEFA Avropa Liqasının final oyununun Bakıda keçirilməsini misal göstərmək olar. Eyni zamanda ölkəmizin 20 dövlətin üzv olduğu, digər 17 ölkənin və 10 beynəlxalq təşkilatın müşahidəçi statusunda çıxış etdiyi beynəlxalq təşkilat olan “Qoşulmama hərəkatına” üzv olması və 2019-cu ildən həmin hərəkata sədrliyin Azərbaycana təhvil verilməsi də qloballaşan dünyada ölkəmizin xüsusi əhəmiyyətə malik olmasının göstəricisidir. 
Qarabağın 44 günlük Vətən müharibəsində əldə edilən şanlı Qələbə ilə işğaldan azad edilməsi və həmin ərazilərin ölkənin ümumi iqtisadiyyatına reinteqrasiyası, yeni beynəlxalq və regional nəqliyyat-logistika dəhlizlərinin imkanlarından faydalanmaqla Azərbaycanın inkişafına böyük təkan verəcəyi bu gün dünyanın aparıcı güc dövlətlərinin siyasi xadimlərinin də dilindən eşidilməkdədir. İşğaldan azad edilən torpaqlarımızı gülüstana çevirmək Azərbaycan dövlətinin qarşısında duran ən mühüm məsələlərdəndir. Hazırda Qarabağın dirçəlişi istiqamətində həyata keçirilən tədbirlər kifayət qədər çoxşaxəlidir. Azərbaycan yeni dəhliz layihələrini ortaya qoyub və bu istiqamətdə artıq irəliyə doğru addımlar atılmaqdadır. Qarabağda inşa olunan yollar bölgənin yenidən qurulması istiqamətində atılan addımların tərkib hissəsi olmaqla yanaşı, həm də Zəngəzur dəhlizinin yaradılmasına xidmət edir. Region ölkələrini birləşdirəcək dəhlizlərin açılması və bu istiqamətdə inşa olunan yollar bölgənin inkişafını sürətləndirəcək və tranzit əhəmiyyətini artıracaq. 
V FƏSİL. QLOBALLAŞMADA İNSAN FAKTORU
[bookmark: OLE_LINK38][bookmark: OLE_LINK39]5.1.Qlobal çağırışlar – müasir insanlığın qlobal problemləri

Öncə onu qeyd edək ki, qlobal problemlər mədəni aspekt və dini inamdan asılı olmayaraq bütün ölkə və xalqları, əksər hallarda isə daha çox iqtisadi inkişaf səviyyəsinə görə ölkələri, insanlığı bütövlükdə əhatə edən problemlərdir. Bu yerdə Azərbaycan zərbi-məsəli də yerinə düşür: “Ellə gələn dərd toy bayramdır”.  Odur ki, qlobal miqyasda problemlərə də qlobal yanaşaraq bu problemlərdən çıxış yolları üçün qloballaşmaq lazımdır. Bəs qlobal problemlərə hansılar aid edilir? Bu problemlər, qlobal çağırışlarla insanlar nə zaman üz-üzə qalır?  

İlk olaraq qlobal problemləri aşağıdakı formada strukturlaşdıraq

Xəstəliklər qlobal problem kimi
Enerji xərclərinin artması problemi
Təhcizat çatışmazlığı problemi
Müharibə və sülh problemi

 






Müharibə və sülh problemi
·  XX əsrin ortalarından başlayaraq müharibə və sülh  problemləri artıq lokal xarakter daşımamağa başladı. “İnsanlığa olum ya ölüm?” Yer üzərində bütün canlıları məhv etmək gücünə malik nüvə silahının meydana gəlməsi və yayılması qlobal miqyasda  insanlığı bu sualla üz-üzə qoydu. Araşdırmalar zamanı məlum olur ki, hazırda nüvə döyüş başlıqlarının sayı İkinci Dünya Müharibəsi zamanı istifadə edilən partlayıcı vasitələrdən üç min dəfə çoxdur. Nüvə silahından istifadə nəinki əhalinin məhvinə gətirib çıxara bilər, eyni zamanda:

1) “Nüvə qışı” effekti yarana bilər. Belə ki, yanğın və alov qasırğalarının tüstüsünün dumanı nəticəsində planetin atmosferi günəş şüaları üçün tamamilə keçilməz hala düşə bilər ki, bu da kəskin soyuma (40-50 dərəcə) və bütün canlı orqanizmlərin məhvi ilə nəticələnə bilər. 

2) Elektro-maqnit impulsunun yaranması nəticəsində elektrostansiyalar sıradan çıxa, bunun nəticəsində isə bütün cihazların fəaliyyəti dayana bilər 

3) Bir neçə yüz, hətta minilliklər ərzində radioaktiv zəhərlənmə baş verə bilər. 
· Onu  da qeyd edək ki, adi odlu silahlardan istifadə edilərək aparılan müharibələrin real təhlükəsi heç də nüvə silahlarından istifadədən geri qalmır. Məsələn, araşdırmalar göstərir ki, XVIII əsrdə Yer kürəsi əhalisinin hər min nəfərinin 9,7 –i, XIX yüzillikdə 16,2-i, XX əsrdə isə 44,4 –ü müharibələrdə həlak olub. Ən faciəlisi isə odur ki, bu müharibələr nəticəsində mülki vətəndaşlar da həlak olur. Dünya problemlərinin tədqiqi üzrə beynəlxalq insititutun məlumatına görə XX əsrin son on ili ərzində  120 silahlı münaqişə baş verib. Bu münaqişələr 80 ölkəni əhatə edib, nəticədə 6 milyon insan həyatını itirib. 300 milyon əhali isə məcburi qaçqın düşüb. Daha çox qaynar nöqtələrin sayı Asiya-Sakit Okean regionunda 20, Afrikada 16, Avropada 5, Yaxın Şərqdə 3 Cənubi Amerikada isə 2-dir. Hazırki münaqişələrin 2-3 faizi 5 ildirki davam edir, digərləri isə hələ də həll olunmamış qalır. 
· Təhcizat  problemi
Aclıq və  qida çatışmazlığı, təhcizat problemi – bu Yer kürəsinin yüz miliyonlarla əhalisinin reallığıdır. Əlbəttəelə ölkələr var ki, orada insanlar artıq çəkidən əziyyət çəkir. Onların sayı planetimizdə 600 milyondur[footnoteRef:18].  Böyük Britaniyada isə artıq çəkisi olan insanlar 51% təşkil edir ki, bu göstəriciyə görə də onlar digər Avropa ölkələrindən geri qalır. Lakin başqa tendensiyalar da var. Məsələn, Banqladeşdə çəki çatışmazlığı olan uşaqlar  66%,  Hindistanda 64%, Vyetnamda 56%, Efiopiyada - 48%, İndoneziya və Pakistanda  isə 40% təşkil edir. Qlobal çağırış olan aclıq və qida çatışmazlığının əsas səbəblərindən biri əkin sahələrinin kəskin azalmasıdır. Amerika ekoloq-tədqiqatçısı, Ümumdünya müşahidə institunun və “Earth Policy İnstitute” – qeyri kommersiya tədqiqat təşkilatının  yaradıcısı Lester Rassel Braunun araşdırmalarına görə[footnoteRef:19] XX əsrin ikinci yarısında (1950-ci ildən 1998-ci ilədək) dünya üzrə buğda əkin sahələri bütövlükdə əhalinin sayına görə 0,23 hektardan 0,12 hektaradək azalıb. Bu ümumi rəqəmlərdir. İndi isə gəlin əhalisi sıx olan ölkələr üzrə statistikaya nəzər yetirək:  Əgər ABŞ-da 1950-ci ildə əkin sahələri 0,42 hеktar ərazini təşkil edirdisə, 2000-ci ildə bu göstərici  0,23 hektara, 2050-ci ildə isə 0,19 hektara düşə bilər.  Hindistanda 2050-ci ildə bu göstərici 0,07 hektar, Banqladeş, Çin, və İranda 0,06 hektar, Nigeriya və İndoneziyada 0,05  hektar, Efiopiya və Pakistanda isə 0,03 hektar təşkil edə bilər ki, hesab edirəm ki, bu statistik mənzərənin özü ciddi qlobal çağırışdır.  Əkin sahələrinin azalmasının digər səbəbi isə planet əhalisinin sayının artmasıdır. Əhali sayının artması nəticəsində şəhər və şəhər tipli yaşayış məntəqələrinin sayı kəskin artır ki, bu da öz növbəsində əkin sahələrinin yoxa çıxması ilə nəticələnir. Digər səbəb isə faydalı qazıntıların qeyri-rasional istifadə edilməsidir.  [18:  
97 milyonu ABŞ dadır –  böyük nəslin 55%-i]  [19:   Brown, Lester. «The Great Food Crisis of 2011»
Brown, Lester R. «The New Geopolitics of Food»
Brown, Lester R. World on the Edge: How to Prevent Environmental and Economic Collapse
] 

[bookmark: OLE_LINK45]5.2.Xəstəliklər qlobal problem kimi
· Elə qlobal problemlər var ki, onlar təkcə qapımızı döyməklə kifayətlənmir, onlar artıq çoxdan insanlığın “ümumi evi”nə daxil olub. Belə problemlərdən biri dünyada  insanların əziyyət çəkdiyi, müalicə olunmayan infeksiyon xəstəliklər, onların yayılması, epidemiya, pandemiya xarakteri almasıdır ki, bu da tarixin müxtəlif dövrlərində, hər zaman bütövlükdə insanlıq üçün real və ciddi qlobal təhlükə olaraq qalıb. Məsələn, cüzam, taun, vəba, çiçək və digər xəstəliklər tarixən miliyonlarla insanların tələf olmasına səbəb olub. Ümumiyyətlə infeksion xəstəliklər, bu faciəvi qlobal təhlükə müasir sivilizasiya üçün də gözlənilməz oldu. Müasir tibb elmi mikroorqanizmlərin təkamül və mutasiya prosesində yeni infeksiyaların meydana gələcəyini təxmin etsə də COVID - 19 pandemiyası ilə əlqədar qlobal miqyasda insan itkisi göstərdi ki, mövcud təhlükə düzgün qiymətləndirilməyib. 
Faktlara nəzər salsaq aydın olur ki, sivilizasiyaların  kütləvi şəkildə infeksion xətəliklərə yoluxma  hallarının tarixi çox qədimdir. Məsələn, Qərbi Yunanıstanda hərbi münaqişə olan Pnopoless müharibəsi[footnoteRef:20] zamanı Afinada taun xəstəliyi meydana gəlmişdi. İmperator Yustianın hakimiyyəti dövründə isə Bizans və digər imperiyaların ərazilərində də taun xəstəliyi geniş yayılmağa başladı. Ümumiyyətlə taun yüz ildən artıq dövr ərzində - 531-ci ildən 650-ci ilədək  bütövlükdə insanlığa qənim kəsildi.  Taun xəstəliyinin “Qara ölüm” adlandırılan ikinci dalğası isə 1348-ci ildə başlayaraq 1666-cı ilədək 300 il davam etdi. Ölkələr və şəhərlər boşaldı. Taunun üçüncü böyük pandemiyası isə 1892-ci ildə Çində başlayaraq 15 il davam edib. Hindistanda isə bu epidemiya nəticəsində 1896 - 1907-ci illərdə 3 milyon insan həyatını itirdi. Həmçinin 1910-1913-cü illlərdə Çin və Hindistanda epidemiyalar 1 milyon insan üçün faciəvi sonluqla nəticələndi.  [20:  b.e.ə.431-404-cü illər] 

Epidemiya və pandemiyalarla bağlı orta əsr faktlarına nəzər yetirdikdə isə, o dövrlərdə cüzam xəstəliyinin epidemiya xarakteri aldığını görmək olar. Bu xəstəlik məşhur “Xaç yürüşləri” zamanı Avropadan Yaxın Şərqə yayılmağa başladı. 
İnsanlıq tarixində geniş yayılan və insanlığı qlobal çağırışlarla üz-üzə qoyan xəstəliklərdən biri  də “Çiçək” xəstəliyidir. Məsələn, XVIII əsrin sonu, XIX əsrin birinci yarısında Almaniyada bu xəstəlikdən dünyasını dəyişənlərin sayı əhalinin  23% -i təşkil edirdi. 
Napaleon müharibələri zamanı isə daha çox orduda, əsgərlər arasında “Yatalaq” xəstəliyi pandemiya xarakteri almışdı. Rusiyadan məğlubiyyətlə geri dönən Napaleon ordusunun əsgərləri Almaniya şəhərlərində də bu xəstəliyi yaymağa başladı ki, nəticədə bu ölkənin əksər şəhərlərinin boşalması ilə nəticələndi.  XIX əsrdə isə yatalaq xəstəliyi daha bir qlobal çağırış “aclıq”la paralel olaraq Finlandiya, Yuxarı Sileziya və  İrlandiyada yayılmağa başladı. 
XIX əsrin əvvəllərində Qərbi Avropa vəba pandemiyasının yaratdığı fəsadlarla üz-üzə qaldı. 1823-cü ildən Hindistandan yayılmağa başlayan bu xəstəlik Avropa və Amerikanı əhatə etməyə başladı. Pandemiyanın son ən böyük dalğası 1958-ci ildə Hindistanda qeydə alındı. Pandemiya ilə əlaqədar insan təlafatının sayı barədə rəsmi məlumat olmasa da qurbanların sayının yüzminlərlə olduğu bildirilir. 1918-1919-cu illərdə isə əksər ölkələrdə “İspan qripi” yayıldı. Bu məhvedici epidemiya Yer küərsinin hər bir guşəsini əhatə etməyə başladı. Yeni Zellandiyada ispan qripindən ölənlərin sayı 6 milyon nəfərə çatmışdı, Alyaska və Sakit Okeanın cənub adalarında isə bu qrip faktiki olaraq bütün əhalinin məhvinə səbəb olmuşdu. Araşdırmalar göstərir ki, məhz bu ərazilərdə əhalinin kütləvi olaraq məhvinə səbəb, onların bu vaxtlaradək heç bir respirator xəstəliklərə yoluxmaması, orqanizmlərində bu tip xəstəliklərə qarşı immunitetin formalaşmaması idi. XX əsrin ortaları da pandemiyalarsız ötüşməyib. Miningit və uşaq polimeliti qlobal miqyasda bu dönəmin ən çox yayılan xəstəliklərindən olub.  XX əsrin sonlarından daha  bir xəstəlik təhlükəsi  SPİD (AİDS) yayılmağa başladı.  Əksər ekspertlər AİDİS-i XX və XXI əsrin vəbası adlandırırlar.  İlk AİDS xəstəliyinə yoluxan pasient ABŞ-da 1981-ci ildə, keçmiş Sovetlər birliyində isə 1987-ci ildə aşkarlanıb. 2000-ci ilin sonlarına yaxın isə Yer kürəsində bu xəstəliyə yoluxanların sayı 40 milyondan artıq, dünyasını dəyişənlərin sayı isə 16 milyondan artıq idi. İnkişaf etmiş ölkələrdə müasir sənaye VİÇ virusunun yaşlı əhalinin 1%-nin üstələməməsinə imkan verir, lakin Afrika ölkələrində vəziyyət tamamilə fərqlidir. Ümumdünya Səhiyyə Təşkilatının 1986-cı ildə açıqladığı məlumatda bildirilir ki, Zimbabvedə yaşlı nəslin 26%-i,  Botsvanda 25%, Namibiyada, Zambiya və Svazilenddə 18-20% əhali AİDS xəstəliyinə yoluxub. 
Bütövlükdə qeyd edilənlərə əsasən belə bir qənaətə gəlmək olur ki, hazırda bir çox istisnalar olmaq şərtilə qlobal pandemiyalardan müdafiə olunmaq və onların qarşısının alınması əvvəlki illərə nisbətən daha asandır. Çünki indi insanlar qlobal xəstəliklərə qarşı da qlobal miqyasda mübarizəyə səfərbər olunub. Bu təqdirəlayiq hesab edilsə də planetimizin müxtəlif ölkələrində xəstəliklərin yayılması ilə əlaqədar fövqəladə hallar hələ də yaşanmaqdadır. Ümumdünya Səhiyyə Təşkilatı da faktları təsdiqləyərək açqılayır ki, hazırda dünyada vəfat edən 51 milyon insandan 16 milyonunun ölüm səbəbi də məhz infeksion xəstəliklərdir. Elə bu yerdə 1970-80-ci illərdə geniş yayılmağa başlayan Ebola və Lassa xəstəliyindən sonra bütün dünyanı ağuşuna alan COVID - 19 pandemiyasını qeyd etmək yerinə düşər.  Koronavirus pandemiyası da bütövlükdə planeti qlobal çağırışlarla üz-üzüə qoydu. İqtisadiyyatların çöküşü baş verdi, səhiyyə, təhsil, turizm, biznes bir sözlə bütün sahələr, bütövlükdə insanlıq bu qlobal çağırışın diktə etdiyi məsələlərin həllinə çalışmaq məcburiyyətində qaldı. Ümumdünya Səhiyyə Təşkilatının baş direktoru Теdos Adanom Qebreisusun açıqlamasına görə (avqust 2020) bütün dünya üzrə 20812596 insan bu virusa yoluxub.  Virusa yoluxanlardan 747330 (3,6%) nəfəri dünyasını dəyişib, 13713408 nəfəri  (65,9%) sağalıb, 2020-ci il avqust ayı göstəricisinə görə, hal-hazırda 6351858 (30,5%) xəstəlikdən müalicə olunr, onlardan 64580 nəfərinin vəziyyəti isə kritik olaraq qiymətləndirilir. Dünyanın vəziyyətinə dair əvvəllər və elə indinin özündə də  heç bir məsuliyyət hiss etməyən dünya ictimaiyyəti məhz COVID - 19 pandemiyasından sonra sözün əsl mənasında şok yaşadı. Başqa sözlə, təbiət dünya ictimaiyyətinə  məhz bir neçə həftə ərzində bütün planeti əhatə edən və dünyaya ultimatum verən pandemiya ilə  daha sərt  dərs verdi. İnsanların ənənəvi həyatı bir saat ərzində dəyişildi. İnsanlar, şəhərlər və hətta ölkələr özünütəcrid rejiminə keçdi, sərhədlər bağlandı. Təyyarə uçuşları dayandırıldı, nəqliyyat axınları azaldı, texnoloji zəncirlərin və iqtisadi əlaqələrin qırılması isə bütün dünyada əksər müəssisələrin fəaliyyətinə mənfi təsir edərək müflisləşmə dalğası yaratdı. Əyləncə, turizm, idman sənayelərinin funksionallıqları dayandı. Otel, kinoteatrlar, restoranlar insanların kütləvi toplaşdığı digər obyektlər boşaldı. Şəxsi təmaslar minimuma enərək, onlayn ünsiyyətlə əvəzləndi. İri miqyaslı dəyişikliklər və virusun yayılma sürəti hətta elm ictimaiyyəti üçün də şok və gözlənilməz oldu. Bu fonda koronavirusun meydana gəlmə səbəbləri bərədə bir çox fərziyyələr və ehtimal edilən fikirlər yayılmağa başladı. Əksər fərziyyələr isə qloballaşma, yaranmış vəziyyətdə onun rolu və əhəmiyyətinə dair idi ki, bu da başa düşüləndir. Çünki, vəziyyətin kəskin olaraq dəyişməsi qloballaşma mövzusuna müraciət etməyi zəruri edir. Anlaşılandır ki, epidemiya təhlükəsi lokal ərazini deyil, bütövlükdə yer kürəsini əhatə edirdi, qarşılıqlı əlaqəli, asılılıq və vahidlik – bu virusun yayılımasına təkan verən əsas amillərdəndir. Qloballaşma ölkələrarası əməyin gələcək ixtisaslaşmasıdır, bu model inanılmaz dərəcədə effektivliyi artırır, lakin eyni zamanda presidentsiz zəiflik də yaradır. Məsələn, bir məhsulla ixtisaslaşan yeganə təhcizatçı və ya region böhran zamanı bütün təhcizat sistemin pozulmasına səbəb ola bilər. Qloballaşmanın iqtisadiyyata təsirinin bu formada qiymətləndirilməsi ilə razılaşsaq, onu da qeyd etməliyik ki,  bu qloballaşmada əsas element insan hesab olunur. Beləliklə, buvaxtadək qlobal porseslər və bu kimi problemlər, struktur, baş verən hadisələr və vəziyyət barədə təsəvvürü olmayanlar istisna deyildisə, koronavirus  və qloballaşmaya dair müzakirələrdən heç kim kənarda qalmırdı.  
5.3.Karonavirusdan qloballaşmaya...
Karonavirusun dünya miqyasında yayılması və onun nəticələri ictimaiyyətin diqqət və maraqlarını da qlobal problematikaya yönəltdi. Bu fonda ixtisas və peşəsindən asılı olmayaraq bir çox müəlliflərin araşdırmaları dərc edilməyə başlanıldı ki, nə qədər qəribə müqayisə kimi görünsə də bütün bunlar Qədim Yunan fəlsəfəsinin formalaşdığı dövürləri xatırladır. Belə ki, o dövrlərdə də təbiət fəlsəfəsi geniş yayıldığı üçün, mütəfəkkirlərin əksəriyyəti də məhz  təbiət haqqında, dünyanın yaranılışı barədə fikirlər irəli sürür və hər bir özünə hörmət edən filosof təbiət haqqında əsər yazmağı özünə borc bilirdi. İndi də media məkanını əhatə edən nəşrlərdə də qloballaşma  koronavirusla paralel olaraq hallandırılırdı. COVID -19 pandemiyasının geniş vüsət aldığı dövrlərdə qlobal miqyasda mediada dərc edilən məlumatları nəzərdən keçirdikdə “deqloballaşma”, “antiqloballaşma” kimi terminalogiyaya da rast gəlirik. Virusun yayılması və insan həyatına, iqtisadi proseslərə təsiri artdıqca media xəbər başlıqlarının da daha kəskin forma aldığının şahidi oluruq. Bu dönəmlər qloballaşmanın “sonluğu”, ”çöküşü”, ”ölümü” kimi ifadələrə daha çox rast gəlinir.  Məsələn: “Koronavirus qloballaşmanı öldürdümü?”, “Qloballaşma koronavirusdan öldü”, “Koronavirus qloballaşmanı dayandıracaqmı?”, “Qloballaşmanın sonu: koronavirus dünya iqtisadiyyatını necə dəyişəcək”, “Koronavirusdan sonra antiqloballaşma başlana bilərmi?” və s. Görünən odur ki, koronavirus qloballaşmanın nə olduğunu açıq aydın ictimaiyyətə anlada bildi. İndi qloballaşma və COVID - 19 pandemiyasına toxunan müəlliflər öz analitik yazılarında pandemiyanın qloballaşma eyforiyasına son qoyacağını əsas ideya kimi qeyd edirdilər. Pandemiyanın təsirlərindən qloballaşma prosesi ayrı-ayrı ölkələrin iqtisadi inteqrasiya çərçivəsindən çıxmağa başlayırdı.  Bu sadəcə ayzberqin görünən tərəfi idi. Məsələyə daha aydın nəzər yetirdikdə isə qlobal miqyasda baş verən proseslərin mədəniyyətlərin, ideologiyaların və siyasi təsirlərin arasında rəqabətin başlandığı müşahidə edilir. 
5.4.Demoqrafiya problemləri və qlobal çağırışlar
· Doğum, ölüm, əhalinin sıxlığı və miqrasiya kimi demoqrafik faktorlar da qlobal miqyasda sosial mühitə əhəmiyyətli dərəcədə təsir göstərir. İnkişaf etmiş sivilizasiyalarda əhalinin inkişaf templəri artır: Əgər XIX əsrdə əhalinin iki dəfəyədək artımı üçün 1000 ilədək vaxt lazım idisə, 1850-ci ildən sonra 80 il, hal-hazırda isə bunun üçün  hər 50 il müddətində vaxt kifayət edir. Yer kürəsi 60 milyard insanı qidalandırmaq imkanına malikdir. Qida ehtiyatları 2150-2200-cü illərədək çatsa da, ekspertlər bu dövrlərin son hədd olacağını proqnozlaşdırır. Çünki artıq indidən planetin 7.8 milyard əhalisinin 2,5 milyardı aclıqdan əziyyət çəkir. 60-cı illərdən başlanan demoqrafik proseslər bir çox hallarda əsasən bir-birinə əksi olan tendensiyalarla müşayət olunur.
1) Demoqrafik partlayış. Asiya, Afrika, Latın Amerikası və Çində 2040-cı ilədək əhali 1 milyard 250 milyondan 300 milyonadək arta bilər. Hindistanda 2050-ci ilədək 1 milyarddan 1 milyard 600 milyonadək, Pakistanda 147 milyondan 375 milyonadək arta bilər. Vyetnamda isə 2040-cı il üçün olan proqnoza görə əhalinin sayı 78 milyondan 130 milyonadək yüksələcək.
2) Qərbi Avropa ölkələrində isə birinci bənddə qeyd edilənlərin tamamilə əksi baş verir – “sıfır artım”.
Birinci halda inkişaf etməkdə olan ölkələrdə sosial-iqtisadi problemlərin kəskinləşməsi baş verir. İlk növbədə on milyonlarla insanın iş yerlərinin azalması nəticəsində  işsizlik aclıq, səfalət və savadsızlıq problemi ilə üzləşdiyi müşahidə edilir.
İkinci halda isə əhalinin kəskin qocalması və ölüm halları da gəncləşərsə bu prosesin daha da sürətlənməsi baş verir. Qərb politoloqlarının hesablamalarına görə 100 ildən sonra inkişaf etmiş ölkələrdə əhalinin (varlı Şimal ) sayı bütün planet əhalisinin 10%-i təşkil edəcək. Ekspertlərin qənaətinə görə bu proqnoz özünü doğruldarsa az sayda əhalisi olan varlı Şimalla sıx əhali məskunlaşmış kasıb Cənub arasında münaqişələrin artması ilə nəticələnəcək. Bu qlobal çağırışla üz-üzə qalan ölkələr dövlət səviyyəsində problemin həllinə çalışırlar. Belə ki, bu istiqamətdə dövlət siyasətləri həyata keçirilir. Hələlik isə nəticələr o qədər də qaənaətbəxş deyil.
5.5.Müasir iqtisadi inkişafın əsas faktoru – İNSAN
Müasir cəmiyyətdə elmi-texniki proqresin çevik inkişafı həyat əhəmiyyətli bütün sahələrdə yeniliklərə yol açdı.  Bu isə öz növbəsində qloballaşma şəraitində insanların yeri və rolunu dəyişdi. Təbii ki, informasiya və kommunikasiya texnologiyalarının inkişafı  qlobal miqyasda insanların da inkişaf səviyyələrinin artmasını tələb edir. Əgər biz müasir dövrü xarakterizə etsək ətraf mühitin dəyişməsi, dünya bazarlarının inkişafı, rəqabət templərinin artması və mürəkəbləşməsi kimi ifadələrdən istifadə edəcəyik.  Bütün bu sadalananlar isə bütövlküdə ölkələrin inkişafı üçün yeni yolların axtarılması məsələsini gündəmə gətirdi. Yeni dövrün tələbləri “insan resursu”, “insan potensialı”, “insan faktoru” kimi anlayışları  “investisiya obyekti”, “avadanlıq”, ”zavod”, “texnika və texnologiya”  resursları ilə eyniləşdirdi.  Hazırda “insan kapitalı”, “insan faktoru”, “insan resursu” anlayışları arasında fərq qoyulmur. Əksər hallarda onlar sinonim kimi işlədilsə də bu anlayışlar  arasında əhəmiyyətli fərq var və hər bir anlayış ayrı-ayrılıqda nəzrədən keçirilməlidir. 
İlk olaraq “insan faktoru” anlayışına nəzər salaq.  Bu anlayışı ilk dəfə elmə 1964-cü ildə Amerika psixoloqu Y.MakKormik gətirib. “İstehsal prosesində insan faktoru[footnoteRef:21]” arşdırmasında yalnız “insan-maşın”  birgə fəaliyyəti  deyil,  fərdin sosial əlaqələr sistemində yeri də təhlil edilir. Təhlillərin nəticələrində elektron-hesablama maşınlarının iqtisadi effektivliyində insan faktorunun əhəmiyyəti vurğulanırdı. Lakin digər nəzər nöqtəsinə görə “insan faktoru”  mühəndis-texniki sistemlə effektiv qarşılıqlı əlaqə zamanı meydana gəlsə də, müasir istehsalatda insanın adekvat rolu üçün kifayət deyildi. Daha sonra isə yeni informasiya iqtisadiyyatında insan inkişaf edən faktor kimi səciyyələndirildi ki, bununla da yeni termin “insan kapitalı” termini meydana gəldi. Lakin bu termin də insanı bir tərəfdən istehsal gücü və istehlak agenti, digər tərəfdən isə özünüqiymətləndirən varlıq olması haqqında təsəvvür yaratmırdı. Məhz “özünüqiymətləndirmə” məntiqi vurğusu dayanıqlı inkişaf üçün əsas anlayış olan “insan potensialı”nın yaranmasına səbəb oldu. Qeyd etmək lazımdır ki, çoxsaylı və dayanmadan artan texniki fəlakət, qəza, fövqəladə halların baş verməsinə səbəb də məhz insan faktoru olur. Əgər “faktor” anlayışını müəyyən etməyə çalışsaq  o zaman onun müxtəlif mənalarının olduğunu görə bilərik. Məsələn, faktor: - bu mövcud şərait, hər hansısa bir prosesin hərəkətverici və bu prosesin xarakterini müəyyənləşdirən  qüvvəsi və s. İnsan faktoru deyəndə ictimai həyatda insanın rolu və əhəmiyyəti, insanın hər hansısa bir fəaliyyəti, ümumiyyətlə insanla əlaqəli olan hər şey nəzərdə tutulur. İqtisadi nəzəriyyə və təsərrüfat təcrübəsində “faktor” anlayışı insanların iqtisadi fəaliyyətinin nəticələrinə təsir edən istehsal prosesinin həyata keçirilmə şərtləri, bütövlükdə iqtisadiyyatın, müəssisələrin istehsal fəaliyyətinin əsas resursları - əmək, kapital, sahibkarlıq, istehsal proseslərinin hərərkətverici qüvvəsi aid edilir. Məsələn, əmək istehsalı faktoruna əmək haqqının ödənilmə səviyyəsi və onun təşkili, əməkdaşların peşəkar hazırlanması, iş avadanlıqlarının texniki cəhətdən təkmilləşdirilməsi və s. aiddir. İstehsal faktoru məsələsində əksər araşdırmaçılar hesab edir ki, yalnız iki istehsal faktoru mövcuddur – təbiət və insan... “Faktor” sözünün “insan” sözü ilə birgə işlədilməsinin əleyhinə olanlar da var. Bu məsələdə əsas arqument odur ki, “biz faktor deyil, insanlarıq”. Bəlkə də elə buna görədir ki, ictimai inkişafda insanın rolunun dəyişməsi 50-60-cı illərdə Qərbdə iqtisadiyyat elmində “insan faktoru” deyil, “insan kapitalı” nəzəriyyəsi geniş yayılmağa başladı. Uzun illər sovetlər birliyində isə siyasi-iqtisadi ədəbiyyatlarda qlobal iqtisadiyyata insan faktorunun təsirindən deyil daha çox işçi qüvvəsinin peşəkar inkişafı barədə danışılırdı. 80-ci illərdən sonra qlobal miqyasda islahatlar, dünyanın siyasi xəritəsində baş verən dəyişikliklər nəticəsində yeni yanaşmalar formalaşmağa başladı. Bu yanaşmalara görə insan artıq əsas istehsal gücü deyil, ictimai yeniliklərin subyekti hesab edilirdi. Hazırda qlobal iqtisadiyyatda, innovativ yeniliklərin günbəgün daha çox həyatımıza daxil olduğu bir dönəmdə, sənaye inqilabları dövründə də insan faktoru məsələsinə yeni yanaşmanı tələb edir. Məhz bu yeni yanaşma qlobal çağırışlar dövrünün insanını yeni dövrə hazırlayacaq. Qlobal çağırış dəyişikliyi hər bir sahənin qarşısında yeni vəzifələr yaradır. Bu vəzifələrin uğurla icra edilməsində isə rəqabətli insan kapitalı vacib şərtlərdəndir. İnsanlar yalnız bilik, bacarıq və əsas dolanışıq vasitələrini həyata keçirmək üçün lazım olan imkan və hüquqlara malik olduqları halda qloballaşmaya töhfə verə və ondan faydalana bilərlər. Onların işə və gəlirə, sağlam mühitə ehtiyacı var. Bunlar onların yerli, milli və qlobal icmalarında vətəndaş kimi tam iştirak etmələrinə imkan verən əsas şərtlərdir. Bu məqsədlərə yalnız o halda nail olmaq olar ki, milli hökumətlər təhsilə, əsas infrastruktura və ətraf mühitə adekvat resurslar ayırsınlar, geniş əlçatanlıq və imkanları təmin edən institusional çərçivə yaratsınlar. [21:  Human factors engineering] 

İnsan kapitalının formalaşması termini ölkə əhalisi arasında qabiliyyət və bacarıqların inkişafını nəzərdə tutur. Böyük əhali sayının öhdəliyini aktivə çevirmək baxımından insan kapitalının formalaşması üçün müxtəlif tədbirlərin görülməsi çox vacibdir. İqtisadiyyatın müxtəlif sahələrini inkişaf etdirmək məqsədilə ölkə öz insan resurslarının inkişafı üçün işçi qüvvəsinin planlaşdırılmasını tətbiq etməlidir. İşçi qüvvəsinin planlaşdırılması iqtisadiyyatın inkişaf ehtiyaclarını ödəmək üçün insan resurslarının planlaşdırılmasını göstərir. Sadəcə olaraq, işçi qüvvəsindən düzgün istifadə etmək üçün ölkə öz əhalisini düzgün maarifləndirməli, texnologiya, mühəndislik, idarəetmə, tibb və iqtisadiyyatın müxtəlif sahələrinin inkişafı ilə bağlı bir çox başqa sahələrdə işçi qüvvəsini hazırlamalıdır.
İnsan kapitalının formalaşmasında ən mühüm amil yüksək bacarıqların inkişafıdır. Bu bacarıqların formalaşdırılması çox vaxtaparan bir proses olduğundan, insan resurslarının inkişafının bütün prosesi uzunmüddətli siyasət tələb edir.
Harbisona görə, insan kapitalının formalaşması “ölkənin iqtisadi idarəçiliyi və qlobal inkişafı üçün vacib olan bacarıqlara, təhsilə və təcrübəyə malik olan şəxslərin əldə edilməsi və sayının artırılması prosesini göstərir. Beləliklə, insan kapitalının formalaşması insana investisiya qoyuluşu və onun yaradıcı və məhsuldar resurs kimi inkişafı ilə bağlıdır”. Braziliya, Rusiya, Hindistan və Çin də daxil olmaqla, böyük əhalisi olan inkişaf etməkdə olan ölkələrin əksəriyyəti adekvat bacarıqlara malik olan artıq işçi qüvvəsini daha uzun müddət saxlaya bilməyəcək. İndi hər zamankından fərqli olaraq təşkilatlar maliyyə kapitalından çox insan kapitalının cəlb edilməsinə daha artıq diqqət yetirməlidirlər. Çünki kapital investorlar və kreditorlar tərəfindən geniş şəkildə əlçatandır və yeniliklər nisbətən asanlıqla və tez təkrarlana bilər, lakin səmərəli və effektiv insan kapitalının idarə edilməsi bir şirkəti digərindən fərqləndirməyin ən yaxşı yoludur. Qlobal kadr təminatı və qlobal liderliyin inkişafı qlobal firmalar üçün güclü təsir imkanları baxımından ən böyük potensiala malik qlobal insan kapitalının iki komponentidir (Pucik, 1996). Yalnız insan resursları təcrübələrini dəyişən, qlobal əmək bazarı şərtlərinə uyğunlaşdırmağa hazır olan çoxmillətli şirkətlər düzgün istedadı cəlb edə, inkişaf etdirə və saxlaya biləcək və çox güman ki, qlobal rəqabətdə uğur qazanacaqlar.
İnsan kapitalının inkişaf etdirilməsi ölkəmiz tərəfindən həmişə prioritet istiqamətlərdən olub. Belə ki, Azərbaycan Dövlətinin siyasi-sosial quruculuq strategiyasının təhlilləri onu deməyə əsas verir ki, ölkəmizdə  Azərbaycan insanının yeni dövrün çağırışlarına hazırlıq prosesinin başlanğıcı hələ bir neçə illər əvvələ söykənir. Belə ki, reallaşdırılan dövlət prqoramları, regionların sosial-iqtisadi inkişafı üçün hədəflər, region və paytaxtda iqtisadi inkişaf bərabərliyi və sosial infrastrukturun bərabərşəkilli qurulması, təhsil, elm və səhiyyə müəssisələrinin tikintisi, yeni çağırışlara cavab vermək istiqamətində meydana çıxan bütün məsələlərə kompleks yanaşma bir daha bunu sübut edir. Azərbaycan zamanın çağırışlarına vaxtında reaksiya verməyə çalışır. Qloballaşma şəraitində bütün dünyada iqtisadiyyat və təsərrüfat proseslərinin dəyişmə  tempi, innovativ yenilikərin yayılması, onların istehsal sahəsində tətbiqi misli görünməmiş şəkildə sürətlənir. Proqnozlara görə yaxın gələcəkdə dünya iqtisadiyyatında artım məhz bu amillərin təsiri nəticəsində baş verərəck. Bu isə onu göstərir ki, müsbət iqtisadi göstəricilər daha çox ölkənin innovasiya sahəsində nailiyyətlərindən, qabaqcıl texniki standartların və metodların tətbiqindən asılı olacaq.  Milli iqtisadiyyatımız qlobal iqtisadiyyatın tərkib hissəsi olduğu üçün  xarici mühitdən təsirlənə bilər. Məhz  son illər ölkədə aparılmış islahatlar nəticəsində milli iqtisadiyyat xarici təsirlərə dözümlülük nümayiş etdirdi. Artıq Azərbaycan insanının növbəti onillik üçün prioritetləri elan edilib. Prezident İlham Əliyevin 2 fevral 2021-ci il tarixli sərəncamı ilə təsdiq etdiyi “Azərbaycan 2030: sosial-iqtisadi inkişafa dair Milli prioritetlər” də bu məqsədə xidmət edir. Sərəncamda qeyd olnuduğu kimi qlobal iqtisadi reallıqlar, eləcə də yeni inkişaf mərhələsində qarşıya qoyulmuş məqsədlər  ölkənin uzunmüddətli inkişaf  vektorunun,  əsas  sosial-iqtisadi  inkişaf istiqamətlərinin  və buna uyğun milli prioritetlərin  müəyyən olunmasını tələb edir:  Müstəqil və suveren Azərbaycan dövləti postpandemiya və postkonflikt  dövründə keyfiyyətcə  yeni olan  və 2021-2030-cu illəri əhatə edən strateji mərhələyə daxil olur. Ölkənin ərazi bütövlüyünün bərpası ilə səciyyələnən yeni strateji dövrdə  dərin struktur-institusional islahatlar hesabına yüksək iqtisadi artım mənbələrinin tapılması vasitəsi ilə  Azərbaycan dövlətinin  qüdrətinin daha da artırılması,  yüksək rifah cəmiyyətinin  qurulması,  azad edilmiş bölgələrə tarixi qayıdış və əbədi  məskunblaşma təmin edilməlidir. Gəlin növbəti on illik üçün ölkənin sosial-iqtisadi inkişafına dair  müəyyənləşən beş milli prioritetə nəzər salaq:
1. Dayanıqlı artan rəqabətqabiliyyətli iqtisadiyyat;
2. Dinamik, inklüziv və sosial ədalətə əsaslanan cəmiyyət;
3. Rəqabətli insan kapitalı və müasir innovasiyalar məkanı;
4. İşğaldan azad olunmuş ərazilərə  böyük qayıdış;
5. Təmiz ətraf mühit və “yaşıl artım” ölkəsi.
Bu milli prioritetlər eyni zamanda Birləşmiş Millətlər Təşkilatının “Dünyamızın transformasiyası: 2030-cu ilədək dayanıqlı inkişaf  sahəsində Gündəlik” dən irəli gələn öhdəliklərin icrası istiqamətində  də xüsusi əhəmiyyət kəsb edir. Bəli, Prezident İlham Əliyevin təsdiq etdiyi milli prioritetlərin həyata keçirilməsi Azərbaycanı zamanın tələblərinə və qlobal çağırışlara uyğun yüksəlişini təmin edəcək. Bu istiqamətdə qarşıya qoyulmuş vəzifələrin yerinə yetirilməsi respublikamızın dünya və regionda çəkisini daha da artıracaq.  
VI FƏSİL. QLOBALLAŞMADA TƏDQİQAT
6.1.Metodoloji tədqiqat
Bu gün insanlıq özündə bir-birinə zidd olan çoxlu sayda ənənələri birləşdirən qlobal siyasi proseslərin idarə edilməsinin vacibliyi kimi çətinliklərlə üz-üzədir. Qloballaşmanın inkişafı və onun yeni keyfiyyət səviyyəsinə keçməsi nəinki onları idarə etmək, eyni zamanda aşkarlamaq və yeni çağırışların hamısına cavab verməyi də çətinləşdirir. Qlobal siyasi çağırışlar və qlobal siyasi dəyişikliklər çətin çoxsəviyyəli qarşılıqlı əlaqələri özündə ehtiva edərək kompleks nizamlı tədqiqat yanaşması tələb edir. Lakin onu da qeyd edək ki, qloballaşmanın inkişafı, qlobal siyasi çağırışların ümumi qlobal gələcəyimizə təsiri barədə proqnozlar vermək də asan məsələ deyil. Bunun üçün ilk növbədə qlobal siyasi problemlər və onların siyasi risklərə təkamül sərhədləri müəyyən edilməlidir. Əlavə olaraq onu da qeyd edim ki, son vaxtlar yaranan qlobal siyasi qeyri-stabillik faktı da təhlillər zamanı nəzərə alınmalıdır. Buna görə də qlobal siyasi çağırışların modelləşdirilməsi və onların mümkün nəticələrinin proqnozlaşdırılması kompleks yanaşma və siyasi təhlilin müxtəlif metordlarını tələb edir. Qlobal çağırışların müxtəlifliyi və ziddiyyətləri, onların insanların fəaliyyətinin müxtəlif sahələrinə (iqtisadiyyat, sosial-informasiya sahəsinə, mədəniyyət, ekologiya və s.) təsiri də onların təhlili prosesi zamanı inteqrasiya olunmuş yanaşmadan istifadənin vacibliyini bir daha vurğulayır. Bu yanaşma strateji prioritetləri müəyyən etməyə və onlara çatmaq üçün effektiv vasitələr formalaşdırmağa, habelə, qlobal cəmiyyətin gələcəyinə dair dəyərlər, prioritetlər, məqsəd və ideallara köklənməyə kömək edir. Bu istiqamət həmçinin qlobal siyasi çağırışların həll perspektivləri nöqteyi nəzərindən əlverişli və qeyri-əlverişli olmasına görə də sıralamağa imkan verir. Onu da vurğulayım ki, bu metodoloji yanaşma qlobal cəmiyyətin siyasi, iqtisadi və sosial-mədəni prosesləri arasında qarşılıqlı əlaqələrin də müəyyənləşdirilməsi üçün vacibdir. Hesab edirəm ki, bu metodoloji yanaşma yalnız qlobal siyasi çağırışların statistikasına əsaslanmır onların inkişaf proseslərini öyrənir bu isə öz növbəsində gələcək inkişaf ssenarilərinin müxtəlifliyini görməyə imkan verir. 
Beləliklə, hazırda haqqında bəhs etdiyimiz metodologiya aşağıdakıları özündə ehtiva edir: 
· Kompleksli, nizam-intizamlıdır;
· Dəyərlərə istiqamətlənir;
· Proses zamanı öyrənilir.
6.2.Tədqiqatın fərziyyəsi
Qlobal siyasi çağırışlar aşağıda qeyd edilən hallara əsaslanlır:
· Qlobal siyasi çağırışların ümumi dəyəri – bu insan faktorunun böyük rol oynadığı qarşıqlıqlı əlaqəli səbəb və nəticələrin kompleks sistemidir;
· Qlobal siyasi çağırışların qloballaşmanın iqtisadi inkişaf trendləri ilə sıx əlaqədə olması. Bu çağırışlar bir tərəfdən qlobal iqtisadiyyatın formalaşması zamanı meydana gəlir, digər tərəfdən isə, əgər effektiv siyasi həll yolları tapılmasa onlar, qlobal iqtisadi problemlərin və çağırışların yaranmasına da səbəb ola bilər;
· Qlobal siyasi, iqtisadi, sosial, mədəni, informasiya və ekoloji çağırışlar arasında qarşılıqlı əlaqənin mövcudluğu;
· Əgər qloballaşma obyektiv hal hesab edilərsə, o zaman qlobal siyasi çağırışlar siyasi liderlərin, müxtəlif ölkələrin siyasi təsisatları və ümumilikdə siyasi aktorlarının fəaliyyətinin nəticəsidir ki, bu da onların subyektiv xarakterini şərtləndirir;
· Qlobal çağırışların subyektiv xarakteri adekvat cavabların formalaşdırılmasına, meydana gələn qlobal siyasi problemlərin həlli yollarının tapılmasına imkan yaradır. 
Onu da qeyd edim ki, ekologiya sahəsində qlobal problem və çağırışlardan fərqli olaraq qlobal siyasi çağırışlar siyasi liderlərin xoşməramlı siyasi iradəsindən asılı olaraq  asanlıqla həll edilə bilər. Unutmayaq ki, cavabsız qalan qlobal siyasi çağırışlar qlobal siyasi problemlərə çevrilir ki, bu da öz növbəsində bütövlükdə dünya siyasi sisteminin dağılmasına səbəb ola biləcək qlobal siyasi riskdir. 
6.3.Müzakirələrin nəticələri
“Qloballaşma” termininin işlədildiyi müxtəlif müzakirələr bəzi qarışıqlıqlara gətirib çıxarır. Beləki, əksər hallarda “qlobal siyasi çağırışlar” termini insan fəaliyyətinin təsiri nəticəsində ətraf mühitdə baş verən neqativ dəyişikliklər kontekstində işlədilir. Lakin hazırda qlobal siyasi çağırışlar çətiri altında dünyanın qlobal inkişafının yalnız siyasi deyil, iqtisadi, sosial, mədəni, informasiya, ekoloji problemləri və onların sıx qarşılıqlı əlaqədə olması da birləşir.  Beləliklə də “çağırış” anlayışı sinonimə çevirlərək “problem” anlayışı ilə əvəz edilir  ki, bu heç də doğru əvəzləmə deyil.
6.4.Qlobal insanın əsas keyfiyyəti – intellekt!
Əgər biz qloballaşma dövründə insanı istehsal gücü deyil ictimai yeniliklərin subyekti hesab ediriksə, o zaman bu yeniliklərin də məhz insan zehninin məhsulu olduğunu qeyd etməliyik. İnsanların əqli inkişafı, intellekti tarixin müəyyən mərhələlərində qloballaşma prosesininin hərərkətverici qüvvəsi kimi çıxış edib. Məhz insanların düşüncə tərzinin formalaşması, iqtisadi davranışların arxitekturasının dəyişməsi müxtəlif mərhələlərdə  qloballaşmanı sürətləndirib. Qloballaşmada insan intellektinin rolu və yeri barədə daha aydın təsəvvürün yaranması üçün gəlin ilk olaraq “İntellekt nədir?” sualına aydınlıq gətirək.  
Əksər insanlar digərlərinin əqli inkişafı, (intellekti) barədə mühakimə yürütməyi sevir. Bəziləri isə  bunu öz vəzifə öhdəlikləri olaraq etməlidirlər. (Məsələn psixoloqlar) Nədir insan intellekti? Əqli cəhətdən yüksək inkişafa nail olan insan  nələri yaratmağa qadirdir? İnsanın nə dərəcədə intellektli olduğunu necə anlamaq olar? 
· Onun iki ali təhsili var? 
· Əla! 
· Çox ağıllıdır?  
· Yəqin
· Amma tutalım hər hansısa bir meşədə azsa, bu biliklər ona yolu tapmaqda kömək olacaqmı?
· Əsla! Elə oradaca qalacaq.
Amma hansısa orta təhsilli “kənd uşağı”, o meşədə özünü öz evindəki kimi hiss edəcək. Belə bir vəziyyətdə kim daha ağıllı hesab ediləcək?
Və ya başqa bir nümunə. Elmi dərəcə yolda nasaz vəziyyətdə xarab olub qalmış avtomobili təmir etməyə kömək edə biləcəkmi? Çox da düşünməyək? Cavab sadədir. Əlbəttəki yox. Amma uşaq vaxtdan müxtəlif texnika ilə çalışmağa alışan, sadə orta təhsilli birisi asanlıqla avtomobili təmir edib, çətin vəziyyətdən çıxış yolu tapa bilər. Düşünməyinki, mən ali təhsil, elmi dərəcənin əleyhinəyəm. Yenədə, əsla yox, sadəcə bu misalları çəkməkdə məqsəd əqli inkişafın, intellektin ilk baxışdan göründüyü kimi o qədər  də asan anlayış olmadığını diqqətinizə çatdırmaqdır.

Tutalım, bir nəfərin, 26 yaşında gəncin elmlər namizədi olması haqqında məlumat eşitmisiniz.  Ola bilər. Orta məktəbi bitirir, ali məktəbə daxil olur. Bu normaldır. Təxminən 21-22 yaşlarında ali məktəbi bitirir. Sonra 4 il aspirantura, və bu da nəticə: 26 yaşlı elmlər namizədi. Hərbi xidmətdə olmayıb, doğru dürüst iş təcrübəsi yoxdur. Sadəcə gördüyü təhsil ocaqları olub. Bu şəxsi ağıllı hesab etmək olarmı?  Bax əsl sual budur.
 Bu sadəcə giriş idi. İndi gəlin bu məsələyə daha ciddi və  daha elmi cəhətdən yanaşaq. 
Nədir intelekt? 
· Ağıl, zəka, dərrakə... Lakin bu sözlər heç də intellektin mənasını asanlıqıla başa düşməyə imkan vermir. Bəs praktiki cəhətdən necə? Biz hər hansısa bir insanın əqli inkişaf səviyyəsini necə qiymətləndirə bilərik? Hansı meyarlar əsasında bunu etmək mümkündür?

Beləliklə “intellekt” anlayışına aiddir:

· Çevik düşünmə;
· Təcrübə (konkret hansısa işdə, həmçinin ümumilikdə həyat təcrübəsi)
· Təhsil səviyyəsi;
· Diqqət;
· İnsan yaddaşı;
· Bir neçə şəxsi keyfiyyətlərin inkişafı;
· Aydın təfəkkürün mövcud olması;
· Həyata maraq;
· Hər şeyi bilmək həvəsi

Sıralamada bizdə birinci yerdə “çevik düşünmə” dayanır.  Məncə bu insanın intellektini müəyyən etmək üçün əsas meyarlardan biridir. Psixoloqlar məhsuldar və yaradıcı  təfəkkürü tədqiq edərkən çevikliyi onun faktorlarından biri kimi ayırır. Təfəkkürün, düşüncənin çevikliyinin əsas  meyar keyfiyyəti kimi isə məqsədyönlü olaraq eyni şeyi müxtəlif şəkildə göstərmək (hazırlamaq, söyləmək, təsvir etmək), obyektin funksiyalarını daha yaxşı dərk etmək və onu daha yeni keyfiyyətdə istifadə etmək bacarıqları göstərirlir. 
İndi daha aydın izah edək. Adətən çevik düşüncə tərzinin yoxlama testəlrində bu keyfiyyətinə görə yoxlanılan şəxsə hər hansısa bir adi əşyadan müxtəlif məqsədlərlə istifadə etmək üçün bütün mümkün imkanları sadalamaq təklif edilir. Məsələn, adi qələm. Aydındır ki, onunla yazı yazmaq, şəkil çəkmək mümkündür. Gül dibçəyində torpağı da qazımaq olar, hətta onunla insana hər hansısa bir canlıya “soyuq silah” qismində xəsarət də yetirmək olar. Hər hansısa səfərə gedəndə köhnə qələmə orda istifadə etmək üçün sap  da sarımaq olar. Yuxarıda qeyd edilənlər sizdə təbəssüm doğura və sizə adi gələ bilər. Razıyam. Bu sadəcə anlaşığlı dillə başa salmaq üçün çəkilən misallar idi. Daha elmi dillə danışsaq düşüncə çevikliyi problemli vəziyyətdə meydana gəlir və insanı obyektin əvvəllər təhlil edilməmiş əlamətlərini üzə çıxarmağa məcbur edir. Və əşya təyinatı üzrə istifadə edilmir. Əlbəttəki, düşüncə çevikliyi heç də əşyaların yeni funksiyasının üzə çıxarılması ilə kifayətlənmir. Düşüncə çevikliyi – bu həm də müşahidə bacarığı, vəziyyəti bir neçə addım əvvələ hesablamaq, hadisələrin görünən və görünməyən tərəflərini müəyyən etmək, qanunauyğunluğu bərpa etmək kimi bacarıqları da özündə ehtiva edir. Bundan əlavə düşüncə çevikliyi yuxarıda sadalanan meyarlarla sıx əlaqəlidir. Çünki hər hansısa obyektin təyinatı üzrə işlədilməsindən əlavə digər istifadə cəhətləri tapmaq üçün hansısa həyat təcrübəsi və biliyə də malik olmaq lazımdır. Diqqət, hansısa xırdalıqları meydana çıxarmağa və onlardan istifadə etməyə imkan yaradır. Yaxşı yaddaş təcrübə və bilikləri artırır. Əgər heç bir faydası yoxdursa, lazım olan anda heç nə xatırlaya bilmirsənsə,  onda hansısa elmləri öyrənməyin nə mənası var? O ki qaldı şəxsi keyfiyyətlərə, məsələn hiylə, biclik - bu özü elə düşüncə çevikliyidir. 

Düşüncə çevikliyinin səviyyəsini necə müəyyən etmək olar? Bu variantlardan birini yuxarıda qeyd etdik. Düşüncə çevikliyi yoxlanılan şəxsə hər hansısa bir əşyanı təqdim edirik və ondan bu əşyadan təyinatı üzrə deyil, digər hansısa məqsədlər üçün istifadə edilməsi ideyalarını səsləndirməsi xahiş edilir. (əşyadan qeyri-standart istifadə) 
Sıralamada digər yerləri isə təcrübə və təhsilin səviyyəsi tutur. Ən yaxşısı təhsil və təcrübənin birləşdirilməsidir. Təhsil nəzəri fundamentdir, təcrübə isə nəzəri  biliklərin təcrübü tətbiqidir. 
Sıralamada növbəti meyar ümumi erudisiyanın və biliklərin səviyyəsidir. Beləki, bu “hər şey və heç nə haqqında” biliklərdir. Yəni sizin ümumi biliklərinizdir. Burda konkretlik yoxdur. Məsələn konkret olaraq riyazi, humanitar fənlərə aid biliklər və s. nəzərdə tutulmur. Bu cür biliklər müxtəlif məntiqi suallara cavab tapmağa, krasvord həllində kömək olur. Həyatda bu biliklər böyük fayda ilə lazım olur. Erudisiyanın köməkliyi ilə yaxşı analogiya da aparmaq olur. Məsələn, siz tarixi yaxşı bilirsiniz. Gündəlik həyatda tarixi biliklər özü  özlüyündə faydasız ola bilər. Amma sizə müasir siyasi vəziyyəti yaxşı başa düşməyə kömək edəcək. 

Növbəti meyarlar isə diqqət və yaddaşdır. Burda məncə hər şey aydındır. Yuxarıda bu məsələlərə toxunmuşuq. İntellektin “Şəxsi keyfiyyət” meyarı haqda isə bir qədər ətraflı danışaq. “Hiyləgərlik” dən başqa daha hansı şəxsi keyfiyyətlər intellektə aid edilə bilər. Məsələn, özünə inam və cəsarət. Bütün dərs materiallarını əzbər bilən lakin özünə inamı olmayan, cəsarətsiz tələbəni təsəvvür edin. Onu imtahanda nə gözləyir? Təbii ki, uğrsuzluq. Həyacan və qorxudan, özünəinam və casarət kimi şəxsi keyfiyyələrin olmamasından o özünü itirəcək və bildiklərini də qarşı tərəfə çatdıra bilməyəcək.

Həyata maraq da intellektin vacib amillərindədəndir. Marağı olan insan heç zaman hansısa faydalı informasiyadan yan keçməyək. Beləliklə, insanın əqli inkişaf  amillərini sadə dillə açıqlamağa çalışdım. Bəs əqli inkişaf  cəmiyyətə hansı faydaları verib? Bu faydaların qorunması, şəxsi mülkiyyətə çevrilməsi, hüquqi qanunvericiliyin formalaşması hansı tarixi mərhələlərdən keçib? Qlobal miqyasda, qlobal dünyanın insanının əqli məhsulu qloballaşmaya hansı töhfəni verir? Qloballaşmanın yaratdığı qloballaşmada əqli mülkiyyətin və onun hüquqlarının müdafisəinin rolu nə dərəcədədir? 

Öncə onu qeyd edək ki, əqli mülkiyyət hüququ digər hüquqlarla müqayisədə cavandır – onun təxminən 500 yaşı var. Əqli mülkiyyətin əsas hissələri – müəllif hüquqları və sənaye mülkiyyəti hüquqları eyni formada inkişaf etməmişdir. Müəllif hüquqlarının meydana gəlməsinə çap dəzgahının ixtirası zəmin yaratdı.  Buna qədər kitablar əlyazısı ilə yazılırdı, çox baha idi və geniş oxucu kütləsi üçün əlçatmaz idi. Çap dəzgahları ixtira edildikdən sonra isə kitab çapı bir qədər asanlaşdı. Lakin bununla bərabər mənfi hal da meydana gəldi ki, sonradan bu  - “piratlıq” adlandırıldı. Belə ki, kitab çap etmək üçün müəllif mətnin yoxlanılması və digər təşkilati məsələlər üçün  xeyli vaxt sərf etməli olurdu, “Pirat” isə həmin kitabı alıb, mətnin yoxlanılması və digər məslələrə vaxt sərf etmədən, həm vaxta, həm də pula qənaət edərək asanlıqla kitabı öz dəzgahında çap edirdi. Təbii ki, kitab çapı ilə məşğul olanlar bu vəziyyətdən çıxış yolları tapdılar – onlar hökumətdən onlara hüquqi cəhətdən bu və ya digər kitabın  çap edilməsinə inhisarçılıq hüququnu təmin edən etimadnamələrin verilməsini tələb etdilər. Bu etimadnamələr müasir müəllif hüquqlarının ilk nümunələri idi. Zamanla bu cür ayrı-ayrı etimadnamələrin deyil, kitab çapını tənzimləyən, xüsusi qanunverici aktlarının qəbul edilməsi zərurəti yarandı. Əsərlərə ilk imtiyazlar XV əsrdən başlayaraq ilk olaraq Venesiya Respublikasında, sonra isə Fransa, İngiltərə, Almaniyada da verilməyə başlanılmışdı. XVII əsrdən isə artıq Fransa və İngiltərədə imtiyazların pozulmasına görə cəzaların tətbiq edilməsi təcrübəsi formalaşmağa başlanmışdır. Əqli mülkiyyətin mühafizəsinə yönəlmiş ilk qanun məhz Venesiya Respublikasında 1474-cü ildə qəbul edilmiş bəyannamə olmuşdur. Qeyd edilən qanunun şərtlərinə görə respublika ərazisində daha əvvəl tətbiq edilməyən maşın hazırlayan hər bir vətəndaş xüsusi imtiyaz əldə etmiş olurdu, bu isə növbəti on il müddətinə digər şəxslərə qeyd edilən maşından istehsal imkanını tam məhdudlaşdırmış olurdu. Müəllif hüquqlarının qorunmasına dair qanunvericiliyin formalaşmasında ilkə imza atmış tərəflərdən bir də İngiltərə oldu. Müəllif hüquqları haqqında qanunlardan biri, həmin dövrdə İngiltərə idarəçiliyində xüsusi xidmətləri olmuş kraliça Anna tərəfindən 1710-cu ildə qəbul edilmiş, çap edilmiş əsərə dair şəxsi mühafizə hüququnun təsbit edilməsini təmin edən qanun oldu. Qanun bu sözlərlə başlayırdı: “Çap edənlər, kitab ticarəti ilə məşğul olanlar və digər şəxslər müəlliflərin razılığı olmadan  azad çap etmək, köçürmək və  kitabların yayılması sərbəstliyini öz üzərinə götürüb. Nəticə etibari ilə isə müəllif və onların ailələrinə ciddi zərər dəyir, son nəticə isə müflis olmaya gətirib çıxarır. Gələcəkdə bu kimi halların qarşısını almaq, elmli şəxsləri gələcəkdə də faydalı kitablar çap etməyə ruhlandırmaq üçün qərara alınır...   ”
Sənaye mülkiyyəti hüququ isə  bir qədər fərqli inkişaf edib.  O dövrlərdə qılınc, nal və digər metal əşyaların hazırlandığı emalatxanalar mövcud idi. Bu emalatxanalarda bir qayda olaraq eyni ailənin üzvləri çalışırdı. Əgər ailədə oğlan uşağı doğulurdusa,  onun böyüdükdən sonra hansı işlə məşğul olacağını əminliklə  söyləmək olurdu – ata və babasının yolu ilə davam edəcək! Bir  nəsil sənətkarların təcrübəsi toplanaraq təəccübləndirici nəticələr verdi. Emalatxanalarda möhkəm polad döyülərək təlabatı olan əşyaya çevrilirdi ki, poladdan bu əşyaların hazırlanması sirri isə ailə üzvlərindən başqa heç kəsə verilmirdi. İstehsalın texnologiyası nəsildən nəsilə ötürülürdü. Təbii ki, dövlət “polad möcüzələri”ni sənaye miqyasına çıxarmaqda maraqlı idi. Sənətkarlar isə əksinə, hesab edirdi ki, sirrin açılması rəqabətə gətirib çıxaracaq ki, bu da nəticə etibari ilə onların maddi vəziyyətinə təsir göstərəcək. Bütün bunlara baxmayaraq kompromis tapıldı: dövlət sənətkarlara müəyyən dövr üçün məhsulu yalnız onların texnologiyası ilə hazırlanacağına dair zəmanət verməyi öz üzərinə götürdü. Bunun müqabilində isə sənətkar sirri açıqlamalı idi.  
Tədricən əqli mülkiyyətin yeni-yeni obyektləri meydana gəlməyə başladı. Onların böyük əksəriyyəti texnikanın inkişafı ilə əsaslandırılır. Foto, fonoqramma, kabel və efir yayımına başlanılması, inteqral mikrosxemlərin topologiyasının yaranması  və s. buna misal göstərmək olar. Müqayisə üçün EVM proqramlarının yaradılmasını da göstərə bilərik. Diqqətinizə çatdırım ki, onlar da müəllif hüquqlarının obyektləri sırasına aid edilir və hal-hazırda ədəbiyyat nümunələri ilə eyni səviyyədə nəzərdə tutulur. Hüquqi qaydalarının dəqiqləşdirilməsi gözlənilən əqli mülkiyyətin yeni obyektyləri bizim dövrdə də meydana gəlir. Bu multimediya, “şəbəkə” əsərləri, internet-saytları və s.dır.
Bu gün əqli mülkiyyətin artan rolu hiss edilməkdədir. Təcrübi olaraq sənaye məhsulunun əqli-mülkiyyət obyekti sırasına daxil olmaması qeyri-mümkündür. Onların bəzilərində əqli mülkiyyətin obyektlərinin sayı onlarladır. Məsələn, hətta “kompakt-disk”lər üçün hazırlanan  kiçik qutularda belə əqli fəaliyyətin nəticəsi cəmləşir. Çünki əqli mülkiyyətin obyektlərindən istifadə əvəzləyici əsaslarla həyata keçirilir. Bu qutuları hazırlayanların hamısı patent sahiblərinin xeyrinə “lisenziya payı” ayırır. Beləliklə,  kompakt-diskilər üçün qutuların maya dəyəri yalnız işçi qüvvəsi və xammal ilə deyi, əqli mülkiyyət obyektlərindən istifadə xərclərini də özündə cəmləşdirir. 
Bəzən isə məhsulun qiymətinin əhəmiyyətli hissəsi xammal və işçi qüvvəsindən deyil, məhz əqli mülkityyət obyektləri xərclərindən asılı olur. Bu daha çox proqram təminatı kimi spesifik məhsullara aiddir. İqtiasadiyyatın inkişafı üçün sənaye məhsullarının maya dəyərində əqli mülkiyyətin hissəsini artırmaq lazımdır. Yüksək texnologiyalı şirkətlərin mülkiyyətində qeyri-maddi aktivlərin payı maddi aktivlərin payını üstələyir. Məsələn, kapitalizasiyasının səviyyəsinə görə bu gün Microsoft şirkəti birinciliyi qoruyur. Bunun əsasında isə “qeyri-maddi”, lakin kifayət qədər bahalı proqramlar dayanır.   
Əqli-mülkiyyətin digər obyekti - əmtəə nişanı da  kifayət qədər yüksək dəyərə malikdir. İqtisadiyyatda “əmtəə nişanı” hüquqi anlayışı, “brend” anlayışı ilə əvəzlənir ki, bugünkü gün yüksələn xətt üzrə inkişaf edən brendlər, “Apple”, “Yahoo” və “Amazon” sayılır, onlar da on milyardlarla dollar məbləğində dəyərdləndirilir. Uzun illər ərzində isə ən bahalı brend  kimi hələ də “Coca-cola”  liderliyi qoruyur.
Əqli mülkiyyət termini iqtisadçı-hüquqşünas və nəzəriyyəçilər tərəfindən XVIII və XIX əsrlərdə epizodik olaraq xatırladılsa da XX əsrin ikinci yarısında, 1967-ci ildə Cenevrədə Ümumdünya Əqli Mülkiyyət  Təşkilatının yaranması ilə  geniş istifadə edilməyə başlanıldı.
6.5.Əqli mülkiyyətin növləri
Elm, ədəbiyyat və incəsənət əsəsrlərinin yaradılması və istifadəsi nəticəsində meydana gələn münasibətlər müəllif hüquqları ilə tənzimlənir. Müəllif hüququnun bünövrəsində “əsər” anlayışı dayanır ki, bu da hər hansısa obyektiv formada mövcud olan,  yaradıcı fəaliyyətin orjinal nəticəsi mənasını verir. Məhz bu obyektiv forma müəllif hüququnda müdafiə predmeti hesab olunur. Müəllif hüquqları idea, metod, proses, sistemlər, üsullar, konsepsiyalar, prinsiplər, kəşflər, faktlara aid edilmir.

Əmtəə nişanlarının hüququ əmtəə və xidmətlərin (söz, təsvir və s.) fərdiləşməsini təmin edən normalar sistemidir.

Sənaye nümunəsi: Sənaye nümunəsi kimi sənaye və kustar üsulu ilə hazırlanmış sənətkarlıq məmulatlarının xarici görüntüsünü müəyyən edən yeni və orjinal  bədii-konstruktor qərarları mühafizə edilə bilər. Sənaye nümunələri hüququ müəllif və patent hüququnun aralıq forması hesab edilir. Müxtəlif ölkələrdə onların mühafizəsi fərqlənə bilər.

Patent hüququ: Patent verilmə yolu ilə ixtira, sənaye nümunələrinin müdafiəsini tənzimləyən normalar sistemidir.

Kommerisya sirrlərinin hüququ:  Düstur, proseslər,  tətbiq etmə, alətlərlərin və ya  biznesdə rəqiblər üzərində  üstünlük qazanmaq üçün informasiya toplusunun mühafizəsini nəzərdə tutan normalar sistemidir. Bu mühafizə adətən ən zəif hesab olunur və istifadəyə eksklüziv hüquq vermir. Kommerisya sirrləri insafsız rəqabtlə deyil, qanunla müdafiə olunur. Məsələn, belə qanunlar sənaye cəsusluğunu qadağan etmək iqtidarındadır.

Beləliklə yuxarıda qeyd edilənlərdən də aydın olur ki, əqli mülkiyyət insan ağlının yaradıcılığının məhsulu anlamını verir: İxtira, ədəbiyat və incəsənət əsərləri, rəmzlər, adlandırmalar, təsvrilər və obrazlar.
Əqli mülkiyyət iki kateqoriyaya ayrılır: İxtira (patent), əmtəə nişanları, sənaye nümunələri və  məbənin coğrafi mənşəyinin göstəricisini özündə ehtiva edən sənaye mülkiyyəti və roman, şer, pyes, film, musiqi və təsviri incəsənət əsərləri,  foto-şəkil, rəsm əsəri, heykəltəraşlıq və memarlıq nümunələrini özündə ehtiva edən  müəllif hüquqları kateqoriyası. Əlaqədar hüquqlara isə aktyor-ifaçıların  öz ifalarına, fonoqram ifaçılarının öz səs  yazılarına, yayım təşkilatlarının isə  radio və televiziya proqramlarına olan hüquqları aid edilir. 
Əqli mülkiyyətin aşağıdakı sahələri vardır:
Sənaye mülkiyyəti
· İxtira (patent)
· əmtəə nişanları
· sənaye nümunələri
· coğrafi göstəricilər

Müəllf hüquqları və əlaqəli hüquqlar
· müəllif hüquqları
· əlaqədar hüquqlar
6.6.Müəllif hüquqlarının kollektiv idarə edilməsi
“Əqli mülkiyyət” termini insanın əqli fəaliyyətinin nəticələri olan obyektlərin toplusu hesab edilir. Belə obyektlərə incəsənət, ədəbiyyat əsərləri, fonoqramlar, ixtiralar, əmtəə nişanları, inteqral mikrosxemlərinin topologiyası aid edilir. Əksər hallarda əqli mülkiyyət obyektlərindən, əsasən də onların gətirdiyi gəlirdən söhbət gedərkən, “Əqli kapital” terminindən istifadə edilir. Beləliklə əqli mülkiyyət – yaradıcı intellektual fəaliyyətin nəticələrinə və bu nəticələrə bərabər olan obyektlərə şəxsi və mülki müstəsna hüquların cəmidir. “Əqli mülkiyyət” anlayışı ilə yanaşı tez-tez eyni mənanı verən “müstəsna hüquq” anlayışı da işlədilir. Əqli mülkiyyət obyektlərinin digər şəxslər tərəfindən istifadəsi yalnız bu hüquqa malik olanın razılığı əsasında mümkün olur. Əqli mülkiyyət obyektinə müstəsna hüququn sahibi bu hüququ müqavilə əsasında digər şəxsə ya bütövlükdə, ya da hissələrlə ötürə, əgər qüvvədə olan qanunvericiliyə zidd deyilsə ona bu obyektdən istifadə etmək hüququ verə bilər. Müstəsna hüquqları həmçinin nəsildən-nəsilə də ötürülə bilər. Müqavilə əsasında ötürülən müstəsna hüquqlar müqavilədə tam dəqiqliyi ilə öz əksini tapmalıdır. Əgər ötürülən hüquqlar müqavilədə sadalanmırsa onlar qeyri-müəyyən hesab edilir. (qeyri-müstəsna prezumsiyası – hələ maraqlı tərəflərin  sübuta yetirmədiyi etibarlı ehtimal). Əqli mülkiyyət obyektlərinə müstəsna hüquq əldə edənlər qanunauyğun olaraq özünün müəyyən etdiyi istənilən forma və üsulla ondan istifadə edə bilər. Müstəsna hüquqların məhdudlaşdırılması əqli mülkiyyətin normal istifadəsinə zərər vurarlarsa və ya əsassız olaraq bu mülkiyyətdən istifadə hüququ olan şəxslərin qanuni maraqları sıxışdırıldığı halda mümkün olur. Belə məhdudiyyətlər milli qanunvericiliklə tənzimlənir.
Onu da qeyd edək ki, müstəsna hüquqlar əqli mülkiyyət hüququnun  zəmanət verilmiş yeganə hüququ hesab edilmir. Belə ki, şəxsi qeyri-mülki hüquqlar kateqoriyası da mövcuddur. Bu kateqoriyanı ən yaxşı halda müəllif hüquqları nümunəsində  nəzərdən keçirmək olar. İş orasındadır ki, müəllif hüquqları əqli mülkiyyət institutları arasında ən böyük şəxsi qeyri-mülkiyyət mündəricatına malikdir. Əsərin müəllifinin hüquqlarından danışılarkən iki hüquq nəzərdə tutulur: mülki (hansılar ki, yuxarıda qeyd edilib) və şəxsi qeyri-mülki  hüquqlar. Sonuncu müəllif-yaradıcının şəxsiyyəti ilə sıx bağlıdır. Şəxsiyyət anlayışı yalnız insana aid edilir və bu hüquqi şəxsə və ya dövlətə aid edilə bilməz. Bundan əlavə şəxsi qeyri-mülki hüquqlar ötürülmür. Səbəb isə, onların müəllifin şəxsiyyəti ilə ayrılmaz əlaqədə olmasıdır. Müəllif hüquqları, müəllifin adına, həmçinin onun nüfuzunun müdafiəsinə olan şəxsi qeyri-mülkiyət hüquqları müddətsiz mühafizə olunur. Çünki cəmiyyət bu və ya digər əsərin kim tərəfindən yaradıldığını bilməlidir. Əgər hətta əsərin müəllifi dünyasını dəyişsə belə, heç kəs yuxarıda sadalanan müddətsiz mühafizə edilən hüquqları mənimsəyə bilməz. Şəxsi qeyri-mülki hüquqlar yalnız müəllif hüquqlarına deyil, sənaye mülkiyyət hüququna da aid edilir. İxtiranın müəlliflik hüququnun tanınmasını buna misal çəkə bilərik. Bundan əlavə müəllif ixtiraya istənilən adı, o cümlədən öz adını vermək hüququna malik olur. Əgər “əqli mülkiyyət” terminini təhlil etsək, demək olar ki, o qismən mülkiyyətin hansısa növü mənasını verir.Tarixi hüquqşünaslar əqli mülkiyyət hüququnun da ənənəvi xüsusi mülkiyyət kimi müdafiəyə ehtiyacı olduğunu əsaslandırmağa çalışırdılar. Lakin mülkiyyət hüququ bir çox qanunvericiliklərdə əşyaya (cism) hüquq kimi baxılır. Əqli mülkiyyətə gəldikdə isə o qeyri-maddidir və o təsbit olunan hər hansısa madddi əşya ilə əlaqəlidir. Məsələn, ədəbiyyat nümunəsi kağızda təsbit edilir. Lakin müəllifin bu əsəsrə müstəsna hüququ və kağıza mülki hüququ varsa, o zaman kağız vərəqin yazı ilə digər şəxsə verilməsi heç də əsərə olan hüquqların da digər şəxsə verilməsi anlamına gəlmir. Belə olan halda ikinci şəxsin yalnız  kağız vərəq üzərində mülkiyyət hüququ yaranır. Hüquqi dillə desək əqli mülkiyyət obyektinə müstəsna hüquq, bu obyektin ifadə edildiyi maddi obyektə olan hüquqdan asılı olmayaraq mövcuddur. Qeyd etmək vacibdir ki, bir çox ölkələrdə əqli mülkiyyət hüququ müəllif və ictimaiyyət arasında kompromisin yaranmasına yönəldilir. Əgər dövlət müəllifə olduqca çox hüquqi zəmanət verərsə o zaman onun yaradıcılığı ilə cəmiyyətin tanışlığı da bir o qədər çətinləşəcək. Cəmiyyətin, konkret fərdin, müəllifin maraqlarına zidd bir çox hüququn olması isə yeni əsərlər, ixtiraların yaradılması üçün stimulların itməsinə gətirib çıxaracaq. Məsələn, bir proqramçı üçün ən yaxşı stimul onun yaratdığı proqrama görə layiqli mükafatı alacağına zəmanətin verilməsidir. İctimaiyyətlə, müəllif arasında kompromis deyəndə də məhz bu məsələlər nəzərdə tutulur. Ortaq məxrəc- nə müəllifin nə də yeni əsər və ixtiralarla tanış olmaq onlardan faydalanmaq istəyən cəmiyyət üzvlərinin hüquqlarının pozulmamasına yardım etməlidir. Əqli mülkiyyət obyektlərinin hüquqi mühafizəsi ya obyektin özünün yaradılmasına, ya da müəyyən fəaliyyət həyata keçiriləndən sonra verilməlidir. Birinci halda belə mühafizə əldə etmək üçün  heç bir formallıq tələb olunmur. İkinci halda isə  formallıqlar (qeydiyyatdan keçirmə və s.) mütləqdir. 
6.7.Qloballaşan iqtisadiyyatda əqli mülkiyyətin müdafiəsi
Dünya iqtisadiyyatının qloballaşma və internetləşməsi əqli mülkiyyətin müdafiəsinin də yeni metod və formalarının meydana gəlməsinə səbəb oldu.  Öz təbiətinə görə əqli mülkiyyət hüququ beynəlxalqdır və dünya iqtisadiyyatının iqtisadi reallıqlarını əks etdirir. Qloballaşma xalqlar və dövlətlərin əməkdaşlığında böyük dəyişikliklər yaradır. XX əsr svilizasiyası haqqında biliklərin funksiyasının dəyişməsi əqli mülkiyyətin də dəyər və istifadə miqyasını artırdı. Məhz bu amil dövlətlərin diqqətini qanunların köməkliyi ilə əqli mülkiyyətin müdafiəsinə bütövlükdə kompleks problemlərin həllinə yönəltdi. Əksər araşdırmaçılar hesab edir ki, hüquq normaları ilə müdafiə olunan  əqli mülkiyyət xüsusi növ inhisarçılığın da yaranmasına səbəb ola bilər. Əqli mülkiyyət müxtəlif təsərrüfatların ixtira, sənaye  və texniki yaradıcılıq nümunnələrinə çıxış əldə etməsini təmin edir ki, bu da öz növbəsində cəmiyyətin iqtisadi inkişafına xidmət edir. Digər tərəfdən isə əqli mülkiyyət obyektlərinə tətbiq edilən inhisarçılıq, rəqabəti və istehlakçıların seçimini azaldır. Əvvəlki bölümlərdə də qeyd edildiyi kimi qloballşma dövlətlərin mədəni, ideoloji və iqtisadi sahədə ümumi inteqrasiya prosesidir. Qloballaşma müasir svilizasiyanı müşayiət edir. Müəyyən mərhələlərdə informasiya  texnologiyaları qloballaşmanın tarixi prosesini bir neçə dəfə sürətləndirib. Bu vaxtadək qloballaşmaya yanaşmada, bu sahədə araşdırmalarda qeyd olunurdu ki, qloballaşma xalqlar və dövlətlərin izolyasiyasını aradan qaldırır. Lakin 2019-cu ilin sonu-2020-ci il ərzində koronavirus infeksiyasının dünya miqyasinda yayılması isə göstərdi ki, bəzən qloballaşma izolyasiyaların tətbiq edilməsini də labüd sayır. Qloballaşma xalq və vətəndaşların qarşılıqlı əməkdaşlığında dərin dəyişikliklər yaradır ki, bu isə sosial institutların yaxınlaşması, qanunvericiliyin vahid şəklə salınması - unifikasiyasının vacibliyini bir daha təsdiqləyir. Qloballaşma prosesi zamanı ölkələr hər gün daha çox qarşılıqlı əlaqədə olur, bu proses dövlətlər arasında sərhədlərin əhəmiyyətinin azalması, ticarət dövriyyəsində baryerlərin aradan qaldırılması ilə xarakterizə olunur. Qloballaşmanın ən parlaq nümunəsi “Vahid Avropa”nın yaranmasıdır. Bəzi alimlər qloballaşmanın mənfi nəticələrinə də toxunaraq qeyd edirlər ki, qloballaşma sənayeni məhv edir, işsizliyin artmasına səbəb olur, elmi-texniki prosesləri ləngidir. Məsələn Amerikalı iqtisadçı “Assimmetrik informasiyalı bazarların təhlili”  araşdırmasına görə “Nobel” mükafatı laureatı Cozef Yudjen Stiqlits Ümumdünya Ticarət Təşkilatı, Beynəlxalq Valyuta Fondu kimi qlobal institutların fəaliyyətini tənqid edərərək onları qloballaşma və onun ideologiyasını (azad  ticarət, dünya patent və müəllif hüququları, beynəlxalq miqyasda dövlətlərin bir birlərinin daxili siyasətinə qarışması və s.) daha çox inkişaf etmiş ölkələrin maraqları naminə, planetin əksər ölkələrinin isə zərərinə istifadə etməkdə ittiham edib.  Bu məsələdə fərqli mövqe sərgiləyənlər isə hesab edir ki, dünya bazar iqtisadiyyatının qloballaşması şəraitində ölkələrin elmi-texniki cəhətdən inkişafı beynəlxalq miqyasda əmək və əqli mülkiyyətin innovasiya məhsularından  istifadənin yerinin düzgün seçimindən asılıdır. Əqli mülkiyyətin müdafiəsinin səviyyəsi onun milli iqitisadiyyata və innovasiyaya imitasiyası ilə ölçülür. İqtisadiyyatın və əmtəə bazarlarının  qlobalaşması ölkələri əqli mülkiyyətin müdafiəsi sahəsində daha fəal əməkdaşlığa sövq edir. Əqli mülkiyyət hüququnun əsas xüsusiyyətlərindən biri onun ərazi xarakterli olmasıdır. Müəllif hüquqları bu ölkələrin tanındığı ölkədə müdafiə olunur. Bir ölkədə müdafiə olunan əqli mülkiyyət hüququ, onun digər ölkədə tanınması anlamına gəlmir. Bu baxımdan da əqli mülkiyyət hüququnda “ərazi” amilinin aradan qaldırılması da xüsusi beynəlxalq müqavilələr vasitəsi ilə həyata keçilir. Qloballaşma şəraitində, internet əsrində isə əqli mülkiyyətin müdafiəsinin ərazi xarakteri ilə internetdə informasiyanın yayılmasının əks-ərazi xarakteri arasında ziddiyyət yaranır. Əqli mülkiyyət hüququnun pozulması halı baş verdikdə, bu zaman zərər və kompensasiyalara dair məsələ qalxarsa məhkəmələr əqli mülkiyyət hüquqlarının müdafiəsini tənzimləyən sistemi seçməlidirlər. Onu da qeyd edim ki, hazırda bu məsələyə dair müxtəlif ölkələrdə fərqli məhkəmə təcrübəsi mövcuddur. Belə ki, ABŞ məhkəmələrində əgər hər hansısa bir əsərin surəti ABŞ-da çıxarılıbsa və çap nümunələri xaricdə yayılırsa və bununla da müəllif hüuquları pozulduğu təqdirdə milli hüquqular tətbiq edilməyə başlanılır. Avropa Birliyinin üzvü olan ölkələrdə isə məhkəmələr anoloji məsələdə informasiya alınan ölkələrin hüquqlarının tətbiq edilməsinə üstünlük verir. Bütövlükdə isə ümumdünya standartlarının olmasına baxmayaraq əqli mülkiyyətin müdafiəsinə dair qanunlar və onların tətbiqi təcrübəsi müxtəlif ölkələrdə fərqlidir. Beləliklə qloballaşma prosesləri çərşivəsində əqli mülkiyyətin müdafiəsi aşağıdakı yollarla həyata keçirilir:
1) Əqli mülkiyyətin müdafiəsi sahəsində beynəlxalq razılaşmaların imzalınması, beynəlxalq qanunverici aktların qəbulu;
2) Əqli mülkiyyətin müdafiəsinə dair beynəlxalq təşkilatların yaradılması;
3) Ümumdünya Əqli Mülkiyyət Təşkilatlarında akkreditasiyadan keçmiş QHT-lərin yaradılması;
Əqli mülkiyyət obyektlərinin müdafiəsi məsələsi ticarət və tarif baş razılaşması qaydalarında da əhəmiyyətli yer tutur. Ümumdünya Ticarət Təşkilatının (ÜTT) yaradılması ilə bütövlükdə nəinki əmtəə və xidmətlərin beynəlxalq mübadiləsi, həmçinin əqli mülkiyyət obyektlərinə dair bir sıra hüquq normalarının yaradılmasına gətirib çıxardı. ÜTT-yə daxil olma şərtləri də əqli mülkiyyətin müdafiəsini təkmilləşdirdi. Əqli mülkiyyət hüququnun ticarət aspektlərinə dair beynəlxalq  razılaşma - TRİPS ( ing. Agreement on Trade-Related Aspects of Intellectual Property Rights, - TRIPS) in də əqli mülkiyyət hüquqlarının müdafiəsində əhəmiyyətli rolunu qeyd etməliyik. Qeyd edək ki, razılaşma çərçivəsində tətbiq edilən mexanizm daxili sənayeni inkişaf etdirir, xarici investisiyaların cəlbini stimulaşdırır və yeni texnologiyaların əldə edilməsini dəstəkləyir. Onu da qeyd edim ki, razılaşmaya qoşulan ölkələrin ixracdan əldə etdikləri gəlirlər əqli mülkiyyətin müdafiəsindən daha çox asılıdır. Qeyd edək ki, iqtisadi inkişafı aşağı səviyyədə olan, daha çox əqli məhsullardan istifadəni tətbiq edən ölkələr, əksinə əqli mülkiyyət hüququnun qorunmasının tərəfdarı deyillər. Məhz bu səbəbdən də daha çox inkişaf etməkdə olan ölkələr TRİPS-in əleyhinə çıxırdı.  Bu ölkələrdə hesab edirdilər ki, ÜTT əqli mülkiyyətə  dair qərarların qəbul edilməsi sahəsini “ilhaq” (annex) edir. Onların fikrincə əqli mülkiyyət hüququ Qərb transmilli şirkətlərinə inhisarçılq yaratmaq və praktiki olaraq bütün əmtəələrin  -  yeni sort toxumlardan tutmuş, proqram təhcizatı məhsullarınadək qiymətlərini qaldırmağa  imkan yaradır.  Zəif iqtisadi infrastrukturu olan ölkələr üçün patent sistemi o qədər də əhəmiyyətli üstünlüklərə zəmanət vermir. Şəxsi innovasiyalarını yaratmaq üçün məhdud imkanları olan bu ölkələr özgə texnoloji həlləri təkrarlamaqla öz iqtisadi inkişaflarını stimullaşdırır. TRİPS-in qaydalarına ciddi nəzarət isə bu ölkələrə innovasiyaları əldə etməkdə çətinlik yarada, hətta bəzi istehsal və xidmətlərin də dayandırılması prosesi başlaya bilər. Odur ki, qloballaşmanın innovasiyalarla sıx əlaqəli olduğunu nəzərə alsaq bu  şəraitə dünya iqtisadiyyatı üçün əhəmiyyətli məsələlərdən birinin də məhz əqli mülkiyyət hüququnun qorunması olduğunu tam əminliklə deyə bilərik.
Unutmayaq ki, özgə ixtiralardan “pirat” olaraq istifadə  yalnız əqli mülkiyyətin müdafiəsi faydalı olanadək ölkənin inkişafını stimullaşdıra bilər.
6.8.Qloballaşmanın ölçü vahidləri
Qloballaşma təkölçülü fenomen deyil, onun bir neçə qarşılıqlı əlaqəli ölçüsü var. Bu ölçülər müxtəlif tədqiqatlarla sınaqdan keçirilib. Ən optimal variant kimi isə 4 ölçü vahidi seçilib. 
· İqtisadi
· Siyasi
· Sosial
· Mədəni
Bu dörd ölçü  bir çox sahələri, kommunikasiya, nəqliyyat, texnologiya, əhalinin həyat tərzini də özündə ehtiva edir.
İqtisadi ölçü
Qloballaşmanın iqtisadi ölçüsü kapitalizmin ekspansiyası və onun dünya iqtisadiyyatına inteqrasiyasını özündə ehtiva edir.  Bu məsələdə ən önəmli nüans dünya maliyyə bazarlarının genişlənməsidir. XX əsrin son rübündə maliyyə axınlarının hərəkət sürəti kəskin olaraq artdı. Kapital beynəlxalq ticarətin maliyyə tələblərinə, investisiya məqsədlərinə cavab verərək, həmçinin valyuta mübadiləsinin vasitəçiliyi ilə dünya üzrə hərərkət etməyə başladı. Bununla yanaşı onu da qeyd edim ki, maliyyə qloballaşmasında real vaxt rejimində pul vəsaitlərinin elektron köçürülməsi, maliyyə bazarlarının funksionallaşdırılmasını mümkün edən informasiya texnologiyalarının inkişafı  da əhəmiyyətli rol oynadı. İqtisadi qloballaşmanın digər vacib faktoru son 25 ildə dünya ticarətinin həcminin əhəmiyyətli artımını izah edən transmilli korporasiyaların yaranması oldu. Belə ki, transmilli korporasiyaların gəliri  əksər kiçik ölkələrin gəlirini üstələdi. Öz daxili əməliyyatları və öz aralarında olan razışamlalara görə transmilli korporasiyalar qlobal miqyasda iqtisadi fəallığa xidmət edir. Bu iqtisadi rolun aspektlərindən biri, istehsalın qloballaşmasıdır. Bir çox təqdqiqatçılar hesab edir ki, qloballaşma,  XVI-XVII əsrlərdə kapitalın inteqrasiyası ilə başlamış proseslərin dərinləşməsinin nəticəsidir. Qloballaşma müxtəlif ölkələrin nəqliyyat, ticarət, iqtisadiyyat və kommunikasiya şəbəkələrinin qarşılıqlı asılılığıdır. İlk növbədə isə inteqrasiya proseslərinin nəticəsidir. Qeyd etməliyik ki, postsənaye cəmiyyətinin formalaşması dövründə inkişaf edən qloballaşma  müasir svillizasiyanın bütün sistemyaradan faktorlarına təsir edir,  yeni texnologiya və biliklərin  rolunu artırır.  Məhz bu sadaladığımız faktorlar transformasiya olunmuş svilizasiyanın strateji orientirləri kimi çıxış edir. Ötən əsri təhlil edərkən, görürük ki XX əsr ərzində  insanlıq  aşağıdakı üç innovasiya dalğasının şahidi olub:
1-ci dalğa yüzilliyin başlanğıcında yaranan və sivil insanlığın həyat tərzinə çevrilən, elektrik enerjisi, daxili yanma mühərriki, neft-kimya, süni materiallar, yeni kommunikasiya vasitələri və əyləncə sənayesinin inkişafı ilə əlaqəli olan fundamental ixtiralarla xarakterizə olunur. 
2-ci dalğa isə birinciyə nisbətdə maddi mədəniyyətə təsir baxımından  daha zəif olması ilə seçilir, daha çox hərbi texnologiyanın inkişafı ilə sıx bağlıdır. İkinci dalğanın nəticələrinə nüvə energetikası, raket-kosmik texnikası, informatika və hesablama texnikasına dair fəaliyyət sahələri aid edirlir.  
3-cü sonuncu dalğa isə sırf informasiya texnologiyaları sahəsinə aid edildi ki, bu da “yeni iqtisadiyyat”  terminin yaranmasına səbəb oldu. “Yeni iqtisadiyyat” termini  XX əsrin 90-cı illərində ABŞ-da meydana gəlib. Bu termin daha çox yeni inkişafın postsənaye, postiqtisadiyyat pilləsinə sinonim şəklində işlədilir, daha dəqiq desək bu müasir iqtisadiyyatda baş verənlərin qısa xarakteristikasıdır. İlk olaraq onu qeyd edək ki, artıq XX əsrin sonlarından başlayaraq, informasiya, əmək, kapital, faydalı qazıntılar və sahibkarlıqla yanaşı insanlığın beşinci resursudur və bu isə o deməkdir ki, informasiya artıq özü spesifik dəyər, təşkili və idarə edilməsi formasına görə ənənəvi istehsal prosesindən fərqlənən müstəqil resursdur. İnkişaf etmiş ölkələrdə inkişafda  informasiya sektorunun payı son illər artaraq 45-65% təşkil etmişdir. İnformasiya resursunun üç əlaməti – istehsal, sərhədsizlik, müvəqqəti müəyyənolunma onu prinsipial olaraq fərqləndirir ki, məhz bu fərqli əlamətlər də münasibətlər sistemi, qiymət dəyişikliklərinə əhəmiyyətli təsirini göstərir. İkinci vacib məqam isə odur ki, informasiya və informasiya sektoru müasir sosial-iqtisadi inkişafı generasiya edən güclü mənbədir. Üçüncüsü isə informasiya texnologiyalarının tətbiqi texnika və texnologiyanın, iqtisadi əlaqələrin, institusional və sosial münasibətlərin yeni qarşılıqlı əlaqələrini yaradır ki, nəticədə makrogenerasiyanın kumulyativ, sinergetik effekti  yaranır.  Dördüncüsü, ictimai zənginliyin struktur və forması dəyişir. Yaradılan ümumi strukturun əsasında zənginliyin natural mülki və dəyər formaları “aradan qalxır”, spesifik istehlakçı dəyəri olan informasiya zənginliyi daha çox zirvəyə qalxır. “Yeni iqtisadiyyat” müasir cəmiyyətin istehsal münasibətlərinin yeni tipi kimi də xarakterizə olunur.  “Yeni iqtisadiyyat ” – qlobal maliyyə kapitalına əsaslanan, dünya beyin mərkəzləri ilə idarə edilən, xüsusi iqtisadi münasibətlər formalaşdıran iqtisadiyyatdır.  Beləliklə iqtisadi ölçü qloballaşmanın əsas hədəflərini özündə ehtiva edir. Bu hədəflərə iqtisadi sərhədlərin və hüquqi baryerlərin aradan qaldırılması, azad bazar sisteminin yaradılması, kapitalın azad axına məcbur edilməsi, eləcə də gömrük baryerlərinin götürülməsi daxildir.
Siyasi ölçü
Qloballaşmanın siyasi ölçüsü sosioloqların xüsusi diqqət mərkəzində olan məsələlərdəndir. Bu ölçü cəmiyyətin həm tarixi nizamı, həm də müasir düzəni ilə sıx əlaqəlidir. Siyasi ölçü amillərini açıqlamazdan öncə qeyd edim ki, qloballaşma milli iqtisadiyyatların ümumi dünya sisteminə yayılması prosesi ilə başlandı. XXI əsrin əvvəllərindən informasiya texnologiyaları haqqında beynəlxalq razılaşmalar hazırlanmağa başlandı, telekommunikasiya və maliyyə xidmətləri haqqında çoxsaylı  razılaşmalar imzalandı, beynəlxalq təşkilatlar fəaliyyətə başladı. Bütün bunlar barədə detallı məlumata keçməzdən əvvəl  bir daha vurğulamaq yerinə düşər ki, əslində qloballaşma özü dövlət və siyasi güc ilə deyil, iqtisadi bazar münasibətləri ilə  müəyyənləşən prosesdir.  Bu sahədə araşdırmalar aparan əksər ekspertlər hesab edir ki, iqtisadi və təsərrüfat fəaliyyəti dünyada baş verən qlobal dəyişiklikləri stimullaşdıran mühərrik rolunu oynayır. Qloballaşmanın siyasi ölçüsü haqqında aydın təsəvvürə malik olmaq üçün  yeni dünya düzəninə nəzər salmaq kifayət edir. Buna bəzən qlobal nizamlanma da deyilir. XVII əsrin ortalarından hökmranlıq edən  əsas prinsiplərinin güc bərabərliyi, ölkələrin suveren bərabərliyi və bir-birlərinin işinə qarışmaması olduğu “Vestfal” beynəlxalq münasibətlər sisteminin dağılmasından sonra tədricən yeni dünya düzəni formalaşmağa başlandı. Yeni dünya düzəni yaranan problemlərin qlobal miqyasda həlli məsələsini ortaya qoyurdu və bu düzənin iştirakçıları qloballaşmanın yaratdığı məcburiyyətlər səbəbindən qloballaşır. Başqa sözlə, onların arasında baryerlər azalır və ya tamamilə aradan qalxır. Qloballaşma onları daxili və xarici əlaqələrə transformasiya edir, onlardakı xüsusiyyətləri kəskin nizam intizama salır, dövlət sərhədlərini, mill adət-ənənə və mədəniyyətləri  məhv edir, yerli maraqlar eliminasiya olunur.  
Qloballaşmanın siyasi ölçüsünü müəyyən edən amillərdən biri Transmilli Korporasiyaların (TMK) yaradılması və onların fəaliyyətinin qloballaşmaya verdiyi töhfələrdir. Məhz TMK-ın fəaliyyəti ilə dövlət sərhədləri açılır. Bu təşkilatlar presidentsiz transmilli istehsal, ticarət və bank xidmətləri həyata keçirməklə qloballaşmanın hərərkətverici qüvvəsinə çevrirlir. XX əsrin sonlarına yaxın  yeni sənaye dövlətlərinin  yaranması və inkişaf etməkdə olan  ölkələrin sənayeləşməsi də TMK-ın fəaliyyəti ilə əlaqədardır. 
 İndi isə gəlin qayıdaq siyasi qloballaşmanın digər ölçüsü – beynəlxalq təşkilatların qloballaşma porsesindəki yeri və roluna. Bu məsələdə müxtəlifliklər olduqca çoxdur. Məsələn, beynəlxalq təşkilatların bəziləri ərazi təbiətinə malikdirsə, digərləri malik deyil, bəziləri planet miqyasında fəaliyyət göstərir, (BMT, BVF, ÜTT) bəziləri isə makroregionaldır (ATƏT, AŞ, NATO və s.) Qeyd edim ki, məhz bu  beynəlxalq təşkilatların bütövlükdə qloballaşmaya təsiri əksər ölkələrin siyasi qloballaşma prosesinə təsirindən daha artıqdır. Beynəlxalıq təşkilatların əksəriyyəti   siyasi  təyinatlı olsalar da, iqtisadi, ekoloji, dini təyinatlı təşkilatlar da mövcuddur. Məhz bu təyinat müxtəlifliyi də  beynəlxalq təşkilatların fəaliyyətinin ümumdünya miqyasını əhatə etməyə imkan verir. Beləliklə, beynəlxalq arenada  dövlətlərlə yanaşı siyasi həyata əhəmiyyətli dərəcədə təsir edən  yeni  iştirakçılar da meydana gəlir.  Onların yaranması isə öncə bəhs etdiyimiz yeni siyasi fəza, yeni  dünya düzəni yaradır. Bununla da dövlətlərin siyasi maraqları və ya məcburiyyətdən yaranan maraqlar nəticəsində dövlətlərin siyasəti onların sərhədlərini aşmış olur.  Qloballaşma siyasi cəhətdən ölçülərkən də sosioloqlar əsasən yuxarıda qeyd edilən amilləri əsas ölçü meyarı kimi götürürlər.
Sosial ölçü
Qloballaşmanın sosial ölçüsü fərdlərin həyat və işi, onların ailələri və bütövlükdə ictimaiyyətlə çox əlaqəlidir. Siyasi ölçüdən danışarkən dünya düzəninin, köhnə beynəlxalq münasibətlər sisteminin dağılmasından bəhs etmişdik. Yaranan “Yeni dünya düzəni”, siyasi davranışlarla yanaşı, cəmiyyətin sosial davranışlarına da təsir etdi.  Bu bir daha onu təsdiqləyir ki, sosial dəyişikliklərin qlobal əhəmiyyəti nəinki  siyasi təcrübədə, eləcə də ideoloji-dəyər səviyyəsində özünü biruzə verir. Buna əyani misal, “qlobal ümumi mülkiyyət” dəyərinin geniş miqyasda yayılmasıdır. Əgər əvvəllər bu dəyər yalnız ekoloji planda  - ətraf mühit və təbiətin qorunması kimi başa düşülürdüsə, indi qlobal cəmiyyətin harmoniyalı funksiyalaşdırılması kimi başa düşülür. Təbii ki, istənilən qlobal miqyaslı məsələnin cəmiyyətə  təsiri qaçılmazdır. Bura biz qlobal iqtisadi, siyasi, məşğulluqla bağlı yaranan, bir sözlə cəmiyyətin bütün üzvlərini əhatə edən böhranları əlavə edə bilərik. Adətən qloballaşmanın ölçülməsi zamanı iqtisadi göstəricilərə diqqət yetirilir: tariflərin səviyyəsi, daxili ticarət kvotası, kapital qoyuluşlarının dövriyyəsi və s. Lakin məsələnin sosiuma aid tərəfləri də var. Qloballaşmada, iqtisadiyyatın hər bir prosesində insanlar dayanır. Texnoloji yeniliklər həyata vəsiqə qazandıqca onların istehlakçıları da məhz insanlar olur. Məhz bu amillərə görə də qloballaşma onlar üçün həm mənfi, həm də müsbət nəticələrə səbəb ola bilər. Bu nəticələr riskləri artırmaqla yeni imkanlar da aça bilər və ya əksinə qloballaşma bərabər inkişaf etməyərək müxtəlif ölkələrə müxtəlif cür də təsir edə bilər. Son onilliyin presedentsiz iqtisadi və texnoloji dəyişiklikləri gündəlik həyatımızı formalaşdıraraq yeni sosial şərait yaradıb. İnformasiyanın daha tez yayılması və qlobal informasiya sənayesinin inkişafı insanların şəxsi identifikasiyasına təsir edə, ictimai həmrəylik və mədəni müxtəlifliyin məhvinə səbəb ola bilər. Bununla yanaşı informasiya yayımının sürətlənməsi qarşılıqlı anlaşma və  demokratrtik dəyərlərin də yayılmasına kömək edə bilər.  
İndi isə gəlin qoloballaşmanın iki sosial problem – yoxsulluq və qeyri-bərabərliyə təsiri məsələsinə aydınlıq gətirək. Qlobal miqyasda baş verən qlobal çağırışlar, qlobal problemlər mənfi və ya müsbət istiqamətdə, istənilən halda dünya iqtisadiyyatının inkişaf templərinə təsir göstərir. Bu xüsusda iqtisadi inkişafın tənəzzülünü proqnozlaşdıranlarla yanaşı, azalmanın o qədər də uzunmüddətli dövrü əhatə etməyəcəyi qənaətində olanlar da var. Bu aydındır. Amma biz əgər qloballaşmanın sosial ölçüsündən danışırıqsa o zaman bu proqnozların fonunda yoxsulluq və qeyri-bərabərlik kimi sosial problemlərin həlli də kənarda qalmamalıdır. Məslələn bəzi mütəxəssislər hesab edir ki, iqtisadi siyasətin liberallaşması və dünya ticarətində iştirak, yeni ideyalara, texnologiyalara  çıxış imkanları, inikşaf etməkdə olan ölkələrin əhalisi üçün əlverişlidir. Digərləri isə əksinə hesab edir ki, iqtisadi inkişaf qeyri-bərabərliyin kəskin olaraq aradan qaldırılmasına səbəb olmur.  Qloballaşmanı kapitalın sərbəst hərərkəti adlandıranlar, ABŞ-ın mədəni və iqtisadi hegemonluğu ilə assosiasiya edənlərlə yanaşı, müasir həyatda bu fenomeni “xoşagəlməzlərin ümumi məcmusu” kimi qiymətləndirənlər də az deyil. İqtisadi nöqteyi nəzərdən isə qloballaşma, xarici ticarət və investorların cəlbi, ticarətin liberallaşması kimi nəzərdən keçirilir. Bu xüsusda ticarətin liberallaşmasına artım strategiyasının əsas elementi kimi  baxılır. Azad ticarətin müdafiəsi iqtisadi nəzəriyyədə ən qədim  nəzəriyyələrdən biridir. Bu nəzəriyyənin tərəfdarlarının arqumentləri artıq özünü təsdiqləyib. Son onilliklərin təcrübəsi də sübut edir ki, daha açıq iqtisadiyyatlar daha varlıdır və daha sürətlə inkişaf edir. Beləliklə aydındır ki, qloballaşma və iqtisadi artım bir-biri ilə sıx əlaqədə olan proseslərdir.  Amma burada  aşağıda qeyd edilən digər suallar da meydana çıxır:
· Dünya ictimaiyyəti eyni bərabərlikdə bu prosesdə iştirak edə bilirmi?
· Qloballaşma prosesləri cəmiyyətdəki qeyri-bərabərliyə necə təsir edir?
· Qloballaşma dünya ölkələrində yoxsulluğun azalmasına nə dərəcədə təsir edir?  
Nəzəri arqumentlərə əsasən bazarların açılma əhatəsinə görə qeyri-bərabərlik müxtəlif istiqamətlərdə dəyişə bilər. Heşker-Olian nəzəriyyəsinə görə ticarətin liberallaşdırılması ixtisaslaşmış və ixtisaslaşmamış işçilərin əmək haqlarının ödənilməsində fərqi azaldacaq. Digər tərəfdən bu baş verməyə də bilər. Məsələn, ölkələr ixrac qaydalarının yeni  maddələrini formalaşdıra bilər ki, bu zaman digər fəaliyyət növləri ilə müqayisədə  ixtisaslaşmış əməyin istifadəsi də istehsal hesab edilə bilər. (məsələn, “autsorsing” əsasında bəzi istehsalların inkişaf etməkdə olan ölkələrə yerləşdirilməsi). Qeyri-bərabərliyin artımına ixtisaslaşmış işçi qüvvəsini tələb edən effektiv şirkətlərin sayının artması nəticəsində yaranan  rəqabət  və ya inkişaf etməkdə olan ölkələrin ixtisaslaşmış əməyi tələb edən yeni texnologiyalara keçidi də səbəb ola bilər. Yuxarıda qeyd etdiyimiz faktların təsiri nəticəsində ticarət islahatları əksər hallarda təklifi üstələyən ixtisaslaşmış əmək resursları tələbinin artmasına gətirib çıxaracaq. Qeyd edək ki, anoloji vəziyyət xarici ticarət həcminin artması, xarici investorların cəlb edilməsi səbəbindən ixtisaslaşmış əmək kadrlarının əmək haqqının qaldırılması zamanı Latın Amerikasında müşahidə edilib. Qloballaşma tərəfdarlarının əksəriyyəti hesab edir ki, artım göstəricilərinə əsasən gəlirlərin ümumdünya üzrə paylanılması dəyişilməz olaraq qalır. Daha dəqiq desək dünya üzrə gəlir bölgüsü onun artımından asılı olmayaraq “invariant”dır, yəni daimi olaraq dəyişmir. Ardıcıl olaraq yoxsulların gəliri də orta gəlirlə eyni səviyyədə yüksəlir. Beləliklə də bir daha qeyd edək ki, qloballaşma iqtisadi artım, yoxsulluğun azalması və qlobal qeyri-bərabərliyin dəyişməsi məsələlərində daha çox inkişaf etməkdə olan ölkələrdə perspektivə malikdir. Ekspertlər hesab edir ki, qloballaşma dünyanın inkişaf etməkdə olan daha çox hissəsinə Qərbin inkişaf təcrübəsini, 200 il əvvəl o dövrün insanlarının sosial həyatını dəyişməyə başlayan sənaye inqilablarını təkrarlamaqda kömək edir. Məhz cəmiyyətdə baş verən sənaye inqilablarının nəticələri qloballaşmanın sosial ölçüsünün əsas meyarlarıdır. Bəli, elmi kəşflər və texnoloji yeniliklərin tətbiqi qərb ictimaiyyətinə ehtiyaclardan qurtarmaq, kütləvi olaraq yoxsulluğa, işsizliyə son qoymaqda kömək etdi ki, məhz hazırda da bir sıra inkişaf etməkdə olan ölkələr bu qlobal problemlərlə üz-üzədir. Qloballaşma tərəfdarları əmindir ki, bu gün inkişaf etməkdə olan dünyanın yalnız bir üstünlüyü var: Liberallaşdırma siyasəti. Belə ki, məhz bu siyasəti həyata keçirməklə inkişaf etməkdə olan ölkələr qərb cəmiyyətinin yüzilliklər ərzində qət etdiyi yolu bir nəsilin inkişaf və yenilikləri mənimsəməsi ilə qət edə bilər. Onu da qeyd edim ki, bu optimizm tərəfdarlarının sayı o qədər də çox deyil. “Prosesin qeyri-bərabərliyi” – məhz bu tezis qloballaşmanın əleyhinə olanların əsas arqumentidir. Öz inkişaflarının müxtəlif mərhələlərində olan ölkələr, sosial cəmiyyətlər, etnoslar qlobal iqtisadiyyata inteqrasiya olunurlar. Bu isə qloballaşma prosesinə xas olan, onun çağırışlarını yaradan və bu çağırışlara yubanmadan cavab verilməsini tələb edən təhlükə və risklərin meydana gəlməsinin əsas səbəbidir. Ticarətin inkişafı və birbaşa xarici kapital qoyuluşlarının olması, şübhəsiz ki, öz mənfəətini gətirdi, bu mənfəət olduqca differensial paylanılsa da bəzi ölkələr və əhalinin müəyyən kateqoriyası bu faydalardan məhrum oldu. Tədqiqatlar göstərir ki, qloballaşmanın iqtisadi artımın sürətlənməsi, iqtisadiyyatın açıq olması, birbaşa xarici investisiyaların artımı kimi əlamətləri inkişaf etməkdə olan ölkələrə çox az təsir edir.  Tədqiqatçılar hesab edir ki, bu ölkələrə birbaşa xarici investsiyaların yönəldilməsi konkret olaraq bir regionda (Çin və Cənub Şərqi Asiya) həmçinin Latın Amerikasının bəzi ölkələrində cəmləşir. Əgər Dünya Bankı milli iqtisadiyyatın liberallaşmasına və açıq bazarların yaradılmasına inkişaf etməkdə olan ölkələrin çiçəklənməsi yolu kimi baxaraq  canfəşanlıqla qloballaşma ideyasını müdafiə edirsə BMT-nin İnkişaf proqramının qloballaşmanın nəticələrinə verdiyi qiymət isə birmənalı deyil. Təşkilatın məruzələrindən birində bildirilir ki, “Beynəlxalq ticarət qloballaşmanı fəaliyyətə gətirən güclü mühərrikdir”. Ticarət modelləri dəyişib, dünyada inkişaf etməkdə olan ölkələrin sənaye ixracında payı günbəgün artır, əksər ölkələr texnologiya sahəsində geriləməni aradan qaldırmağa nail olur. Lakin struktur  bərabərsizlik  saxlanılır, bəzi hallarda isə daha da genişlənir. Nümunə üçün Avropa ölkələri ilə Afrika ölkələri arasında dünya ixrac məhsullarının bölgüsünə nəzər salaq. Araşdırmalar göstərir ki, Saxaradan cənub istiqamətinə olan Afrika ölkələri bu bölgüdən daha çox kənarda qalır. Bu gün bu regionun payına ötən əsrin 80-ci illərində olduğu kimi daha az həcmdə ixrac məhsulları düşür. Latın Amerikasının əksər ölkələri də ixrac məhsulları ilə təminatda geri qalan ölkələr sırasındadırlar. Beləliklə də tənqidçilər hesab edirlər ki, ticarət sahəsində də digər sahələrdə olduğu kimi qlobal inteqrasiyanın yoxsul və varlı əhalini yaxınlaşdırılmasına dair fikirlər şişirdilir. Qloballaşma prosesi dünyada əsas sosial problemlərin həllinə kömək edirmi? Sualına gəldikdə isə belə nəticətyə gəlmək olur ki,  gəlirlərin ümumi yüksəlişinə baxmayaraq son onilliklər ərzində qlobal qeyri-bərabərlik  daha da artıb.  Məlumdur ki, dünyanın 20 daha varlı ölkəsində adambaşına düşən orta  gəlir  20 yoxsul ölkədəki müvafiq göstəricini 37 dəfə üstələyir. Son 40 il ərzində isə bu uçurum daha da dərinləşib. BMT-nin İnkiaf proqramının hesabatına görə XXI əsrin əvvəlinə planetin  225 daha varlı insanının məcmu sərvəti 1 trilyon dollaradək yükəslib ki, bu da dünya  əhalisinin 47%-ni təşkil edən yoxsul əhalinin 2,5 milyard illik gəlirinə bərabərdir. “Forbes” jurnalının dərc etdiyi məlumata görə dünyanın 500 ən varlı insanının gəliri dünyanın 416 milyon kasıb insanlarının ümumi gəlirini üstələyir. Daha çox narahatlıq kənd təsərrüfatı sahəsindədir. Gündəlik gəliri bir dollardan az olan əhalinin 1/3-i  kənd yerlərində yaşayır və işləyir ki, onların da ev təsərrüfatlarının yoxsullaşmadan qorunması birbaşa olaraq kənd təsərrüfatı məhsullarının ticarət qaydalarından asılıdır. Qloballaşmanın nəzəri olaraq kənd təsərrüfatının inkişafına üstünlük verməsinə baxmayaraq onun intensivləşmə və ixtisaslaşma xüsusiyyəti inkişaf etməkdə olan ölkələrdə əksər kiçik fermerlərə rəqabətdə qalib gəlməyə imkan vermir. Məsələn, torpağı olmayan kəndli və ya  az məhsuldar torpağa malik olan kəndli daimi olaraq su çatışmazlığı ilə üzləşir ki, bu da onlara dünya bazarlarına çıxmaq üçün rəqabətədavamlı məhsullar yetişdirməyə böyük maneədir. Qloballaşmanın qeyri-bərabərlik yaratdığını iddia edənlər kredit əlçatanlığının, müasir informasiya və texnologiyaların da hamı üçün bərabər olmadığını bildirir.  Məsələn, Afrika və Cənubi Asiya ölkələrində kənd əhalisi daha çox bu proqblemlərlə üzləşir ki, bu da onlara bazarın tələblərinə uyğun məhsuldarlığın keyfiyyətinin artırılmasına imkan vermir. Bunlar mikro səviyyədə problemlərdir, lakin bununla yanaşı ciddi makro problemlər də var.  Bu problemlər yuxarıda qeyd edilən region ölkələrinin  məhsullarının dünya bazarlarında rəqabətədözümlü olmadığı zamanı meydana çıxır. Beləliklə də  qloballaşmanın geniş imkan və faydalarına baxmayaraq  böyük rəqabətli  dünyada  uğur qazanmaq üçün  təhsil və digər faktorlara çıxış imkanı olmayan kənd yoxsulluğu pozitiv dünya proseslərinin çərçivəsindən kənarda qalacaq. Ticarətin liberallaşması yoxsulluğun qeyri-maddi tərəflərinə də təsir edə bilər ki, bunlardan da ən birincisi xəstəlik və ölüm halları səviyyəsinin azaldılmasıdır. Ekspertər hesab edir ki, inkişaf etmiş ölkələrdən müasir səhiyyə texnologiyalarının ixracı hesabına tibb xidmətlərinin səviyyəsini və keyfiyyətini artırmaq mümkündür ki, bu da öz növbəsində əhali arasında ölüm halarının da sayının azalmasına imkan verəcək. Bundan əlavə əgər biz qloballaşmanın sosial ölçüsündən danışırıqsa onu da qeyd etməliyik ki, həyat şərtlərinin qlobal qütbləşməsi nəinki ölkələrin daxilində, eləcə də inkişaf etmiş və inkişaf etməkdə olan ölkələr arasında da orta ömür uzunluğuna dair fərq yaradıb. Ölkələrarası təhlillər göstərir ki, 20%  yoxsul əhali arasında uşaq ölümlərinin azalma tempi ümumdünya dinamikasından iki dəfəyədək aşağıdır. Bütövlükdə qeyd edilənlər bir daha müasir mərhələdə qloballaşma fenomeninin dərin ziddiyyəti və inkişaf etmiş ölkələrdə onun sosial proseslərə birmənalı təsir etməməsini təsdiqləyir. Qlobal iqtisadiyyatın xüsusiyyətlərinin ən əsası da onun sosial aspektlərinin formalaşmasının təhlili, qlobal problemləri, dünya və milli iqtisadi sisteminin inkişaf perspektivlərinin başa düşülməsində nəzəri və təcrübi əhəmiyyətə malikdir. 
Mədəni ölçü
Qloballaşmanın ümumi diqqət çəkməsinin əsas səbəbi odur ki, məhz qloballaşmaının köməyi ilə həm insanlığa olan yeni təhlükələr və ya əksinə perspektiv inkişafa dair mühakimə yürütmək mümkün olur. Qloballaşma müxtəlf aspektlərdən müəyyənləşdirirlir: proses kimi, ümumi vəziyyət kimi, modernləşdirilmə kimi və ya sadəcə əsatir, mif kimi. İnsanların özlərinin də qloballaşmaya dair fikirləri qütbləşir. Bir qism insanlar qloballaşmanı “yaxşı həyata ümid” ilə asssosiasiya edir. Bu qütb insanların baxışına görə insan, harda yaşamağı, işləməyi, dünyanın hansı ölkəsində oxumağına dair müstəqil seçim hüququna malikdir. Digər qütbdə dayanan isanlar isə qloballaşmaya  insanlıq və bütövlükdə dünya üçün təhlükə kimi yanaşır (qlobal istiləşmə, ətraf mühitin çirklənməsi, nəzarət edilməyən miqrasiya,  işsizlik, milli dəyərlərin məhvi və s.). Qloballaşmanı yeni qlobal cəmiyyətin yaranmasına rəvac verən insanlığın bir-birindən qarşılıqlı asılılığının artması, bütün iqtisadi, siyasi və mədəni müxtəlifliyi hamarlamayan proses adlandıranlar da az deyil. Tənqidçilərin əksəriyyəti hesab edir ki, “Qloballaşma ilə dünyada hər şey ədalətli olacaq” illuziyası zamanla özünü doğrultmadı. Bu xüsusda daha çox qloballaşmanın mədəni ölçüsünün təhlilləri və bu təhlilərin nəticələrinə əsaslanırlar. Çünki məhz  mədəni qloballaşma sosial münasibətləri genişləndirmək və möhkəmlətmək üçün ideya, məna və dəyərlərin  bütövlükdə dünyaya yayılması prosesinin əsas lokomatividir.  Bu proses internet vasitəsi ilə yayılan mədəniyyətin ümumi  istehlakı ilə müşayiət olundu ki, bu da öz növbəsində qlobal miqyasda mədəniyyətin sirkulyasiyası ilə nəticələndi. Mədəniyyətin sirkulyasiyası isə insanlara milli və regional sərhədləri aşan geniş sosial münasibətlər sistemində iştirak etməyə imkan yaradır. Qeyd edim ki, belə ictimai münasibətlərin yaradılması və genişləndirilməsi yalnız maddi səviyyədə müşahidə olunmur. Mədəni qloballaşma  insanların öz fərdi və kollektiv mədəniyyətini əlaqələndirdiyi ümumi norma və biliklərin formalaşmasında da mühüm rola malikdir. Bütövlükdə insanlıq təcrübəsi, adət və ənənələrin,  mədəniyyətlərin birləşməsi, ümumiləşməsi gündəlik həyatımızda da baş verir.  Hər gün, hər saat, anbaan, bütün proseslərdə... Necə? Olduqca sadə...bütün bu mədəni qloballaşma simsiz rabitə, internet vasitəsi ilə, elektron ticarət, kütləvi informasiya mübadiləsi, kütləvi mədəniyyət təbliğatı, beynəlxalq ticarət əlaqələrinin inkişafı zamanı reallaşdırılır. Hətta qloballaşmanın geniş müzakirəsinin pik dövründə əksər tənqidçilər Birləşmiş Ştatları Qərb həyat tərzini təbliğ etməkdə,  bununla da dünyanı amerikalaşdırmağa cəhddə iddiham edirdilər.  Qeyd edim ki, həqiqətən də yeni texnologiyalar  dünya üzrə  yeni ünsiyyət formaları müxtəlif mədəniyyətlərin bir-birinə inteqrasiya olunmasına səbəb olur. Nəqliyyat texnologiyaları və xidmətlər, kütləvi miqrasiya və ya fərdi səfərlər  qloballaşmanın bu formasının daha sürətlə yayılmasına gətirib çıxarıb. Qloballaşmanın mədəni ölçüsündən danışarkən onun əsas üstünlüyünü də qeyd etməliyik ki, məhz mədəni qloballaşma nəticəsində dünyada mədəniyyətlər arasında da sərhədlər aradan qalxır. Musiqi, ədəbiyat, hətta mətbəxlər belə sərhədləri aşır.  Bu üstünlük isə öz növbəsində şirkətlərin gəlir əldə etməsinə, bütövlükdə ölkələrin inkişafına təkan verən iqtisadiyyat, texnologiya və informasiya sahələrində inkişaf etməyə və irəliləməyə imkan verir. Şirkətlər arasında qarşılıqlı asılılıq olan şirkətlər yaradır.  
Mədəniyyətin siyasi qarşıdurmaların arenasına çevrilməsi müasir dünyanın daha çox maraqlı aspektlərindən birini təşkil edir. Mədəniyyət hər zaman sosial differensasiyanın rəmzi olmaqla yanaşı, mədəniyyətin siyasətdən tamamilə izolyasiya olunmuş formada fəaliyyət göstərilməsi də qaçılmazdır. Məhz buna görə də müasir dövrümüzdə “Mədəniyyət siyasəti” termini artıq bir çox ölkələrin həyata keçirdiyi siyasətin əsas prioritet sahələrindən birinə çevrilib. Lakin məsələnin kökü daha qədimlərə söykənir. Sadə bir misalla bunu izah etsək, elə  bayatılarımızı, musiqilərimizi, şerlərimizi təhlil etsək əksər xalq yaradıcılıqlarında mədəni siyasətin həyata keçirildiyinin şahidi ola bilərik. Məsələn, məşhur sənətkarların ifasında eşitdiyimiz “Lalələr” mahnısı 1918-ci ildə Azərbaycana gələn türk ordusuna həsr olunmnasına dair məlumatlar var. Bu fikrin tərəfdarları iddia edir ki, mahnı Nuru paşanın rəhbərliyi altında Gəncədən Bakıya gələn və şəhəri xilas edən türkiyəli əsgərləri vəsf edir. Osmanlı ordusu Gəncəyə girərkən minlərlə əsgərin başlarındakı fəs və fəsin ucundakı saçaqlar laləni xatırlatdığına görə belə bir mahnı ərsəyə gəlib. Mahnı ilə sətiraltı olaraq mədəni siyasət həyata keçirilib, sanki gələcək nəsillərə bir mesaj göndərilib. Digər bir misalı Qarabağ xanı İbrahimxəlil xanın qızı şairə Ağabəyim ağanın yazdığı məşhur “Vətənbağı” bayatısına bəstələnmiş xalq mahnısına çəkmək olar. Azərbaycanın məşhur xalq mahnısı "Sarı bülbül"- ün maraqlı yaranma tarixçəsi var. Ağa Məhəmməd şah Qacar Şuşada qətlə yetiriləndən sonra Qarabağ hökmdarı İbrahim Xəlil xan Cavanşir İranla münasibətlərini yoluna qoymaq üçün öz sevimli qızı Ağabəyim ağanı Fətəli şaha ərə verdi. Ağabəyim ağa da ömrü boyu vətən həsrəti ilə yaşadı. Könül dərdlərini bayatı, qoşma və qəzəllərlə dilə gətirdi. Şah Ağabəyim ağanın qəlbi şad olsun deyə Qarabağdan torpaq, müxtəlif gül-çiçək kolları, meyvə ağacları gətirərək bağ saldırır. Hətta bağban da şuşalı olur. Bağın da adını "Vətən bağı" qoyurlar. Ağabəyim ağa bu gözəl bağçanı gəzərkən bütün gülləri, çiçəkləri özünəməxsus sevgi ilə oxşayır, ürəyi atlanır. Amma Şuşadan uzaqda xarıbülbülün bitməməsindən məyus olaraq dərdini belə dilə gətirib:
"Vətən bağı" al-əlvandır,
Yox içində xarı bülbül.
Nədən hər yerin əlvandır,
Köksün altı, sarı bülbül?!
Göründüyü kimi bu bayatıda da mədəni siyasətlə həm Qarabağın təbiəti təbliğ edilir, həm vətən həsrətindən söz açılır, vətən sevgisi tərənnüm edilir.
Mədəniyyətlərin inteqrasiyası  millətlərarası siyasi dialoqun da qurulmasına və müsbət məcraya yönəlməsinə xidmət edir. Qloballaşma şəraitində mədəniyyətlərin ümumiləşməsi geniş təbliğ edilsə də mədəni adət ənənələrin qorunması məsələsi də öz aktuallığını itirmədi. Əksər ekspertlər hesab edir ki, ənənəvi mədəniyyətini, milli fərdiliyini saxlamayan etnos qloballaşma prosesində yaşaya bilməz.  Bəs milli fərdilik özündə hansı komponentləri ehtiva edir? – dünyagörüşü, milli özünüdərketmə, mentalitet, milli xarakter, tarixi yaddaş, milli adət ənənələr, əsatirlər, rəmzlər, davranış steriotipləri, dil və s. Milli fərdilik isə həyat tərzi, ənənələr və dəyərlərə əsaslanır. İnsanların milli fərdlilik hissi fərqli dildə danışan, fərqli dinə sitayiş edən, başqa ənənələri olan, bir sözlə digər ərazidə yaşayanlarla diferrensasiya mübarizəsində daha çox formalaşır. Mədəni qloballaşma zamanı mədəni ənənələri saxlamaq  nəinki milliözünüdərk eləcədə digərlərinin də dərk edilməsi üçün vacibdir. Qloballaşma şəraitində  milli mədəniyyətlər qloballaşma prosesini ciddi şəkildə korrektə edə, hətta onun mənfi təsirini azalda bilər. Əksər ekspertlər hedab edir ki, qərb kütləvi mədəniyyətinin yayılması təhlükəsi milli mədəniyyətlərin sıxışdırılması, kənar mədəniyyətlərin milli mədəniyyətlərlə qarışmasını özündə ehtiva edir. Lakin bununla belə qlobal şəbəkədə qadağa və məhdudiyyətlər də müsbət nəticələrin əldə olunacağına zəmanət vermir. Bu mövqenin tərəfdarları olanlar  çıxış yolunu internetdə ayrı-ayrı sayt və resurslara ciddi nəzarətdə görür. Məhz ciddi nəzarət qərb kütləvi mədəniyyətininin ekspansiyasına qarşı əks fəaliyyət aləti kimi çıxış edə bilər. Lakin həqiqət odur ki, insanlığın real tarixi – mədəniyyətlərin qarşılıqlı inteqrasiyası hər zaman davam edib və müxtəlif mərhələlərdə  qloballaşmanın  fəaliyyətinin təsirlərindən heç kəs qurtula bilməyib. Müxtəlif millətlərin mədəniyytlərinin unifikasiyası - vahid formaya salınaraq qlobal mədəniyyət ölçüsünün alınması bütövlükdə insan mədəniyyətinin yüksəlməsinə xidmət edir.  Qloballaşmanın mədəni ölçüsünü yekunlaşdıraraq qeyd edim ki, müasir dünyada mədəni əlaqələrin genişləndirilməsi xalqları yaxınlaşdırır. Lakin, yadda saxlamaq lazımdır ki, fəal qarşılıqlıq mədəni fərdiliyin itirilməsinə səbəb ola bilər. 
VII FƏSİL. QLOBALLAŞMADA İNNOVASİYALAR
7.1.Qloballaşma və iqtisadiyyatın innovasiya sisteminin inkişafı
İnsan kapitalı -  milli iqtisadiyyatın innovasiya sisteminin hərəkətverici faktorudur. Qloballaşma prosesləri nəinki ayrı-ayrı sahələrin müəssisələrinin, bütövlükdə milli iqtisadiyyatın da rəqabətqabiliyyətliliyinin artmasına təsir edir.  Məhz bu səbəbdən də   bilavasitə insan kapitalı və cəmiyyətin intellektual yaradıcı resursları hesabına formalaşan  müəssisə və dövlətlərin innovativ imkanları müasir dünya təsərrüfat sistemində xüsusi əhəmiyyətə malikdir. Buna görə də qloballaşma proseslərinin təsiri və innovasiyaların yaradılmasında insan kapitalının iştirakına dair fikir yürüdərkən nəzərə almaq lazımdır ki, “insan kapitalı”  ümumilikdə “kapital” anlayışının əksidir. Eynilik təşkil edir...  İnsan kapitalının xarakterik cizgisi isə onun daimi inkişafı hesab edilir. Kapitalın investisiya oluna bilən yığm olduğunu və gəlirlərin artması ilə kapitalın da səviyyəsinin artdığını nəzərə alsaq yuxarıda qeyd etdiyim fikirlər öz təsdiqni tapır. Beləliklə insan fəaliyyəti milli iqtisadiyyatın artımına xidmət edir. Dünya üzrə beynəlxalq miqyasda uğur qazanan  şirkətlər, bütün münasibətlərdə bir-birindən fərqlənən strategiyalardan istifadə edir. Lakin hər bir uğurlu şirkət öz şəxsi strategiyasını tətbiq edir, bununla yanaşı, onların fəaliyyətlərinin dərin prinsipləri, xarakter və təkamülü bünövrədən ümumilik təşkil edir. Bu ümumilik isə innovasiyaların tətbiqi ilə fəaliyyətin uğurlu nəticəsidir. Bəli, şirkətlər innovasiyalar vasitəsi ilə rəqabət üstünlüklərinə malik olurlar. Onlar rəqabətədözümlülüyün yeni metodlarını məniməsyir və ya köhnə üsullardan istifadə edərək rəqabət mübarizəsinin ən yaxşı üsullarını tapırlar. Bəs innovasiyalar harada və necə yaradıla bilər? Bu sualın cavabı olaraq bildirim ki, innovasiyalar məhsulun yeni dizaynında, yeni istehsal prosesində, marketinqə yeni yanaşmada və ya əməkdaşların ixtisasartımının yeni metodikasında yarana bilər.  İnnovasiyaların əksəriyyəyti sadədir. Əldə edilmiş nailiyyətlərə əsaslanır. İnnovasiya yaranma prosesinə  buvaxtadək “havadan asılı” vəziyyətdə qalan, “yeni” hesab edilməyən eyni zamanda məqsədyönlü şəkildə istifadə edilməyən ideyalar da cəlb edilir. Bununla yanaşı, bu prosesdə hər zaman fiziki aktivlər və ticarət markasının nüfuzunun artırılması üçün ixtisas artırma və bilik əldə etmək məqsədilə kapital yatırılır. Əksər innovasiyalar prinsipial olaraq bazarda yeni imkanlar doğuracaq  konkret üstünlüklər yaradır və ya digər rəqbilərin diqqət vermədiyi bazarın seqmentlərini doldurur. Əgər rəqiblər ləng olaraq reaksiya verirsə belə innovasiyalar rəqabətli üstünlüklərə gətirib çıxarır.  Məsələn: Yaponiya şirkətləri avtomobilqayırma və məişət elektrotexnikası sahələrində kiçik ölçülü, az enerji istifadə eden kompakt modellərə üstünlük verərərək uğur qazandı. Onların rəqibləri isə bu modelləri az sərfəli hesab edərək bu ölçülü və keyfiyyətli elektrotrexnika və avtomobillərin istehsalına laqeyid yanaşırdılar.Beynəlxalq bazarlarda rəqabət üstünlüyü gətirən innovasiyalar həm daxili, həm də xarici tələbin müəyyən edilməsində mühüm rol oynayır. Məsələn, məhsulların təhlükəsizliyinə beynəlxalq səviyyədə maraq artan kimi  “Volvo”, “Atlas”, ”Copro” və “AGA” kimi İsveç şirkətləri bazarın bu sferada imkanlarını əvvəlcədən  duyaraq uğur qazanmağa başladılar. Eyni zamanda bunu da yadda saxlamalıyıq ki, daxili bazar üçün özünəməxsus  olan innovasiyalar beynəlxalq miqyasda rəqabət üstünlüklərinin əldə edilməsinə maneə də ola bilər. Məsələn, ABŞ müdafiə güclü bazarının cəlbediciliyi amerika şirkətlərinin dünya kommersiya bazarlarında tələbi yüksək olan material, alət və mexanizm istehsalından yayındırması yuxarıda qeyd etdiyimiz məsələyə bariz nümunə ola bilər. 
Onu da qeyd edim ki, yeniliklərin tətbiq edilməsi prosesində informasiya mühüm əhəmiyyətə malikdir. Maraqlıdır ki, informasiya ya rəqiblər üçün əlçatan deyil, ya da onlar onu axtarmırlar. Bəzən isə innovasiyalar tədqiqat və inkişafın və ya bazarın öyrənilməsi zamanı da meydana çıxır. Lakin bütövlükdə innovasiyalar məqsədyönlü fəaliyyətin nəticəsidir. Bu məqəsdyönlü nəticə isə heç bir korkoranə  şablon və ya hansısa təkliflərdən  asılı olmur. Məhz bu səbəbdən də yenilikçilər sənayenin konkret sahəsi və ya ölkənin  tərəfində olur. Yenilik qeyri-ənənəvi hazırlıq görmüş rəhbəri olan yeni şirkətdən gələ bilər.  Və ya əksinə yeniliyə meyillilik mövcud olan şirkətin mövcud sahədə öz fəaliyyətlərinə yeni başlayan böyük menecerlərdən də gələ bilər. Çünki yeni fəaliyyətə başlayan mencerlər yenilikləri daha yaxşı duyur və onların həyata keçirilməsində israrlı olurlar. İnnovasiyaların meydana gəlməsinə daha bir səbəb şirkətlərin fəallıq sahəsinin genişləndirilməsi, yeni resursların cəlb edilməsi, yeni sahələrdə fəaliyyət üçün bilik və bacarıqların inkişaf etdirilməsi, perspektivlərin vaxtında aşkar edilməsi də ola bilər. Onu da qeyd edim ki, əksər hallarda innovasiyalar qeyri-adi cəhdlərin də nəticəsi olaraq meydana çıxır. Rəqabət mübarizəsinə yeni və daha optimal üsullarla qoşulan şirkət öz məqsədlərini daim diqqətdə saxlayır, müntəzəm olaraq əhəmiyyətli maneələr və ciddi tənqidləri aşmalı olur. Reallıqda isə yeniliyi tətbiq edərək uğur qazanmaq üçün  təzyiq, “olmazsa olmazların” dərk edilməsi hətta müəyyən aqressivlik tələb olunur. Hətta deyərdim ki, əksər hallarda “itirmək qorxusu”  “qazanmağa ümid etmək”dən daha çox hərərktverici güc kimi çıxış edir. Əsas məsələni də diqqətinizə çatdırım ki, şirkət yenilikləri tətbiq etməklə rəqabət üstünlükləri əldə etdikdən sonra  daimi təkmilləşmələrlə rəqabət üstünlüyünü qoruya bilər. Təcrübi olaraq istənilən nailiyyəti təkrarlamaq mümkündür. Məsələn, Koreya şirkətləri standart rəngli televizor və maqnitafonların kütləvi istehsalında demək olarki öz yapon rəqiblərinin bu sahədəki uğurlarına çatıb. Braziliya şirkətləri İtaliya şirkətləri ilə rəqabətə girərərək texnoloji  prosesləri formalaşdırıb, yeni dəri ayaqqabı dizaynı yaratdılar. Ən vacib olanı isə odur ki, təkmilləşmə və yeniliklərin tətbiqi daimi olmalıdır. Çünki rəqiblər, fəaliyyətsiz dayanmır. Odur ki, təkmilləşməni və innovasiyaların tətbiqini dayandıran şirkətin rəqib şirkətlər tərəfindən üstələnməsi labüddür. 
Müxtəlif ölkələrdə fəaliyyət göstərən rəqabətli şirkətlərin əhəmiyyətli yeniliklərə uyğunlaşma bacarığı necə formalaşır? Nə üçün bu şirkətlər rəqiblərini üstələmək məqsədilə yorulmadan daha çətin yeni mənbələrin axtarışındadırlar? Yeniliklərə uyğun dəyişiklikləri tətbiq etmək üçün ciddi maneələri aşmağı bacarmaq və bununla da uğur əldə etməyə onları nə ruhlandırır?  Bu sualların cavabı ölkələrin dörd atributunda öz əksini tapır. Hər bir ölkə istər ayrı-ayrılıqda, istərsə də birlikdə ölkənin rəqabətədözümlülülük üstünlüklərinin əsasını yaradır. Məhz hər bir ölkə bu üstünlüklər əsasında öz iqtisadi fəaliyyət sahələri üçün  məkan, əlverişli mühit  yaradır. 
İndi isə həmin atributlarla tanış olaq:
1. Faktorlar üçün şərtlər. İstənilən sahədə rəqabətədözümlü olmaq üçün aparılan mübarizədə vacib olan ixtisaslaşmış işçi qüvvəsi və infrastrukturu özündə ehtiva edən istehsal faktorları;
2. Tələbin vəziyyəti. Daxili bazarda sahəvi məhsul və xidmətlər üçün tələbin xarakteri  
3. Qohum və dəstəkləyici sahələr. Ölkədə təhcizetmə və ya digər bu sahəyə uyğun sahələrin mövcudluğu və yaxud çatışmaması, eləcə də beynəlxalq səviyyədə rəqabətədözümlülük;
4. Dayanıqlı strategiya, struktur və rəqabət. Ölkədə təşkilatların yaranması və şirkətlərin idarə olunması üçün şərait, həmçinin daxili rəqabətin xarakteri.
Məhz bu faktorlar şirkətlərin yaradılması və rəqabətədözümlü olmağı öyrənməsi üçün milli mühitin meydana gəlməsini şərtləndirir. 

Ölkənin konkret üstünlüklərinin determinantları (Porter Robu) 
“Rob”u əks etdirən şəklin hər bir yüksəkliyi və bütövlükdə  rombun özü beynəlxalq miqyasda rəqabətdə uğur qazanmasının fəaliyyət əhəmiyyətini əks etdirir. Qeyd edim ki, resursların əlçatanlığı və ixtisaslaşmış işçi qüvvəsinin olması hər bir sahə üçün rəqabətdə üstünlük qazanılmasında vacib faktordur. Bundan əlavə rəqabətdə də üstünlüyün qazanılmasında informasiyanın rolu da danılmazdır. Unutmayaq, vaxtında və uğura istiqamətlənən informasiyaların verilməsi, həm ictimaiyyət arasında şirkətin nüfuzunu qoruyur və yüksəldir, digər tərəfdən isə şirkətlərə rəqabətdə daha dözümlü və nailiyyətli olmaq üçün, yeniliklərin tətbiqinə stimullaşdıran əlavə məsuliyyət verir. İnformasiya axını həmçinin müəyyən məhsula təlabat və istehsal haqqında təsəvvürə malik olmaq üçün də vacibdir. Son olaraq əgər ölkə daxilindəki şərait şirkətləri müntəzəm olaraq daimi yenilənmə və investisiyalara məcbur edirsə, bu zaman şirkətlər nəinki rəqabət üstünlüyü qazanır, eyni zamanda müəyyən zaman kəsiyində malik olduqları üstünlükləri də inkişaf etdirirlər. 
7.2.İnnovasiyaların yaranmasında daxili rəqabət lazımdırmı?
Bütövlükdə hamı tərəfindən qəbul edilən nöqteyi nəzərdən bəzən daxili rəqabətin lazımsız olması haqda fikirlər də yaranır: “Bu rəqabət daha böyük miqyaslarda istehsala mane olur”. Bu baxımdan düzgün həlli miqyaslı istehsal həyata keçirən və xarici rəqabətə dözümlülük nümayiş etdirən bir və ya iki lider milli şirkətin seçilməsi, dövlətin bu şirkətlərin fəaliyyəti üçün vacib olan resurslarla təminata dair zəmanət verilməsindən ibarətdir. Düşünürəm ki, məhz bu qeyd edilən nüanslara, xarici rəqabət üçün ölkədaxili şirkətlərin seçiminin aparılması və dövlət tərəfindən bu şirkətlərə bütün lazımı dəstəyin göstərilməsi üçün daxili rəqabət mütləqdir. Statik effektivlik daxili rəqabəti stimullaşdıran dinamik inkişafdan daha az əhəmiyyətə malikdir. Daxili rəqabət, istənilən rəqabət kimi yenilik və təkmilləşmək üçün şirkətlərə təzyiqi artırır. Yerli rəqiblər bir-birini qiymət endirimlərinə, istehsal və xidmətin keyfiyyətinin artırılmasına, həmçinin yeni məhsul və proseslər yaratmağa məcbur edir. Lakin distant olmaq ənənəsinə malik xarici şirkətlərlə rəqabətdən fərqli olaraq  yerli rəqabət çox zaman  təmiz iqtisadi yarışdan kənara çıxaraq  kifayət qədər müstəqil ola bilir. Bir ölkənin daxilində olan rəqib şirkətlər öz fəaliyyətlərinə fəal “irsi düşmənçiliy”i də əlavə edir. Onlar nəinki bazarın bölüşdürülməsi uğrunda, eləcə də insanlar, texniki təkmilləşmə və böyük əhəmiyyətə malik “əldə edilən nəticələrə görə təriflənmək” uğrunda mübarizə aparırılar. Rəqabət aparan milli şirkətlərdən birinin uğuru sübut edir ki, bir sahədə nailiyyət çox zaman sənaye sahələrinə yeni iştirakçıları da cəlb edir. Şirkətlər bəzən  xarici rəqiblərinin əldə etdikləri uğurları təkrarlamağa çalışırlar. Coğrafi plana diqqətin yönəldilməsi də daxili rəqabəti gücləndirir. 
 7.3.Rəqəmsal qloballaşma : qlobal axınların yeni dövrü!
Müasir dövrümüzdə informasiyaların və məlumatların axını qlobal əmtəə ticarətindən daha böyük iqtisadi dəyərər malikdir. Son illər qloballaşma prosesinin dayanması barədə fikrilər səslənməkdə olsa da bu fikirlərlə razılaşmaq çətindir. Ən azından ona görə ki, hazırda qloballaşma özünün yeni dövrünə, rəqəmsal fazasına qədəm qoyub. Bu isə elə bir dövrdür ki, burada əsas rolu informasiya axınları və məlumat kanalarının mübadiləsi oynayır. 15 il öncə olmayan rəqəmsal axınlar hazırda ölkələrin ÜDM-inin artımına çoxəsirlik əmtəə ticarətindən daha əhəmiyyətli təsir göstərir.  Bu gün dünya hər zaman olduğundan daha çox əlaqəlidir, lakin bu əlaqələrin xarakteri də əhəmiyyətli dərəcədə  dəyişib. İndi demək olar ki, hər bir transsərhəd tranzaksiyanın mütləq şəkildə rəqəmsal kompanenti mövcuddur. gyər nə vaxtsa ticarət inkişaf etmiş iqtisadiyyatlar və onların çoxmillətli şirkətləri tərəfindən məhdudlaşdırıldısa  bu gün qloballaşmanın rəqəmsal forması  inkişaf etməkdə olan ölkələr, çox da böyük olmayan şirkətlər, yenicə faəaliyyətə başlayan sahibkarlar bir sözlə bütövlükdə insanlar üçün öz qapılarını açır. Dünya üzlər on miliyonlarla kiçik və orta biznes subyektləri “Alibaba”, “Amazon”, “eBay”, “Filipkart” və “Rakuten” kimi elektron ticarət bazalarına qoşularaq  ixracatçılara çeviriliblər. İnsanlar qlobal rəqəmsal platformalardan təhsil, iş axtarışı, öz şəxsi bacarıq və biliklərini göstərmək, sosiallaşmaq üçün istifadə edirlər. Bütün dövrlərdə dünya ticarətində tendensiyaların formalaşmasına texnoloji innovasiyalar öz təsirini göstərib. Bu gün isə beynəlxalq iqtisadi münasibətlərin genişlənməsi və yenidən format edilməsinin əsas stimulyatoru rəqəmsallaşma hesab edilir. 

Bəli, məhz rəqəmsallaşmanın  dünya iqtisadiyyatına təsirini araşdırarkən 4 elementə diqqəti yönəltməliyik.
· Əşyaların interneti (internet of things)
· Süni intellekt (artifical intellegence)
· 3D çap ( 3D printing)
· Blokçeyn (Blockchain)
Sadalanan innovasiyalar texnoloji proseslərin strukturu, biznes modelinin formalaşmasına, ticarət əlaqələrinin forma və metodlarına, ticarət prosedurlarının  yumuşaldılmasına əhəmiyyətli dərəcədə təsir göstərir. 
Sözsüz ki, qlobal iqtisadiyyatda baş vərən dəyişikliklər informasiya texnologiyaları məhsllarının ticarətində artımla müşayiət olunur. Bu kateqoriyadan olan əmtəə bazarı, digər bazarlarla müqayisədə daha dinamik inkişaf edir. Son 20 ildə İT əmtəələrinin qlobal ixracının həcmi 3 dəfəyədək artıb. Hazırda isə informasiya texnologiyalarının ən iri ixracatçı ölkəsi Çin hesab edilir. Dünya üzrə bu məhsulların ixracında ən çox pay məhz Çinin üzərindədir. Araşdırma zamanı maraqlı bir faktla da qarşılaşırıq. Məsələn, 90-cı illərədək Çin İT mallarının dünya ixracatçıları arasında 8-ci yerdə idi. Ölkələrin on illik artım tempini əks etdirən statistikada isə Çinin bu məsələdə liderliyə can atdığı açıq aydın görünür. 
İT əmtəələri ixracatçısı olan əsas ölkələr
	
Ölkələr

	İxracın həcmi milrd. dollar

	
	1996
	2005
	2010
	2015

	Çin
	11,3
	186,8
	386,5
	545,5

	AB
	170,0
	333,2
	267,4
	264,5

	ABŞ
	108,6
	133,3
	133,6
	148,7

	Sinqapur
	38,1
	103,9
	122,5
	115,7

	Tayvan 
	33,4
	66,0
	100,6
	115,7

	Cənubi Koreya
	25,6
	78,3
	97,9
	115,7

	Yaponiya
	81,9
	98,7
	84,5
	66,1

	Malayziya
	21,7
	56,2
	60,5
	66,1

	Vyetnam
	0,0
	25,0
	37,5
	49,6

	Bütövlükdə dünya
	548,2
	1288,4
	1406,4
	1653,7



Bir məsələni də xüsusi olaraq vurğulamaq lazımdır ki, bütövlükdə dünya üzrə informasiya texnologiyaları əmtəələrinin dinamik inkişafı yenidən istehsalın xarici rəqabətdən gömrük baryeri ilə qorunmasına dair fikirlər meydana gəldikdən sonra başladı.  Məlum olduğu kimi 1997-ci ildə  çoxtərəfli ticarət sistemi olan tarif və ticarət  üzrə baş sazişi çərçivəsində informasiya texnologiyası (İnformation technology Agreement) haqqında da saziş imzalandı. Məhz bu saziş İT məhsullarının rüsumsuz ticarəti üçün hüqüqi əsasın formalaşmasında  mühüm rol oynadı. Sənədin fəaliyyət sferası 200 adda İT əmtəəsini əhatə edir ki, onların da qlobal ticarətinin 97%-i mövcud razılaşmanın hüquqi iştirakçısı olan ölkələrin payına düşür.

7.4.“İnternetdə olmadan rəqəmsal PR mümkündürmü?”
Əlbəttə! Blogerlərin fəaliyyəti, televiziya və radio reklamlarının pik trafikindən sonra sosial şəbəkələrdə heşteqler, brendteqler.... bir sözlə, rəqəmsal platformalarda baş verən hər şeyi digital PR adlandırmaq olar.  PR-ın bu növü ilə hətta bu sahəyə aidiyyatı olmayan, qeyri-peşəkarlar da məşğul olur.  Azərbaycan sosial şəbəkə istifadəçiləri arasında demək olarki populyar olmayan “Pinterest” sosial şəbəkəsindəki heşteqlərə nəzər salmaq əsas trendin heşteqlərin düşünülməsinin olduğunu anlamaq üçün kifayət edir.
Qısa haşiyə:  “Pinterest” “İnstaqram”a bənzər sosial internet xidməti, fotohostinqdir. Şirkətin əsası Ben Zibelman tərəfindən 2012-ci ildə qoyulub. Fotohostinq  istifadəçilərinə onlayn şəkildə təsvirləri paylaşmaq, bu təsvirləri mövzuya uyğun yerləşdirmək və digər istifadəçilərlə bölüşmək imkanı verir. Əsasən qadınlar arasında məşhur olan sayt gəlirliyinə görə ( Red: 30 noyabr 2016-cı ilin statistikası) alex.com reytinqində 50-ci yerdə qərarlaşıb.
İndi isə düşünək... əgər marketinq sahəsində çalışmayan insanlar belə rəqəmsal PR- dan istifadə edirsə o zaman bu sahənin adamları niyə yeni çağırışlara cavab verib rəqəmsal PR elementlərindən istifadə etməsin ki?
PR-ümumi tərifinə gəldikdə qeyd edim ki, PR kim və ya nə haqqında ictimai fikir formalaşdıran fəaliyyət növüdür. Ənənəvi PR KİV vasitəsi ilə - televiziya, radio, çap məhsulları və müxtəlif kütləvi tədbirlər vasitəsi ilə reallaşdırılır. 
 Rəqəmsal PR isə - PR-ın müasir istiqamətidir. PR strategiyasının “Yeni media” da - bloqlar, sosial şəbəkələrdə həyata keçirilməsi rəqəmsal PR-ın əsas elementlərindəndir.   Rəqəmsal PR-ın digər yardımçı elementləri forum, şərhlər vasitəsi ilə polemika və diskussiyalar hesab edilir.  Elə isə gəlin “Yeni media”nın ənənəvi mediadan fərqinə də nəzər salaq. Əsas fərq ondadır ki, “Yeni mediada” hədəf auditoriyası ilə birbaşa, operativ və ikitərəfli informasiya mübadiləsi gedir.  Belə kommunikasiyanı biz yazılı mətbuat, televiziya və radioda apara bilmərik. 
7.5.İnternetdə ictimai fikiri formalaşdırmaq nə üçün lazımdır?
Bu suala cavab vermək üçün axtarış sistemlərindəki “rəylər” (отзывы) bölməsinin təhlili kifayət edir. Alış zamanı, gələcək müştərilər yalnız qiymət və ya alınacaq məhsulun keyfiyyəti barədə axtarış etmir, eyni zamanda artıq bu məhsulu alanların rəyi barədə məlumatların da axtarışını həyata keçirir. Məsələn, hər hansısa bankın, sığorta şirkətinin, həkimin və ya digər mütəxəssisin də seçimi zamanı nüfuz, rəy, ekspertlik qiymət və keyfiyyətdən az rol oynamır. Burada bir nüansı da qeyd edim ki, məmnun müştərilər qeyri-məmnun müştərilərdən 4 dəfə az rəy yazır. Buna görə də xüsusilə də kommersiya fəaliyyətində internetdə rəylərin əhəmiyyəti hər ötən gün artır. Rəqəmsal PR menecerlər həm neqativ, həm də pozitiv rəylərlə işləməlidirlər. Necə? Pozitivlərin statistikası aparıla bilər, neqativlərə isə dərhal cavab verib müştəri məmnuniyyəti təmin edilməlidir.
1. Yeni və çətin əmtəələrin və xidmətlərin irəliləməsi. Bəli, internetdə PR-ın vacibliyini təsdiqləyən ikinci aspekt məhz yeni, alıcılara məlum olmayan və ya çətin yüksək texnologiyalara aid məhsulların təbliği və tanıtımıdır.
Hər iki halda belə məhsulların tanıtımı və onların istifadəsi zamanı istehlakçı faydası haqda məlumatların yayılması üçün iş aparmaq lazımdır. Yeni və çətin məhsulların potensial alıcıları kommersiya təklifini almazdan əvvəl bu məhsulu izah edən informasiyalar axtarır. Əksər hallarda yeni brend və yeni məhsul haqqında axtarış sistemlərinin statistikasında sorğulara demək olar ki, rast gəlinmir. Bu isə o deməkdir ki, belə məhsulun reklamı və PR-ı az aparılıb. 
O tapılmayacaq, çünki axtarılmır. Amma bu məlum olmayan məhsul istehlakçıların hansısa problemini həll edir və istehlakçıların əksəriyyəti problemin həllini internetdə axtarır. Sadəcə axtarış sistemlərində “Bunu necə etmək olar” və ya “.... bu nədir?” sorğularının statistikasına baxın, bu sorğuları ünvanlayanlar zamanla naməlum məhsulun istehlakçıları ola bilərlər. Faydalı məhsulun mövcudluğu barədə potensial müştəri rəqəmsal PR vasitəsilə daha ətraflı və əhatəli məlumat ala bilər. 
2. Mövcud auditoriyanın qorunub saxlanması, auditoriya loyallığı
Əksər PR şirkətləri üçün əsas məqsəd potensial müştərilərlə işləmək deyil, artıq mövcud olan müştəri auditoriyasının qorunub saxlanması, onların loyallığıdır. Bu məqsədə nail olmağı düşünən PR – çılar hesab edir ki, onlara yeni potensial müştərilər haqqında düşünmək lazım deyil, məqsəd, əmtəə və xidməti artıq mövcud olan hədəf auditoriyasına satmaqdır. Lakin təcrübə göstərir ki, bu nəzər nöqtəsindən çıxış edən PR mütəxəssisləri yanılırlar. Rəqəmsal PR alətlərindən istifadə etməməklə onlar yüzlərlə bəlkə də minlərlə  yeni potensial müştərilərini itirirlər.
7.6.Rəqəmsal PR-ı necə ölçmək olar?
1. Tanınma
Rəqəmsal PR-ın uğuru nəticəsində obyektin (şirkətin, saytın, brendin, əmtəənin və xidmətin) tanınma indeksi yüksəlir. Bunun üçün axtarış sistemlərində əvvəlki dövrlərlə müqayisəli şəkildə ölçmə aparılmalıdır.  
2. Qarşılıqlı əlaqə.
“Yeni media”ların üstünlüyü sürət və interaktivliyi təmin edir. Sosial şəbəkələr vasitəsilə aparılan rəqəmsal PR-da da kommunikasiya göstəricilərini izləmək lazımdır: sosial şəbəkə izləyicilərinin sayı, sosial fəaliyyətlərin paylaşım və bəyənmələrin sayı, hətta sosial şəbəkə üzərindən PR olunan obyektin saytına daxil olmaların sayı da ölçü meyarı kimi çıxış edə bilər
     Bir sözlə, Rəqəmsal PR – perspektivli, ölçülə bilən vacib marketinq alətidir.  Rəqəmsal PR yüksək rəqabətlilik şəraitində, yeni məhsulların rəqabətədözümlülük qabiliyyətini artıra bilər, yeni və artıq mövcud auditoriya ilə işləmək üçün əla platforma rolunda çıxış edə bilər.

7.7.Festival marketinqinin B2B marketinqində yeri və onlayn görüşlərdə  rəqəmsal PR elementləri

Populyarlığına baxmayaraq festival marketinqi yeni ənənə deyil. Rəqəmsallaşma mühitinin olmadığı dövrdə də festival marketinqi B2B marketinqində önəmli rol oynayırdı. Əgər siz korporativ tədbirlərə festival elementi də əlavə etsəniz bu sizin tədbirin sosial əhəmiyyətini artıracaq. Hələ üstəlik rəqəmsal dünya dövrünün xüsusiyyətlərini də nəzərə alsaq sizin qonaqlar öz əlvan təəssüratlarını sosial şəbəkələrdə də bölüşəcək. Doğrudur, COVID-19 pandeiyası məsafələr yaratdı, qloballaşmanın özünün yaratdığı qloballaşma faktoru festival marketinqini arxa plana keçirdi. Ona görə də artıq PR strategiyası düşünülərkən, onlayn formatda görüşlərə PR elementlərinin qatılması ənənəsinin formalaşdırılması zəruridir. 
7.8.Vebinarlarda iştirakçıların diqqətini necə cəlb etmək olar?
Pandemiyanın yaratdığı məhdudiyyətlər səbəbindən vebinarlar günbəgün daha da populyarlaşır. Lakin gəlin düşünək.... canlı ünsiyyətin vebinar formatına keçməsi hər zaman effektiv nəticə verirmi?  Təbii ki,  bu suala cavab birmənalı olmayacaq. Əsas səbəb isə spiker və auditoriya arasında “virtual divar”dır. Bir çox hallarda spikerlər auditoriyanın əhvalını izləməyi unudur, müzakirə mövzusunun nə dərəcədə qəbullandığına nəzarət edə bilmir və mövzuya dair qarşılıqlı əlaqənin yaradılması tələbi ilə çıxış etmir. Sadəcə “danışım, fikirlərimi çatdırım, sual vamı? Yox... tamam, vebinar başa çatdı!” bu doğru yol deyil... Əgər iştirakçılar vebinarı cansıxıcı hesab edirsə və ya heç nə anlamırsa, siz çətin bu vebinardan gözlədiyiniz effekti alasınız... Vebinarçılar özləri də bəzən hiss edir ki, onlar” ekranla” danışır, iştirakçılar üçün darıxdırıcıdır, vebinara qoşulanlar paralel olaraq “Facebook” səhifələrini izləyir və ya ümumiyyətlə vebinar otağını tərk edib.  O qədər də bədbin olmayaq. Çıxış yolu həmişə var. Vebinar aparıcısı və auditoriya arasındakı “divar”ı  uçurmaq olar.  Yalnız bir  şərtlə.... siz rəqəmsal ünsiyyətin spesifikasını bilməlisiniz...  Gəlin ilk olaraq sizin onlayn tədbiri maraqlı və effektivliyini artırmaq üçün üsulları nəzərdən keçirək.
Rəqəmsal sferada kommunikasiyanın ən vacib xüsusiyyəti cəlb etmənin və diqqəti vebinar üzərində saxlamanın spesifik mexanizmləridir. Tədqiqatlar göstəriri ki, kütləvi onlayn tədbirlərdə maksimum 9-10-cu dəqiqədən sonra dinləyicilərin diqqəti yayınır. Daha dəqiq izah etsək, əgər vebinar yalnız aparıcının monoloqundan ibarətdirsə onun başlandığı andan 6-9 dəqiqə sonra get gedə dinləyicilərin sayı azalacaq. Rəqəmsal mühitdə  orientirləşmiş refleks olduqca əhəmiyyətli dərərcədə çalışır. Bu refleksi çox zaman gözləniləməz xarici qıcıqlara qarşı reaksiya da adlandırırılar. Əgər ekranda gözləmədiyimiz anda messencerin yeni məlumatlar və ya sosial şəbəkələrin yeni şərhləri və bəyənmələr haqda məlumatlar görünərsə bu zaman bizim beynimiz – “görəsən nə yazdılar?” sualına cavab tapmağa çalışır. Siz vebinar apararkən  bütün bu distraktorlar dinləyicilərin diqqətini cəlb etmək uğrunda sizinlə rəqabət aparır. Qalib isə yalnız, daha əlvan, daha ucadan, daha  sürətli və hamıdan qəfil çıxış edən tərəf olur. 
Rəqəmsal kommunikasiya yarım modaldır. Ekranda biz eyni zamanda həm mətn, həm görüntü, video, şəkil, səs... bir sözlə onlayn ünsüyyət üçün vacib olan bütün iştirakçılardan istifadə eədərək fəaliyyət göstəriririk. Hələki qoxu və lamisə hissləri isə onlayn ünsiyyətdə istifadə edilmir. Lakin kim bilir? Bəlkə nə vaxtsa elm və texnikanın inkişafı ilə buna da nail olunacaq. Odur ki, yuxarıda sadalanan bütün modallıqları bütövlükdə istifadə etməsəniz dinləyicilərin diqqətini də cəlb edə bilməyəcəksiniz.
Rəqəmsal kommunikasiya həm də proqmatikdir. Bizə lazım olan maraql faktları, açar sözləri, faydalı təlimatlara dair  detallı informasiyaları ekrandan daha yaxşı qavraya bilirik. Tədqiatlar göstəriri ki, məhz rəqəmsal dövrdə insanlarda məzmunun potensial əhəmiyyətini  daha tez anlamaq bacarıqları inkişaf edib.  Bundan əlavə  məhz təcrübəyə istiqamətlənmək onlayn ünsiyyəti auditoriyanın  oflayn həyatı ilə  əlaqələndirməyə kömək edir.  Burada yalnız iki variant var:  “Öyrən və həmin an tətbiq et!”  və ya “Kompüteri söndür və həmin an da unut!”
Qeyd edək ki, rəqəmsal kommunikasiya həmçinin eyni anda çoxlu müxtəlifliyi təqdim etməsi ilə də səciyyəvidir:
· Kütləvidir –  anoloji olaraq teleefir kimi;(və ya əyər dinləyici ekrana baxmirsa, görüntü onun üçün önəmli deyilsə  radio efir kimi)
· İctimaidir  - anoloji olaraq, mühazirə, seminar və təqdimatlar kimi
· Şəxsiyyətlərarasıdır – yalnız o halda ki, biz ünvanlılıq tətbiq edəriksə... vebinar zamanı və yaxudda onlayn görüşdən sonra  “çat” vasitəsi ilə yazışma...
Bütün bunlar onu göstərir ki,  vebinara düzgün hazırlıq nəticəsində biz ünsiyyətin bütün üstünlüklərindən istifadə edə bilərik.  
Daha bir fakt isə yenə də aparıcının monoloqu deyil, dialoqu və qonaqların dəvət edilməsi ilə bağlıdır. Məsələn, videodərslər zamanı mövzuya uyğun mütəxəssilərin və ya həyat və iş təcrübəsində uğur qazanmış insanların da  cəlb edilməsi, tələbələrin dərslərə marağının xeyli artırdığının şahidi oluruq.
Məzmunla iş
İlk növbədə iştirakçılara  onlar üçün maraqlı olan tədbirdə iştirak etməyə şərait yaradın. Vebinarın mövzusunun məzmununa kifayət qədər diqqət ayırın. Əgər siz auditoriyaya keyfiyyətli maraqlı mıəzmun verə bilməyəcəksinizsə cəlb etmənin digər üsulları çətin ki, kömək etsin. 
İştirakçıya vebinarın tərkibinə istiqamətlənmək asan olsun deyə məzmunu bir neçə “addım”a bölün. Bu trayektoriyanı isə tədbirin əvvəlində göstərin. Hər bir addımdan sonra iştirakçılara təqdimatın hansı hissəsində olduğunuzu, bu andan sonra nə qədər hissənin qalması, fasilənin nə zaman olması barədə də məlumat verin. Belə “addımlar” barədə məlumat verməklə siz iştirakçıları yaxın dəqiqələrdə nə gözləyəcəyi barədə məlumatlandıracaqsınız ki, bu da onlarda  “darıxmaq” hissini azaldacaq. Bu üsul  həmçinin  böyük həcmli informasiyanın yaxşı qavranılması üçün kiçik hissələrə bölünməsində də keçərlidir.

İnteraktivlik
Onlayn tədbirlər interaktivliyi sevir. Hər on dəqiqədən bir “danışan baş” rejimindən “həmsöhbət” rejiminə keçin... fəal olun... Çat, sorğu alətlərindən istifadə edin, əgər vaxt məhdudiyyətiniz yoxdursa bir neçə iştirakçıya efirə çıxmağa icazə verin.
İştirakçılar vebinarda sual verməkdə sərbəst olmalıdır və onlara bu sərbəstliyi siz yaratmalısınız... iştirakçılar hər şey haqda sual verə bilər: vebinarın mövzusu barədə, informasiyaların təqdim edilməsi üçün uyğun üsullara dair, sizin verdiyiniz və qaldırdığınız məsələ və tapşırıqlar haqda, vebinardan sonra materialların mübadiləsi barədə və s.  Siz vebinarı sorğu ilə də başlaya bilərsiniz. Bu üsulla siz auditoriyanızı canlandıra və tədbirin məzmununa daha çox diqqət cəlb edə bilərsiniz. 
Qeymfikasiya elementlərindən istifadə
Qeymfikasiya çətin üsuldur və heç də həmişə effektiv olmur. Lakin əgər onu düzgün istifadə etsəniz o sizə doğru nəticələrin əldə edilməsində köməklik göstərə bilər. Məsələn,  vebinarın əvəlində “eşidirsiz?/hamı görürmü?, siz hardansız?” Kimi ənənəvi suallar əvəzinə  onların vebinardan gözləntilərini soruşun. Maksimal olaraq bu gözləntilərə uyğunlaşmağa çalışın. Hətta sizə bir qədər improvizə etmək lazım gəlsə belə yenə də auditoriyanın gözləntilərini doğrultmaq hədəfindən vaz keçməyin. Vebinarın başlanğıcında siz hətta iştirakçılara ümumi tematika ilə əlaqəli bir neçə mövzunu seçmək  imkanı da yarada bilərsiniz. İştirakçıları stimullaşdırın. Məsələn, siz qeyd edə bilərsiniz ki, ən maraqlı sualın müəllifi və ya daha çox sualla müraciət edən şəxs sonda mükafatlandırılacaq (bu kitab,  xatirə suveniri kimi hədiyyələr və ya sizin müəssisə ilə daha yaxından tanışlıq üçün  tur  ola bilər. Fantaziyalarınızı işə salın).
Gözlənilməz yumor
Təqdimata gülməli video çarx daxil edin. Statistika hissəsində maraqlı video qrafiklərdən istifadə edin, təqdimatın bir slaydı üzərində uzun müddət dayanmayın. Əgər zaman imkan verirsə iştirakçılara tapşırıqlar da verin... qoy onlar özlərini canlı proseslərin iştirakçısı kimi hiss etsinlər. Vebinarı maraqlı etmək üçün təbii ki müəllif hüquqları qorunmaq şərti ilə siz mövzuya uyğun maraqlı ekspertlərin çıxış videolarını da təqdimata daxil edə bilərsiniz. Auditoriya darıxmasın deyə, zarafat etməyə də cəhd edin. Təbii ki, öz yumor hissinizə güvənirsinizsə. Hər hansısa məzəli bir hadisə barədə də danışa bilərsiniz. Bu auditoriyanın gərginliyini azaldacaq, tədbirə isə qeyri formal və etibarlılıq xarakteri verəcək. Bir çox onlayn təlimçilər əmindirlər ki, dinlyicilərdə gülüş yaradan anlar onların yaddaşına daha yaxşı həkk olunur. Buna görə də təcrübəli təlimçilər öz məruzələrində əvvəlcədən planlaşdırılmış şəkildə yumoristik improvizələrə yer ayırırılar.


Epiloq

Həyatda bəzi hadisələr sadəcə ona görə baş verirki, onların baş verməsi üçün məqam yetişib. Çünki həyat eyni yerdə dayanmır daim inkişafa doğru gedir. Bu inkişafın özünə hazırlıqlı olmaq  isə sistemli yanaşma tələb edir. ”Qloballaşma – yeni çağırışlar və həllər” adlı sayca  üçüncü kitabımla bağlı araşdırmalarda da bir daha əmin oldum ki, qloballaşmanın özü belə sistemli yanaşmanın təzahürüdür. Çünki, qlobal miqyasda baş verənlər əks əlaqənin – yəni,  keçmişdəki fəaliyyətin gec tez həyatımıza  bu və ya digər formada təsiri ilə bağlıdır. 
Kitabın “Beynəlxalq ictimaiyyət və qloballaşma... Qloballaşma qatarından geri qalmamaq üçün mən nə etməliyəm?” hissəsində ABŞ-Çin iqtisadi əlaqələri üzrə ekspert, Dünya Bankının nümayəndəsi Devid Dolların qlobalaşmanı sürət qatarı ilə müqayisə etməsi barədə yazmışam. Belə bir müqayisəni  aparan ekspert qeyd edir ki, bu qatara yalnız platforma inşa edən ölkələr düşə bilər. Həqiqətən də platforma yaratmaq, ölkənin uğurlu funksionallaşdırılması anlamını verir. Qloballaşmadan geri qalmamaq üçün  hər bir ölkə bu prosesə  öz töhfəsini verməlidir. Bu gün Azərbaycanın qlobal miqyaslı layihələrdə liderlik etməsi, qlobal enerji təhlükəsiliyi, logistika təminatı, regionda sülhün qorunması və davamlılığı istiqamətində atdığı addımlar da bir daha ölkəmizin qloballaşma prosesinə mühüm töhfələr verdiyinin göstəricisidir. 

Zəngəzur dəhlizi – Azərbaycanın qloballaşmaya  verdiyi töhfə kimi...

2022-ci ilin 26 oktyabrda Azərbaycan Prezidenti İlham Əliyev Türkiyə Prezidenti Rəcəb Tayyib Ərdoğanla birgə 123 kilometrlik Horadiz-Cəbrayıl-Zəngilan-Ağbənd avtomobil yolunun  - “Zəngəzur dəhlizi” nin təməlini atdılar.  İkinci Qarabağ müharibəsinin əsas diqqətçəkən nəticələrindən biri - Zənzəgur dəhlizinin üç müstəvidə önəm kəsb etdiyini qeyd edə bilərik: lokal, regional və interkontinental. Dəhlizin lokal müstəvidəki əhəmiyyəti yeni nəqliyyat yolunun keçdiyi hər bir ölkədə yerli inkişafı stimullaşdırıcı faktor kimi çıxış etməsidir. Nəzərə almaq lazımdır ki, yeni dəhliz hər üç ölkənin ən zəif inkişaf etmiş bölgələrindən keçir. Yeni dəhlizin regional müstəvidəki önəmi isə bir sıra fərqli istiqamət üzrə alternativlik təşkil etməsidir. Birincisi və ən əhəmiyyətlisi Türkiyə və Mərkəzi Asiya arasında yeni marşrutun ortaya çıxmasıdır. Digər tərəfdən yeni dəhliz türk dünyası ölkələrinin Türkiyəyə diqqətinin artmasına gətirib çıxarır. Təbii ki, bu proses həm də Xəzər dənizində gəmi nəqliyyatının artmasında stimullaşdırıcı faktor kimi rol oynayacaq. İkincisi, Zəngəzur dəhlizinin gerçəkləşməsi regional siyasi konfiqurasiya çərçivəsində böyük önəm kəsb edən Azərbaycanın əsas ərazisi və Naxçıvan Muxtar Respublikası ilə alternativ keçid yaradacaq. Bundan əlavə, Zəngəzur dəhlizinin Rusiya və Türkiyə arasında Gürcüstandan yan keçən yeni istiqamət təklif etməsi dəhlizin regional müstəvidə başqa bir əhəmiyyətli dəyişikliyidir. Zəngəzur dəhlizinin interkontinental, yəni qitələrarası əhəmiyyəti isə Çinin son illərdə artan iqtisadi nəqliyyat şəbəkəsinə yeni bir alternativlik təşkil etməsidir. Bu alternativlik Çindən gələn malların  Türkiyənin şərq vilayətlərinə, oradan da Aralıq dənizi və ya İstanbul boğazları vasitəsilə Avropaya daşınmasını təklif edir. Əslində, bu yenilik həm Türkiyənin, həm də Çinin nəqliyyat yollarının diversifikasiya edilməsi strategiyalarına da uyğundur. Beləliklə də, yaxın gələcəkdə Şərq-Qərb nəqliyyat dəhlizinə inteqrasiya edilməsi fonunda Zəngəzur dəhlizi Avropa və Asiya qitələri arasında  önəmli ticarət marşrutu kimi çıxış etmək potensialı daşıyır.   Dəhlizin açılması ölkə iqtisadiyyatını inkişaf etdirməklə yanaşı, Azərbaycanın regionda çəkisini artıracaq. Zəngəzurdan keçən nəqliyyat, kommunikasiya, infrastruktur layihələri bütün türk dünyasını birləşdirəcək, inkişafa yeni nəfəs verəcək. 

Zəngəzur dəhlizinin reallaşması və ölkəmizin təqdim etdiyi digər tranzit nəqliyyat dəhlizləri dünyanın nəqliyyat xəritəsini yenidən formalaşdırır.  Bu isə o deməkdir ki, Azərbaycan qloballaşmaya, qlobal çağırışlara  sözdə  deyil, uğurlu layihələrlə, əməldə cavab verir... 







Namiq Əliyev 4 mart 1977-ci ildə Bakı şəhərində anadan olub.[1] Bakı Dövlət Universitetinin məzunudur. Tələbə ikən bir sıra dövrü nəşrlərdə çalışıb. 1999-2000-ci illərdə Respublika Elmi Texniki Kitabxanasında, 2001-2003-cü illərdə Azərbaycan Respublikası Mədəniyyət Nazirliyinin Mədəni Maarif Baş İdarəsində aparıcı mütəxəssis vəzifəsində çalışıb.
2004-cü ildə "Azad Azərbaycan" müstəqil Teleradio Yayım Şirkətinə dəvət olunub. Burada müxbir, aparıcı müxbir, redaktor assistenti, redaktor vəzifələrində çalışıb. "Son xəbər" və "Həftə sonu" verilişlərinin aparıcısı olub. ATV-də çalışdığı müddətdə Prezident İlham Əliyevi bir çox xarici səfərlərdə müşayət edən jurnalistlər sırasında olub. Dağlıq Qarabağ münaqişəsinin işıqlandırılması, ictimaiyyətin bu barədə daha dolğun məlumatlandırılması üçün maraqlı analitik reportaj və süjetlər hazırlayıb. Türkiyənin bir sıra televiziya kanallarında təcrübə keçib.
2010-cu ilin may ayında Azərbaycan Respublikası Mərkəzi Bankının Kommunikasiya departamentində fəaliyyətə başlayıb, 2011-ci ilin iyul ayından 2014-cü ilə qədər həmin departamentin İctimaiyyətlə Əlaqələr şöbəsinin rəisi işləyib. 2014-cü ildən Azərbaycan Respublikası Mərkəzi Bankının mətbuat katibidir.[2]
2015-ci ildə ictimaiyyətlə əlaqələrə dair "Nəyi? Necə? Nə vaxt?- İctimaiyyətlə əlaqələrin idarə edilməsi", 2018-ci ildə isə "Uğurun düsturu - Brend", 2023-cü ildə isə “Qloballaşma -  yeni çağırışlar və həllər ” adlı kitabları çapdan çıxıb.
Bakı Dövlət Universitetinin Hüquq fakültəsinin İnsan hüquqları və İnformasiya hüququ üzrə YUNESKO kafedrasında Əqli mülkiyyət hüququ fənnini tədris edib (2018)
Azərbaycan Televiziya və Radio verilişləri Qapalı Səhmdar Cəmiyyətinin (AZTV) "İqtisadiyyat xəbərləri" verilişinin aparıcısı və redaktorudur. (2019).[3]
Evlidir. Bir oğlu var.

